Chitabu cha
Matendo la Mitume
Ulongoledi

Chitabu_ cha Matendo la Mitume chitana
namuna likuwa lya vanu vankulupila Yesu

chilitandilike aneko ku Yelusalemu na namuna
chiliyenjele aneko ku Yudeya na ku Samaliya

na kuvilambo vya kulehu, kupapatana na
malaijo langa Yesu kwa vakuhundwa vake kabla
ya kutwaliwa kuhwena kulihunde (Matendo

1:8). Chitabu achino cha Matendo la Mitume
chilembwije na Luka, ayula alembile chitabu

cha Luka. Luka avele n'ganga, na akudungidile
alembe saana uhiu wa maisha langa Yesu kwa

kutana saana namuna chilanavele. Munu
wachinnembila vitabu avino vivili, yani chitabu

cha Luka na chitabu cha Matendo la Mitume
nni nkulu yumo wa Chiloma uvanchema Teofili.

Henga pamo na anelo, inahululika kuva vitabu
avino vilembwije kwajili ya vakukulupila va
Chiyahudi na Chigiliki (Matendo 1:1).

Chitabu cha Matendo la Mitume chilembwije
mmwaka fulani, kutandikila mmwaka wa 60
mpaka wa 64 kutandikila mwaka wavelekwejije
Yesu Kilisto. Anelyo linamaikana ing'anya

chitabu achino chimalilike kulembwa kabla Paolo
akanambihuma nnilungu aneko Loma. Uchocho,

Luka apapatana na Ntume Paolo mmyanda yake,
na myanda aneyo, myanda yohe itandikila aneko
ku Antiyokiya. Njo mana vanu vanji vatenda
kuva chitabu achino chilembwije ku Antiyokiya

na vanji vatenda kuva chilembwije aneko ku Loma.

Chitabu cha Matendo la Mitume nni mwendeleso
wa chitabu cha Luka. Chitabu achino chitandilika
kwa kutana habali ya kutwaliwa kwanga Yesu

kuhwena kulihunde malinga chamalilidile
nchitabu cha Luka. Makudungilo la Luka la

kulemba chitabu achino lavele ulala lanavenalo
pachilemba chitabu cha Luka. Luka akudungidile

Teofili na vakukulupila vachihalija kuyenjejeka
vapate kumala saana namuna chiutandilike
ukilisto na namuna chiuyenjele. Kwa kuva,
Luka anitana saana kwamba maisha langa Yesu
nchitabu cha Luka, na anitana saana habali dya
kuyanjala kwa ukilisto, nchitabu cha Matendo la
Mitume.

Chitabu cha Matendo la Mitume chitwing'a
hwetu nfano wa vakukulupila vatandi namuna
chivachiikala kwa ing'ulupa na kulisingila Yesu.
Maisha la mitume latuhunda hwetu namuna ya
kulisingila uweso wa Umumu Wanaswe patuyan-
jaja Malove Lambone lamwamba Yesu Kilisto kwa
vanu vanji.

Uinjipihi wa chitabu cha Matendo la Mitume

1. Sula ya 1:1-8:1, Luka atana bahali dya kuida

kwa Umumu Wanaswe kwa vakuhundwa na
kuyenjejeka kwa vakukulupila.

2. Sula ya 8:2-12:23, Luka atana habali dya
kulagihwa na kubanihwa kwa vakukulupila,
kunavatendile vauke pa Yeluselemu na kuh-
wena unayanjaja Malove Lambone ata kwa
vanu vakavele Vayahudi.

3. Sula ya 12:24-14:28, Luka atana habali dya
mwanda ntandi wanga Paolo kuhwena un-

ayanjaja Malove Lambone.

4. Sula ya 15:1-35, Luka atana habali dya kuko-
jana kwa vajumbe va lukumbi lwa vakulu
va vanu vankulupila Yesu kwajili ya kwa-

mula mambo muhimu lavalembelewa ku-
tenda vakukulupila vahambi.

5. Sula ya 15:36-18:22, Luka atana kwamba

mwanda wavili wa Paolo wa kunahubili Mal-
ove Lambone lamwéamba Yesu. _
6. Sula ya 18:23-20:38, Luka atana habali dya

mwanda watatu wanga Paolo wa kunahubili

Malove Lambone lamwéamba Yesu Kilisto.
7. Sula ya 21-26, Luka atana habali dya kuka-

mulwa kwanga Paolo aneko ku Yelusalemu.
8. Sula ya 27-28, Luka atana habali dya ku-
pelekejwa kwanga Paolo aneko ku Loma.

1Somo Teofili,
Nchitabu changu chitandi, Nnikulembila
vitukutuku vyammalele vyatendile Yesu na
kuvihunda kutandilika patandilike kukola
madengo lake, 2 mpaka liduva alila lyatwaliwije
na Nnungu kuhwena Kkulihunde. Kabla
akanambitwaliwa, Yesu anivalaija kupitila Umumu
Wanaswe, mitume vake vavatandwéle. 3 Bada
ya kuhwa kwake, Yesu danililanguja kwa mitume
vake kwa namuna dyohe kumaiha kuva nang'e

anifufuka. Mmaduva alubaini Yesu anavahumila na
kulonjenavo kuyamba Ufalume wa Nnungu.

4 Panavenkulya navo nkuvalaija kuchidoni,
“Munauke pa Yelusalemu, ikalanga upano
muilindilile aila ahadi yaahidite Nnungu Atata,
imunangupilikene nangu ungulonjelela. > Kwa
kuva, Yohana avabatisije vanu kwa medi, henga

mwenu mumbebatiswa kwa Umumu Wanaswe
mmaduva kadiki laida.”

Kutwaliwa kwanga Yesu kuhwena kulihunde
(Mako 16:19-20, Luka 24:50-53)

6 Bahi mitume pavakojene pamo na Yesu,
nkummuja kuchidoni, “Nang'olo, dachi auno
njo uhiku Umbevauhija Vaisilaeli ufalume wavo?”
7 Anepo Yesu nkuvayang'ula kuchidoni, “Aneyo
ikee kasi yenu kumala mahiku na maduva

lalatandwele Atata kwa mamulaka lake mwene.
8 Henga mumbepwechela dimongo, pambennyidila

Umumu Wanaswe, na mwenu mumbekuva
mmashahidi vangu kutandikila apano pa

Yelusalemu na chilambo chammalele cha
Yudeya pamo na Samaliya, mpaka mmilambo

vyammalele vya pachilambo.” 9 Pamalidile
kutangola anelo, Nnungu nkuntwala Yesu
kuhwena kulihunde, na pavachihweneha
kunnola, nkutitimila mmahunde.

10 Pavanavele = nkupalambahija  meho
kumahunde akuno Yesu avenkuhweéna,
gafula nkuhumila malaika va Nnungu vavili
vavéle muchi valume, vawéte dinguwo
dyanahe, nkuimila pamo na vanang'o,
11 nkuchidoni, “Amanganya mmanu mma
pa Galilaya, mwadachi muniimila umulola
kumahunde? Ayu Yesu atwaliwije kwenu mwenu
kuhwena kulihunde, ambeida kavila malinga
chimummwene wahwena kulihunde.”

Kutandolwa kwanga Matiya

12 Anepo mitume nkuuya ku Yelusalemu
kuhaloka ya kulichinga lichémwa Lichinga
lya Miseituni livéle pepi na pa Yelusalemu,

malinga ulehu uluhusiwije kwonga Nniduva lya
Kuyewelela. 13 Pavahwikile kumanga, nkukwela
n'galofa, nkunaingila nchumba chivachiikala.
Vanu vanavele anepo nni Petulo na Yohana na
Yakobo na Anduleya na Filipo na Tomaso na
Batolomayo na Matayo na Yakobo mwana wanga
Alufayo na Simoni dnavele nnikuwa lya Vaselote,
pamo na Yuda mwana wanga Yakobo. 14 Vanu
anevo vammalele chalumo na anyokwe Yesu
na anungunuvake Yesu vachilume pamo na
vakongwe vanji vanakojana pamo uvannyuwa
Nnungu kwa ntima umo.

15 Mmaduva anelo, liduva limo Petulo
nkuimila ching'ati pa avake vankulupila Yesu,
vanavele malinga myamoja na ishilini, Petulo
nkuchidoni, 16 “Mmalangavangu, inilembelewa
Malemba Lanaswe latimile, alala lanalaujije
Umumu Wanaswe Kkala kupitila malove
lanatangwele Daudi, kuyamba habali dyanga
Yuda, anavalodyije vanu vanankamwile Yesu.
17 Yuda 4&vele nnikuwa lyetu, na d&nitandolwa
uchinga akole madengo pamo na hwetu.”

18 Dihela dyanapwecheledile Yuda kwa
kutenda lahakalenge la kuntengeleka Yesu, vanu
vanji nkunasumila luhundu. Pachinu anepo
nni panalipambilidile Yuda muha, pakandike
nkumatoka pahi nkutumbukana, utumbo wake
nkuhuma pawelu. 19 Vanu vammalele va pa
Yelusalemu nkupilikana habali dya kuhwa
kwanga Yuda. Bahi apala pachinu nkupachema,
Akelidama, mana lake, “Luhundu lwa myadi.”
20 Petulo nkuhweneha kutangola wachidoni,
“Kwa kuva, inilembwa nchitabu cha Sabuli kuva,

‘Nafasi yake live uchiva,
Wala anapawe munu wa kuikala nafasi yake.’

Inilembwa kavila kuva,

‘Munu yunji akole madengo lachikola nang'e.’

21 Bahi tulembelewa tuntandole munu yumo
muavala vachipapatana na hwetu mahiku
lammalele latuchionga na Nang'olo Yesu.
22 Munu aneyo alembelewa adve munu anapawije
kutandikila liduva alila Yohana lyam'batisije
Yesu mpaka liduva lyatwaliwije Nang'olo Yesu
kuhwena kulihunde. Ilembelewa munu yumo
muanevo aave shahidi pamo na hwetu wa
kufufuka kwanga Yesu.”

23 Bahi nkutambulanga malina la vanu vavili,
Yusufu uvanchema Balisaba, lina linji vanchema
Yusto, na yunji wavili lina lyake Matiya. 24 Anepo
nkuyuwa uvachidoni, “Nang'olo, wako unimala
mitima ya vanu vammalele. Tulanguje mua-
vano vanu vavili, alida untandwele, 25 uchinga
akole madengo la chitume lalalekile Yuda nkuh-
wena pachinu palembelewa.” 26 Anepo nkuyela
indingi, indingi nkummatokela Matiya, nang'e
nkuyenjejwa nnikuwa lya mitume kumi na moja.

2

Umumu Wanaswe daingila mmitima ya
vaktikulupila

1 Palihwikile liduva lya Sikukuu ya Lichela,
ivachema Pentekoste, vakuhundwa vammalele
vavelenge pamo. 2 Upala nkupilikanika lidi
kuhaloka kulihunde, lidi livéle muchi lidi
lya lipungo likulu, na alila lidi nkuumbala

muing'ande yammalele muvanaikele.
3 Nkuhumila dindimi dinayavanyike, dinavele
muchi dya moto, nkunatulila mmuti mwa kila
munu. 4 Bahi vammalele nkuumbajwa Umumu
Wanaswe, nkutandilika kutangola kwa luga dinji
malinga Umumu Wanaswe chanavahululihije.

> Mmaduva anelo, pa Yelusalemu paikala
Vayahudi vachikamula amuli dya Chiyahudi
vachihaloka mmilambo vyammalele.
6 Pavapilikene anelyo lidi, likuwa likulu namene
lya vanu nkuhimana pamo. Vanu vammalele
nkuhemwa, ing'anya kila munu avapilikana
vanu vankulupila Yesu uvatangola kwa luga
ya kila munu. 7 Pavanavele nkuhemwa na
kukangana, nkuva uvatangola kuchidoni, “Dachi,
ava vanu utuvapilikana uvatangola uvila, akee
venedi va ku Galilaya? & Mwadachi kila munu
muhwetu avapilikana uvatangola kwa luga yake
yavelekwejije nayo? 9 Muhwetu muluve vanu
vahal6ka mmilambo vya ku Pati na ku Mede na
ku Elamu na vanji venedi va ku Mesopotamiya
na ku Yudeya na ku Kapadokiya na ku Ponto na
ku Asiya, 10 na ku Filigiya na ku Pamfiliya na
ku Misili na vanji vahaleke mipata ya ku Libiya
pepi na ku Kilene, na vayeni vanji vahaleke ku
Loma. 11 Uchocho, pavele Vayahudi na vanu vanji
vapapéte dini ya Chiyahudi na vanji vahaleke ya
ku Kilete na ku Alabiya. Tuvenkuvapilikana vanu
ava uvatangola kwa luga dyetu tuvene kuyamba
matenda Nnungu makulu.” 12 Vanu vammalele
nkukangana na kuhwang'anyika ding'ano akuno
uvaujana kuchidoni, “Vitukutuku avino mana

lake chamani?” 13 Henga vanu vanji nkuva
uvavatendela mang'wanyu uvachidoni, “Ava
vanu vakelewije wala!”

Petulo apwahika na vanu
14 Anepo Petulo nkuimila pamo na avala

mitume kumi na moja nkutandilika kupwahika

na vanu, Petulo nkunonoha lidi wachidoni,

“Mmalangavangu Mmayahudi pamo na mmanu

mmammalele muikalanga pa Yelusalemu,

pilikanila sana alano lanimbennyaulila. 15 Ava

vanu nanga pavakelewije muchi chimuhaula

mwenu, kwa kuva, aino nni satatu chihi ya

ulyamba. 16 Henga alino nni alila lyanatangwele

nabii Yoweli wachidoni,

17“Nnungu ahaula kuchidoni,

mmaduva la kuntululilo nimbeveng'a Umumu
Wanaswe vanu vammalele.

Nnungu ambevahululiha vana venu vachilume na
vachimahe kuhumya unabii,

na Nnungu ambevalanguja vijana venu maono,

na ambevatenda vasele venu valote.

18 Mmaduva anelo, nimbeveng'a vatumishi vangu,

valume na vamahe Umumu Wanaswe,

na vanang'o vachivahumye unabii.

19 Nimbetenda masaibu kumahunde,

na vimaiho apano pachilambo,

kumbekuva na myadi na moto na lyohi lya
kwidopa.

20 Liduva limbekuva na lupi,

na mwedi umbekuva wanahuvi muchi myadi,

kabla likanambikamola liduva alila likulu lyanga
Nang'olo, liduva lya kukanganya.

21 Na kila munu ambennytwa Nang'olo, achiapo-

hWe',* . . . ey . .
22 Mwenu Mmaisilaeli avangu, pilikanila
malove alano!  Yesu wa ku Nasaleti avele

munu anamaihijwe na Nnungu kwenu mwenu
kwa masaibu na lakukanganya na vimaiho
vyanatendile Nnungu kwenu Kkupitila kwanga
Yesu, malinga mwenu mmene chimumaite.
23 Kutandikila patandi Nnungu mwene d4nimala
na danikudungila kuva Yesu alembelewa ataywe
mmakono la vanu vakdpapata Sheliya ya Nnungu,

na mwenu munimmwalala kwa kummamba
munsalaba kupitila kwa vanang'o. 24 Henga

Nnungu animfufula, wammusija ihwi, ing'anya

nanga painahululike kuhwa kunnyunge. 25 Kwa

kuva, Nfalume Daudi anitangola kunnyamba Yesu

pachihaula kuchidoni,

‘Nnimwona Nang'olo pameho pangu maduva lam-
malele.

Ing'anya avele m'bali wangu wa kunkono, bahi
nimbehwinga.

26 Bahi ntima wangu unahangalala,

na lulimi Iwangu lunalulutila.

Kavila, nimbekuva na lilolelo kuyamba mmili
wangu.

27 Kwa kuva, Nnungu ukambenguleka pachinu
pavanu vahwile,

wala kunneka ntumishi wako wanaswe akandike.

28 Uningulanguja indila ya umi uhiu,

* 2:21 Apano Yohana alembite kulichema lina lyanga Nang'olo
wayamba kunnyuwa Nang'olo nsada. Na maeleso layamba lina,
lola Yohana 1:12.

na kwa kupwawa kwako nimbeumbajwa ihangal-
adil

29 Mmalangavangu Mmaisilaeli, nangu nahulula
kutangola kwa uhiu habali dya anakulwetu
Daudi. Nang'e dnihwa nkunsika, na nsati wake
uvele upano petu mpaka nelo. 30 Henga Daudi
avele nabii na animala kuva Nnungu animwapilila
liapilo lya kuva, nnukolo lwake ambentandola
munu yumo uchinga atwale mapala la ufalume.
31 Na &nilona alald lambehumila paida, njo mana
atangwele malove kuyamba kufufuka kwanga
Kilisto kuva, ‘Nnungu nanga panannekile
pachinu pavanu vahwile na mmili wake nanga
paunakandike.’ 32 Bahi Nnungu danimfufula
Yesu, na hwetu tuvammalele nni tumashahidi
tuva chinu anecho. 33 Nnungu d&nintumbyanga
Yesu pankwejije nkummika m'bali wake wa
kunkono. Anepo Yesu nkumpwachelela Umumu
Wanaswe kuhaloka kwa Nnungu Atatake muchi
chanamwahidite. Na nang'e anitwing'a aneyo
Umumu malinga chimwona na Kkupilikana.
34 Kwa kuva, mwene Daudi nanga panakwedile
mpaka kulihunde, henga nang'e mwene ahawile
kuchidoni,

‘Nang'olo annyaulidile Nang'olo wangu kuva,
“Tkala m'bali wangu wa kunkono,
35 mpaka panimbevatenda amongo vako kuva

muchi viteng'u vya kuvika makumbatu
lako.”’

36 Bahi vanu vammalele va Isilaeli valembelewa
vamale kwa uhiu kuva Nnungu antendile Yesu

umunammambile kuva Nang'olo na Kilisto.”

37 Bahi vanu pavapilikene anelo, mitima
yavo nkuhukumika, nkummuja Petulo na
mitume vanji kuchidoni, “Hambi, mmalangavetu

tutende dachi?” 38 Petulo nkuvahaulila
kuchidoni, “Lekanga masambi na kila munu

abatiswe kwa lina lyanga Yesu Kilisto, uchinga
Nnungu ansamehe masambi lenu. Na mwenu
mumbepwechelela inujo ya Umumu Wanaswe.
39Kwa kuva, ahadi aino nni yenu mwenu na vana
venu pamo na vanu vammalele vavele kulehu,
yani vammalele vambechemwa na Nang'olo
Nnungu wetu.”

40 Petulo nkuhweneha kuvaduma kwa malove
lanji lohe na kuvayuwa namene wachidoni,

“Lipohange kuhaloka kwa vanu va chivelekwa
achino chiténda lahakalenge.” 41 Avala
vakulupidile malove lake vdnibatiswa, nniduva
alila vanu malinga alufu tatu vaniyenjejeka
nnikuwa lya vakukulupila. 42 Vammalele
vanilihumya mwalehu, kulihunda kuhaloka kwa
mitume na kukumilana kwa itamwi na kulya
chakulya cha pamo kwa kukumbukila sadaka ya
Nang'olo Yesu na kuyuwa pamao.

Chivachiikala vanu vankulupila Yesu

43 Vanu vammalele nkunnyopa Nnungu, na
mitume nkutenda masaibu na vimaiho vyohe.
44 Vakukulupila vammalele vdavele chinu chimo

na kila chinu chivanavenacho chiva chavaivohe.
45 Vanasumisa vitukutuku vyao na dimali dyao

na kunnyavila kila munu malinga chachisikik-
ila. 46 Maduva lammalele védnakojana nnuwani
lwa Ing'ande ya Nnungu, na valya chakulya pamo
mmakande lao kwa ihangaladi na kwa ntima



Matendo 2:47 xii Matendo 3:8

helele. 47 Vannombolela Nnungu, na vanu vanji
vavona vakukulupila kuva vambone. Kila liduva
Nang'olo nkuva wavayenjeja vanu vachipohwa,
nnikuwa lya vanu vankulupila Yesu.

3

Petulo annamya munu nkwava

1 Liduva limo Petulo na Yohana véanayomboka
kuhwena ku Ing'ande ya Nnungu malinga satisa
muhi, vanu pavahwena unayuwa. 2 Bahi pavele
na munu yumo analamele kutandikila nnitumbo
lya anyokwe. Kila liduva vanu vanannyakula
uvammika pannango wa kuingilila mu Ing'ande
ya Nnungu uvauchema, “Nnango Ukatapele,”
uchinga ayuwe dihela kwa vanu vachiingila
mu Ing'ande ya Nnungu. 3 Pammwene Petulo
na Yohana vavele pepi kuingila nng'ande,
nkuvayuwa vamwing'e chinu chohecho.
4 Vanang'o nkumpalambahija meho, Petulo
nkuchidoni, “Tulole hwetu!” 5 Ayula nkwava
nkulauka nkuvalola, walolela kupwechelela
chinu kuhaloka kwa vanang'o. ¢ Henga Petulo
nkunnyaulila uvila, “Nangu nikavele na hela
yoheyo, henga chimbenacho njo chinikwing'a.
Kwa lina lya Yesu Kilisto wa ku Nasaleti,

nikuhaulila imila uhwene!” 7 Petulo nkunkamula
nkono wa kunkono nkuntakatuha, wupala

madodo na makumbatu lake nkupata dimongo.
8 Nkupiyanya kutakatuka, nkuimila, nkutandilika
kwonga, nkunaingila mu Ing'ande ya Nnungu
pamo na vanang'o, waonga na kuchitikachitika
akuno wannombolela Nnungu.

9 Vanu vammalele vanapawije anepo
vanimwona waonga na wannombolela Nnungu.
10 Pavankameke kuva ayu nni ayula achiikala
pannango wa Ing'ande ya Nnungu uvauchema,
“Nnango Ukatapele,” wayuwayuwa nkukangana
namene na wala nanga pavanamaite lankojije.

Mahubililanga Petulo

11 Bahi ayula munu pachipapatana na Petulo
na Yohana, vanu vammalele nkuvatukutila
mpaka palupenu lwa Ing'ande yanga
Nnungu luvachema, “Lupenu lwa Selemani,”
akuno uvakangana namene. 12 Bahi Petulo
palawene anelo nkuvahaulila avala vanu
kuchidoni, “Mwenu mmanu mma pa Isilaelj,
mwadachi mulakangana alano? Ing'anya ntwani
mutupalambahija meho hwetu, kuva muchi ayu
munu apete kuhwena kwa dimongo dyetu tuvene
au kwa uwanaswe wetu pameho pa Nnungu?
13 Nnungu wa anakulwetu Iblahimu, Isaka na
Yakobo, anintumbyanga Yesu ntumishi wake
umunankamujije kwanga Pilato, na kunnyita
muyo mwa Pilato pamo na kuva Pilato alembedile
anneke mwalehu. 14 Henga mwenu nkunnyita
aneyo wanaswe na wambone pameho pa
Nnungu, umunkolokohija Pilato anchimulile
ayula nkuwalala. 15 Mwenu nkummwalala
ayu anavele chitandikilo cha umi. Henga
Nnungu aninfufula, na hwetu njo mashahidi va
kufufuka kwake. 16 Ayu munu umummayite
na kumwona, apete dimongo kwa ing'ulupa
ihalokdna na kunkulupila Yesu. Na ing'ulupa

aneyo ininnamya mwalehu malinga mwenu
mmammalele chimulyonela vino.*

17Hambi mmalangavangu, nangu nnimala kuva
mwenu pamo na vakulu venu muntendeledile Yesu

anelo 1ammalele kwa kuva nkanamaite limuchili-
tenda. 18 Henga uvila njo Nnungu chatimisije mal-

ove lanalaujije machedo kupitila manabii vake
kuva, Kilisto wake ambebanika. 19 Bahi lekanga ku-
tenda masambi, na munnaukile Nnungu uchinga
ammusije masambi lenu. 20 Tendanga uchocho
uchinga Nang'olo Nnungu ampelekejije mahiku
la kutujwa mitima na kuntuma kavila Kilisto
wantandwele kutandiki patandi kwajili yenu,
na aneyo njo Yesu. 21 Yesu dalembelewa aikale
kulihunde mpaka palambehwika mahiku lambe-
tenda Nnungu vitukutuku vyammalele kuva vya-
hambi, muchi Nnungu chanatangwele kupitila
kwa manabii vake vanaswe kutandikila patandi.
22 Kwa kuva, Musa dhawile kuchidoni, ‘Nang'olo
Nnungu wenu amben'juha munu yumo kuva nabii
muchi nangu kuhaloka nnitawa lyenu mmene.
Mpilikanile nang'e kwa kila chinu chamben-
nyaulila. 23 Na uvila nni chiimbekuva, munu
woheyo akambempilikanila nabii aneyo, Nnungu
ambemmusa mwalehu nnikuwa lya alangavake.
24 Na manabii vammalele kutandiki Samwili,
vammalele valaujanga habali dya vitukutuku vi-

humila maduvano. 25 Mwenu nni mmavana
mma manabii, na nni mmavana mma lilailano

lyanatendile Nnungu na atata venu. Kwa kuva,
Nnungu dnnyaulidile Iblahimu kuchidoni, ‘Kupitila

* 3:16 Maeleso laydmba “mulina lya Yesu,” lola Yohana 1:12.

lukolo lwako, ding'olo dyammalele dya pachil-
ambo dimbebalikiwa.” 26 Bahi Nnungu panfufwile
ntumishi wake, nkuntuma kwenu hoti uchinga
am'baliki kwa kunnyemya kila munu mmwenu
anatende lahakalenge.”

4

Petulo na Yohana vapelekejwa ku Lukumbi
Lukulu

1 Petulo na Yohana pavanavele nkutangola na
avala vanu, nkukamola makuhani na nkulu
wa valinsi va Ing'ande ya Nnungu pamo na
Masadukayo.™ 2 Anevo vanu vénisunala namene
ing'anya Petulo na Yohana vavahunda vanu na
kuvahaulila kuva, Yesu anifufuka na anelyo
limaiha kuva vanu vahwile vambefufuka. 3 Anepo
Petulo na Yohana nkukamulwa, bahi kwa
kuva ivele chinalyulo, nkunavataya nnilungu
mpaka ulyamba. 4 Henga vanu vohe muvanu
vanapilikene mahundo langa Petulo na Yohana
nkukulupila, na isabu ya valume nkuyenjejeka
kuhwikila malinga vanu alufu nnyano.

5> Liduva lipapéte ulyamba, vakulu va Vayahudi
na vasele va Vayahudi pamo na vakuhunda Sheliya
ya Musa, nkukojana ku Yelusalemu. ¢ Uchocho,
pavele na Anasi Kuhani Nkulu na Kayafa na
Yohana na Isikanda pamo na vanu vanji vohe va
nnukolo lwa Kuhani Nkulu. 7 Nkuvaimija Petulo
na Yohana muyo mwavo nkuvauja kuchidoni,

* 4:1 Masadukayo livele likuwa lya vanu vakékulupila kuva vanu
vahwile vanafufuka.

“Mwenu mulatendile alano kwa dimongo ntwani
au kwa mamulaka ntwani?”f

8 Anepo Petulo akuno aumbajijwe Umumu
Wanaswe nkuvayang'ula kuchidoni, “Mwenu
mmakulu na mmasele mma vanu vetu, 9 ikava
nelo munatulinga kwa kutuuja kwamba habali
yambone yatendewije ayu munu alaméle na
namuna chapete kulama, 10 bahi, mwenu na
Vaisilaeli vammalele mulembelewa mumale kuva,
ayu munu aimidile muyo mwenu apete umi kwa
mamulaka langa Yesu Kilisto wa ku Nasaleti

umunammambile, henga Nnungu nkunfufula.}

11 Ayu Yesu njo ulamwamba Malemba Lanaswe

kuva,

‘Liyanga limunahitile mwenu mmakudenga,

hambi ljjukile kuva liyanga lya paindumba, lya
muhimu kupunda lammalele.’

12 Upohi nanga paupatikana kupitila kwa munu

yunji woheyo. Kwa kuva, pachilambo cham-

malele vanu nanga pavapewije lina lya munu

woheyo ahuldla kutupoha, ila Yesu weka.”

13 Bahi anevo vakulu na vasele va lukumbi
vanikangana namene kumwona Petulo na

Yohana uvatangola bila kuyopa na vanivamala
kuva, ava vanu vakavele na elimu ing'ulu na
vakanalihundile elimu ya Malemba Lanaswe.
Nkuhimukila kuva véavele pamo na Yesu. 14 Henga
kwa kuva vavenkumwona ayula munu alamijwe
aimidile pamo na vanang'o, bahi vakanavele
na lilove lyohelyo lya kuvatahuka. 15 Bahi
nkumwamulu Petulo na Yohana vahume

T 4:7 Maeleso layamba lina, lola Yohana 1:12. i 4:10 Maeleso
laydmba lina, lola Yohana 1:12.

Nnukumbi Lukulu Iwa Vayahudi vahwene
pawelu, vene nkuisalila nnukumbi uvaujana
Iinda vene kwa vene, 16 uvahaula kuchidoni,
“Ava vanu tuvatende dachi? Kwa kuva, vanu
vammalele va pa Yelusalemu vanimala kuva,
lisaibu ali likulu vatendile vanang'o, na hwetu
kuchikana chinu achi ikdhululika. 17 Henga
uchinga alino linayanjale kwa vanu, bahi
tuvadume ava vanu vanalonjele kavila na munu
woheyo kwamba mamulaka la Yesu.”

18 Bahi nkuvachema kavila nnukumbi,
nkuvaduma vanalonjele, na wala vanahunde
kwamba mamulaka la Yesu. 19 Henga Petulo
na Yohana nkuvayang'ula kuchidoni, “Hukumu
mwenu mmene ikava Inavaila pameho panga
Nnungu kumpilikanila mwenu au kumpilikanila
Nnungu. 20 Kwa kuva, hwetu tukambehulula
kuleka kutanga mambo latulawene na
kulapilikana.” 21 Pavamalidile kuvayoha kwa
kuvakalipila, nkuvaleka vahwene. Nanga
pavanapete indila yoheyo ya kuvaasibu, ing'anya
vanu vammalele vannombolela Nnungu ing'anya
ya chinu anecho chihumidile. 22 Ayula munu
analamijwe kwa alila lisaibu avele na vyaka
vipundile alubaini.

Vaktikulupila vannyuwa Nnungu avakamyange
mitima
23 Petulo na Yohana pavachimuliwije, nkuhwe-
neng'ana kwa avao, nkuvahaulila malove lam-
malele lavatangwele makuhani vakulu na vasele
va Vayahudi. 24 Pavalapilikene anelo, vammalele
nkunnyuwa Nnungu kwa ntima umo uvachidoni,

“Nang'olo Nkulu, wako njo Nnungu uumbile chil-
ambo na kulihunde na bahali na vyammalele
vipawije anemwo. 25 Wako njo unatangwele kwa
indila ya Umumu Wanaswe kupitila kwa ntu-
mishi wako, atata wetu Daudi, wachidoni,

‘Mwadachi vanu vamatawa la pachilambo

_ Vanisunala? o
Na ing'anya ntwani vanu vakudungidile kutenda

vitukutuku vikee mana? )
26 Vafalume na vakulu va pachilambo

vanilipanganiha
na vakojene pamo uchinga vapanyane ing'ondo
na Nang'olo Nnungu pamo na Kilisto wake wan-

tandwele.’

27Kwa kuva, nni muhiu Helode na Pontio Pilato

pamo na vanu vakavele Vayahudi na va Isilaeli
vanikojana muimanga aino, nkukudungila kunten-
dela lahakalenge Yesu ntumishi wako wanaswe
untandwele. 28 Uvila njo chivatimisije lam-
malele lunakudungidile kutandikila kala kwa di-
mongo dyako na kwa kutamwa kwako. 29 Hambi
Nang'olo Nnungu, lola chivatuyoha. Bahi tuhu-
lulihe hwetu tuvatumishi vako tutange malove
lako bila kuyopa chinu chohecho. 30 Nyoloja

nkono wako vanu valame na vitendeke vimaiho
na masaibu kwa mamulaka la Yesu ntumishi

wako wanaswe.”§
31 Bahi pavamalidile kunnyuwa Nnungu, apala

pachinu pavanavele nkutikinywa. Vammalele
nkuumbajwa Umumu Wanaswe, nkuhweneha
kutanga lilove lya Nnungu bila kuyopa.

Kukumilana kwa vaktikulupila

§ 4:30 Maeleso layambalina, lola 1:12.

32 Vakukulupila vammalele vavele na ntima umo
na kukudungila chinu chimo. Wala pakanavele
na munu woheyo achilikweta chitukutuku
chohecho weka, henga kila chitukutuku chiva

chavammalele. 33 Mitume nkuhweneha
kuhumya ushuhuda wavo kwa dimongo ding'ulu

kwamba vitukutuku vivaviwene na kuvipilikana
kuyamba kufufuka kwanga Nang'olo Yesu, na
Nnungu nkuvabaliki namene vammalele. 3¢ Wala
nanga munu woheyo nnikuwa lyavo achisikikila
chinu chohecho, kwa kuva, vanu vanavele
na mawelu au ding'ande vdnasumisa, 35 dihela
nkunaveng'a mitume, na mitume nkuyava
kulingana na chasikike munu.

36 Pavele na munu yumo wa nnitawa lya Lawi,
mwenedi wa chisiwa cha ku Kiplo, lina lyake
Yusufu, mitume vanchemile lina Banaba, lina
anelyo mana lake, “Mwana wa kutuja ntima.”
37 Munu aneyo avele na welu wake nkuusumisa,
nkuida na dihela, nkuveng'a mitume.

S

Kulambila kwa Ananiya na Safila

1 P4dvele na munu yumo uvanchema Ananiya
pamo na n'jawe uvanchema Safila, vanu anevo
vasumisije welu wavo. 2 Ananiya nkupatana
na n'jawe, nkudiyavanya adila dihela, dinji
nkuisalinadyo na dinji nkuveng'a mitume.
3 Bahi Petulo nkummuja Ananiya kuchidoni,
“Mwadachi Nanchindenga dkuingidile uvila
muntima mwako mpaka unnambile Umumu
Wanaswe na kuisalinadyo dihela dinji dyupete
pusumisije welu? 4 Kwani kabla ukanausumisa

aula welu tenda uvele wako? Na pauusumisije,
dihela dyupete tenda wukanitendela chihi

chinu chulembela umwene? Hambi chinu
ntwani chikutendile utende uvila? Bahi
ukannambidile munu, wako unnambidile Nnungu!”

> Ananiya palapilikene malove anelo, upala
nkuhwa, nkumatoka pahi. Na vanu vammalele
vanapilikene mambo anelo lahumidile, nkuyopa
namene. 6 Vijana nkuida, nkuudingilija sanda
mmili wake, nkunhumya pawelu, nkunansika.

7 Bada ya kupita masaa malinga matatu,
nkukamola n'jawe Ananiya, akuno akamaite
chinu chihumidile, nkuingila amula nng'ande.
8 Petulo nkummuja Safila kuchidoni, “Nguhaulile!
Dachi, adino njo dihela dyammalele dimupete
pamusumisije welu wenu, wako na n’jalo
Ananiya?” Nang'e nkuyang'ula kuchidoni, “Elo,
njo udyodyo.” 9 Bahi Petulo nkuchidoni, “Yavele
dachi mupatane wako nan'jalo kunninga Umumu
wa Nang'olo? Hambi pilikanila, vanu uvala
vanapite unansika n'jalo, hambi vavele upano
pannango na wako uchocho vambekunyakula.”
10 Upala Safila nkuhwa, nkumatokela pahi muyo
mwa Petulo. Avala vijana pavaingidile, nkunkoja
Safila ahwilé, nkunhumya pawelu, nkunnyakula,
nkunansika pepi na pachinu pavansikile ntwave.
11 Likuwa lyammalele lya vanu vankulupila Yesu
pamo na vanu vanji vanapilikene mambo anelo
nkuyopa namene.

Nnungu atenda masaibu na vimatho vyohe kupi-

tila kwa mitume o
2 Anepo Nnungu nkutenda vimaiho na

masaibu lohe pameho pavanu kupitila kwa

mitume. Na vakukulupila vavele na nnyambo wa
kukojana pa Lupenu lwa Selemani lunavele mu
Ing'ande ya Nnungu. 13 Na nanga munu woheyo
akanavele wa nnikuwa lyavo analingile kulitenda
kuva nkukulupila, ikanava vanu vanavalombolela.
14 Henga valume na vamahe vohe nkunkulupila
Nang'olo, na likuwa nkuyenjejeka namene.
15 Kupapatana na mambo lammalele lahumidile,
bahi vanu nkuva wuvavapelekeja vagonjo
n'dindila, uvavalaja mmikeka na mminanda
uvachinga Petulo pambekuva wapita, uvahwikile
kananga mmbweha wake. 16 Nkuidang'ana
vanu vohe kuhaloka dimanga divéle pepi na
pa Yelusalemu, uvaida na vagonjo vao pamo na
vanu vabanihwa na anamindenga, vammalele
nkulamywa.

Kubanihwa kwa mitume

17 Henga Kuhani Nkulu na vavake vdanavele
nnikuwa lya dini ya Chiyahudi lichémwa
Masadukayo, nkuvavikila wiu namene.
18 Nkuvakamula  mitume, nkunavataya
nnilungu likulu. 19 Henga chilo, malaika wa
Nang'olo nkuchimula milango ya lilungu,
nkuvahumya pawelu, nkuvahaulila kuchidoni,
20 “Hweneng'ana mukaimile pa Ing'ande ya
Nnungu mukavahaulile vanu malove lammalele
layAmba umi auno wahambi” 21 Bahi ulyamba
na mambumbu mitume nkuhweneng'ana ku
Ing'ande ya Nnungu nkutandilika kuvahunda
vanu, malinga chivatumwije.

Pakamwele Kuhani Nkulu na avake,
nkuchemeheja nkojano wa Lukumbi Lukulu

lwa Vayahudi pamo na vasele vammalele
va Vaisilaeli, nkuvahaulila vanu vahwene
kulilungu vakavatwale mitume vaidenavo.
22 Henga avala matiyala valaijijwe, pavahwikile
aneko nanga pavanavakojije mitume nnilungu.
Bahi vanang'o nkuuya, nkunavahaulila vanu
vavéle palukumbi habali aneyo, 23 uvachidoni,
“Tulikojije lilungu lichimwijé kila m'bali, na
valinsi vaimidile mmilango uvalindilila. Henga
patuchimwile nanga patunkojije munu woheyo
nkati.” 24 Nkulu wa valinsi va Ing'ande ya
Nnungu pamo na makuhani vakulu pavapilikene
anelo nkuhemwa, uvakangana kuva imbekuva
dachi. 25 Nkukamola munu yumo nkuvahaulila
kuchidoni, “Mwenu, pilikanila! Avala vanu
amunavachimidile nnilungu, hambi vavele mu
Ing'ande ya Nnungu vavenkuvahunda vanu.”
26 Anepo nkulu wa valinsi va Ing'ande ya Nnungu
pamo na matiyala vanji nkuhwena ku Ing'ande
ya Nnungu, nkunavatwala mitume, nkuidanavo.
Henga nanga pavanavakamwile kwa dimongo,
kwa kuva vavayopa vanu vanavayalangila vene
mayanga nkuvawalala.

27 Bahi pavaidinavo, nkuvaimija muyo
Lukumbi Lukulu Iwa Vayahudi, Kuhani
Nkulu nkuvauja kuchidoni, 28 “Dachi, mwenu

tukanan'dumile kuva munavahunde vanu
kwa mamulaka la munu ayuno? Hambi lola,

muumbajije mahundo lenu Yelusalemu yammalele
na mumbetutenda twambike kwamba kuhwa kwa
munu aneyo.”

29 Anepo Petulo pamo na mitume avake
nkuyang'ula kuchidoni, “Hwetu tulembelewa

tutende chatamwa Nnungu akee chivatamwa
vanu. 30 Nnungu wa atata vetu dninfufula Yesu

umunammwalele mwenu kwa Kkummamba
munsalaba. 31 Nnungu d&nintumbyanga munu

aneyo kwa kummika m'bali wa kunkono
mumamulaka lake na kun'juha kuva Nkulodya
na Mpohi uchinga avatende Vaisilaeli vadileke
disambi dyavo na kuvasamehe masambi lavo.
32 Na hwetu njo mashahidi tuva mambo anelo
pamo na Umumu Wanaswe wanhumije Nnungu
kwa vanu vaténda chatamwa Nnungu.”

33 Alukumbi vammalele vanapawije apala
pavapilikene anelo, nkusunala namene,
nkwamula vavawalale avala mitume. 34 Henga
Nfalisayo yumo uvanchema Gamalieli anavele
nkuhunda wa Sheliya ya Musa, uvachimwesimu
namene vanu vammalele, nkuimila pa Lukumbi
Lukulu, nkuamulisa avala mitume vapelekejwe
pawelu hoti vakalindilile kadiki. 35 Anepo
nkuvahaulila vajumbe va Lukumbi kuchidoni,
“Mwenu mmanu mma Isilaeli, lyongolelange

saana kwamba chinu chimumbevatenda anevo
vanu! 36 Lola, vyaka vipitile pahumudile munu

yumo uvanchema Teuda, analilambilidile kuva
munu nkulu. Malinga vanu mamiya ncheche
vanililunda kwanga nang'e kupanyana na Valoma.
Henga kuntululilo dniwalalwa, na vanu vammalele
vanalilundile kwanga nan'ge nkumwadilikana
na vakanapilikanike kavila. 37 Bada ya kupita
vyaka fulani, mmahiku alald la kuvalangwa
kwa vanu, nkuhumila munu wa ku Galilaya
lina lyake Yuda. Aneyo nanang'e nkupata vanu
vachivalodya kupanyana na Valoma. Henga

nanang'e uchocho daniwalalwa, na vammalele
vanampapete nkumwadilikana. 38 Hambi nangu
ninnyaulila uvila, mwenu linyemyange na vanu
anevo na valekange vahwene. Kwa kuva, ikava
lavakudungila na lavalatenda lahaloka kwa
vanu lachilahwe. 39 Henga ikava lahaleke kwa
Nnungu, mwenu mukambehulula kuvadivila,
uyopa munaonekana dahu kuva mutahukana na
Nnungu.”

40 Bahi vajumbe vammalele va lukumbi
nkukubaliana na Gamalieli. Anepo nkuvachema
mitume nkati, nkuvasulubula, nkuvaamulisa
vanahwene unavahunda vanu Kkavila kwa
mamulaka la Yesu, nkuvaleka vahweneng'ane.*
41 Bahi avala mitume nkuhumananga nnukumbi
akuno uvahangalala namene, kwa kuva, Nnungu
anivatumbyanga kwa kupata dihoni kwa kubanika
ing'anya ya Yesu. 42 Bahi kutandikila anepo
nanga pavanalekile kuhunda na kutanga malove
lambone mu Ing'ande ya Nnungu na n'ding'ande
dinji uvahaula kuva Yesu njo Kilisto, mmaduva
lammalele.

6

Vakuvayangata mitume
1 Bahi mmaduva anelo vakuhundwa
pavachipunda  kuyenjejeka, pavele na
mahinginiko. Vayahudi vankulupila Yesu

vachitangola Chigiliki vavahinginika Vayahudi
vankulupila Yesu vatangola Chieblaniya. Kwa
kuva, Vayahudi vatangola Chigiliki vanahinginika

* 5:40 Maeleso laydmbalina, lola Yohana 1:12.

ing'anya vanannidi vao vanilivaliwa pavayava
vilyo na vitukutuku vya kila liduva. 2 Bahi avala
mitume kumina mbili nkuvachema vakuhundwa
vammalele nkuchidoni, “Ikavaila hwetu tuleke
kutanga lilove lya Nnungu koka tuve utuyava
vitukutuku na vilyo. 3 Hambi mmalangavetu,
vatandole vanu saba mmwenu vakulupika kuva
vambone na vaumbajijwe Umumu Wanaswe na
vavéle na lunda koka hwetu tuveng'e madengo
anelo. 4 Tutendile uvila uchinga hwetu tulihumye
mwalehu kunnyuwa Nnungu na kutanga Lilove
lya Nnungu.”

5 Anelwo lunda nkuvakatapalila vanu

vammalele. Nkuntandola Stefano munu avéle
na ingulupa ing'ulu anaumbajijjwe Umumu

Wanaswe, uchocho nkuntandola na Filipo na

Plokolo na Nikanoli na Timoni na Pamena na
Nikolao wa ku Antiyokiya anaingidile dini ya

Chiyahudi machedo. 6 Bahi nkuvavika muyo
mwa mitume, na mitume nkuvayuwila akuno
vavavikidile makono.

7 Bahi Lilove lya Nnungu nkupunda kuyan-
jala pa Yelusalemu na likuwa lya vakuhundwa
nkuhalija kuyenjejeka namene, na makuhani
vohe nkunkulupila Yesu.

Kukamulwa kwa Stefano

8 Bahi Nnungu nkum'baliki namene Stefano,
na Stefano nkuva na dimongo dya Nnungu,
nkutenda masaibu na vimaiho vikulu ching'ati
vanu. 9 Henga nkuhumila vanu fulani
vachitahukana na Stefano, vanu va ing'ande
ya kunnyuwila Nnungu ichémwa, “Ing'ande
ya vanu vavéle na uhulu.” Vanu anevo vavele

Vayahudi vahaldka imanga ya ku Kilene na ku
Alekisandiliya na vanji kuhaloka chilambo cha
ku Kilikiya na chilambo cha ku Asiya. 10 Henga
vakanahulwile kunnema ing'anya ya lunda lwake
na Umumu Wanaswe achimwongosa kutangola.
11 Bahi nkuvakumba vanu fulani vahaule kuva,
“Hwetu tunimpilikana Stefano watangola malove
la kunkufulu Musa na Nnungu.” 12 Pavatangwele
uchocho, anelo malove nkuvachonjela vasele va
Vayahudi na vakuhunda Sheliya ya Musa. Bahi
nkuhwena unankamula Stefano nkumpelekeja

ku Lukumbi Lukulu. 13 Nkwidanavo mashahidi
vakulambila nkunavaimija uvatangola malove

lakulambila uvachidoni, “Ayu munu akaleka
kuikufulu Ing'ande ai yanaswe ya Nnungu
na Sheliya dya Musa. 14 Kwa kuva, hwetu
tunimpilikana watangola kuva, aneyo Yesu
wa ku Nasaleti ambeiyondonganga Ing'ande ya
Nnungu pamo na kuipindikulanya mihambo
yanatwing'ile Musa.” 15 Anepo, vanu vammalele
vanaikalenge palukumbi nkumpalambahija

meho Stefano, nkukwona kumeho kwa Stefano
ukung'anyima muchi kumeho kwa malaika.

7

Hutuba ya Stefano

1 Anepo Kuhani Nkulu nkummuja
Stefano kuchidoni, “Dachi malove alano
lavakusitaki muhiu?” 2 Stefano nkuyang'ula
kuchidoni, “Mwenu mmakuluvangu pamo na
atatavangu, ngupilikanile! Nnungu wa ukulu
adnnyumidile atata wetu Iblahimu panavele
akula ku Mesopotamiya mahiku anelo kabla

akanambihwena unaikala ku Halani. 3 Nnungu
nkunyaulila  kuchidoni, ‘Uka  nchilambo
chuwikala, valeke alangavako, uhwene chilambo
chinimbekulanguja.” 4 Bahi Iblahimu nkuhama
chilambo cha va Kaludayo nkunaikala imanga
ya Halani. Atatake Iblahimu pahwile, Nnungu
nkumpelekeja Iblahimu nchilambo achino
chimuikala vino. > Nnungu nanga panamwing'ile
Iblahimu kananga chipande chijoko cha
chilambo achino kuva mapala lake. Henga
Nnungu animwahidi kuva ambemwing'a chilambo
achino kuva mapala lake, nang'e chalumo na
vanu va nnukolo lwake, ikdnava mmaduva anelo
Iblahimu nanga panavele na mwana. 6 Nnungu
nkutangola nawe wahaula kuchidoni, ‘Vanu va
nnukolo lwako vambekuva vayeni nchilambo cha
vanu vanji na aneko vambekuva vatumwa na
vambetendewa lahakalenge kwa uhiku wa vyaka
mamiya ncheche. 7 Henga nangu nimbechiasibu

chilambo chimbenténda kuva mmatumwa.
Anepo vanu vangu vambeuka nchilambo anecho

vaide vakangwabudu apano pachinu.” 8 Anepo
Nnungu nkutenda lilailano na Iblahimu. Kwa
m'bali wake Iblahimu, valume vammalele
nnitawa lyake ilembelewa vacheketwe mambende
la chilume. Bahi Iblahimu nkunnyalula Isaka
mwanawe nniduva lya nane lya kuvelekwa
kwake. Isaka nanang'e uchocho nkunnyalula
Yakobo mwanawe. Yakobo nanang'e nkuvayalula
vana vake kumi na mbili, anevo njo anakuluvetu.

9 Avala anakuluvetu nkummikila wiwu Yusufu
nnung'unwao, nkunsumisa uchinga akave

ntumwa kuchilambo cha Misili. Henga Nnungu

nkuva pamo na Yusufu, 10 nkumpoha na ibaniki
yammalele. Nkumwing'a linda na kuntenda
akubalike pameho panga Falao, Nfalume wa
Misili.* Bahi Falao nkuntenda Yusufu kuva nkulu
wa chilambo chammalele cha Misili pamo na
ing'ande yake ya chifalume. 11 Bahi nkukamola
indala ing'ulu nchilambo chammalele cha
Misili na chilambo cha Kanaani, nkuva na
siki ing'ulu. Na anakuluvetu vakanavele na
chakulya. 12 Yakobo papilikene kuva ku Misili
kuvele vilyo, nkuvatuma anakuluvetu kwa

mwanda ntandi. =13 Mmwanda wavo_ wavili
Yusufu nkulitambulanga kwa akuluvake,

kutandikila anepo Nfalume wa Misili nkuvamala
alangavake Yusufu. 14 Bahi Yusufu nkuvalaija
vanu vakantwale Yakobo atatake na alangavake
vammalele vaide ku Misili. Na isabu ya vanu
vammalele yavele sabini na nnyano. 15 Bahi
Yakobo nkuhwena ku Misili, nkuikala aneko
nang'e na anakuluvetu mpaka kuhwa kwavo.
16 Miili yavo nkunyakulwa, nkupelekejwa ku
Shekemu, aneko nkunaisika munsati unavedwije
nniyanga, wanausumile Iblahimu kuhaloka kwa
vana vanga Hamoli.

17 Bahi mahiku la Nnungu la kuitimisa aila
ahadi yanamwahidite Iblahimu palanavele pepi,
isabu ya vanu vetu vavéle ku Misili ivele iyenjejeke

namene. 18 Aneko ku Misili nkutawala Nfalume
yunji akanammaite Yusufu. 19 Aneyo Nfalume

nkuvakumba anakuluvetu na kuvatendela la-
hakalenge namene kwa kuvalasimisa vavayahe

vakanunu vao uchinga vahwe. 20 Mmaduva anelo

* 7:10 Lina Falao, lyavele lina lya cheo cha nfalume wa Misili.

njo lanavelekwije Musa. Na Nnungu anikatapaliwa
na Musa, na Musa dlelewije chihi kwa myedi
mitatu bahi nng'ande mwa atatake. 21 Bahi
payahijwe pawelu, mwana wa chikongwe wanga
Nfalume wa Misili nkunnakota, nkunnela muchi
mwanawe. 22 Musa nkuhundwa mihambo yam-
malele ya lunda lwa va Misili, nkuva munu wa
kupwahika saana na kutenda saana.

23 Bahi Musa panavele na vyaka alubaini,
nkukudungila uhwene unavaongela alangavake
Vaisilaeli na kumala hali dyavo. 24 Aneko
nkumwona  Mmisili yumo  wantendela
lahakalenge nnangawake Musa, nang'e
nkuhwena unannyunila ayula atendéwa
lahakalenge, nkumpindikula kwa kummwalala
ayula Mmisili. 25 Musa atenda kuva alangavake
Vaisilaeli vachivamale kuva Nnungu ambevapoha
kupitila nang'e, henga alangavake vakanamaite
anelyo. 26 Liduva lya vili nkuvakoja Vaisilaeli
vavili uvapanyana, nkulinga kuvahapulanya
wachidoni, ‘Amanganya, mwenu ummamo.
Ing'anya ntwani mutendelana lahakalenge mmene
kwa mmene?” 27 Henga ayula achimmenga
nnyake nkun'gong'olela Musa kunnyenje
wachidoni, ‘Nnani akuvikile wako kuva nkulu na
nkuhukumu wetu? 28 Dachi, Ulembela umbwalale
muchi chummwalele ayula Mmisili lido?
29 Musa palapilikene malove anelo nkutukuta,
nkutukutila chilambo cha ku Midiani, nkuikala
aneko muchi mmidi, nkuvaveleka vana vavili
vachilume.

30 Bahi pavipitile vyaka alubaini, malaika wa
Nnungu nkunnyumila Musa nchihole chichiyaka

muchi moto aneko kulilanga pepi na Lichinga
lya Sinayi. 31 Musa palawene anelo nkukan-
gana namene, nkuhengelekela pepi uchinga alole
saana, nkupilikana lidi lya Nang'olo Nnungu
ulichidoni, 32 ‘Nangu njo Nnungu wa anakulwenu

Iblahimu na Isaka na Yakobo!” Musa nkutetemela
kwa kuyopa na wala nanga panalingile kuh-

weneha kulola. 33 Nang'olo Nnungu nkunnyaulila
Musa kuchidoni, ‘Ulanga vilatu vyako kwa kuva
anepo puwimidile nni pachinu panaswe. 34 Nni
muhiu kuva, nniyona ibaniki ya vanu vangu vavéle
ku Misili. Na nnipilikana chitengelo chavo, nanani
nguidile unavapoha. Bahi hambi, hwena kwa
kuva nikutuma ku Misili.’

35 Aneyo Musa njo ayula uvanannyitile
uvachidoni, ‘Nnani akuvikile wako kuva nkulu
na nkuhukumu wetu? Nnungu anintuma
uchinga ave nkulu na mpohi, kwa kupitila kwa
malaika wa Nang'olo Nnungu anannyumidile
kuhaloka nchihole chichiyaka muchi moto.
36 Patendile masaibu na vimaiho, aneyo Musa
nkuvalodya Vaisilaeli kuuka nchilambo cha Misili
na kuvalodya kuyamboka Bahali ya Shamu na
kupita nnilanga kwa uhiku wa vyaka alubaini.
37 Uyoyo Musa njo anavahaulidile Vaisilaeli
kuchidoni, ‘Nnungu amben'juha munu yumo kuva
nabii muchi nangu kuhaloka nnitawa lyenu.
38 Aneyo Musa njo anavele pamo na likuwa lya
vanu va Nnungu akula kulilanga pamo na ayula
malaika wa Nnungu achitangdla na Musa ku
Lichingalya Sinayi. Na nni nang'e anapwechedile
malove latwing'a umi uchinga atwing'e hwetu.

39 Henga anakuluvetu nanga pavanatamwije

kumpilikanila Musa, nkunnyita na kulembela
vauyile kavila ku Misili. 40 Nkunnyaulila
Haluni kuchidoni, ‘Tukatapajije disanamu
ditumbedyabudu, ditumbeditenda kuva milungu
imbetulddya, kwa kuva tukalimaite linkojije Musa,
munu achitulodya kutandikila patuukile ku
ya kuyabudu ilandéne na ung'ombe wa mwana,
nkuva uvaihumija sadaka na kuitendela ing'ole
sanamu ivaikatapajije vene kwa makono lavo.

42 Bahi Nnungu nkulinyemya navo, nkuvaleka

vaabudu dinondwa na liduva na mwedi kuva
milungu, malinga chiilembwije nchitabu cha

manabii kuva,

‘Mwenu mmanu mma Isilaeli,

dachi, nangu njo umuchinguhumija sadaka

kwa vyaka alubaini akula kulilanga?

43 Nanga, mwenu munyakwile n'gongwe wa
Moleki, nnungu wenu akave muhiu,

na sanamu ya inondwa ya Lefani, nnungu wenu
akave muhiu.

Mulikatapajije sanamu aneyo uchinga muyabudu
aneyo milungu.

Bahi ing'anya ya anelyo, nangu nimbempelekeja
kuutumwa kulehu, kupunda ku Babeli.’

44 Akula kulilanga anakuluvetu vdavele na

N'gongwe wa Nnungu uchimaiha Kkuva

Nnungu avele pamo na vanang'o. N'gongwe

anewo ukatapajijwe malinga Nnungu

chanannaidile Musa na ulandene na aula
wauwene. 45 Bahi anakuluvetu pamo na

Yoshuwa nkuupwechelela anewo N'gongwe na
kuingila nawo mmilambo vya vanu vakavele

Vayahudi, vanu vanavavingenge Nnungu muyo
mwa anakuluvetu pavachitwala chilambo
chavo. Aneko, anewo N'gongwe nkuuchunga
mpaka mmaduva langa Daudi. 46 Bahi
Nnungu nkumpendelela namene Daudi, Daudi
nkunnyuwa Nnungu wa Yakobo ankubalile
kun'dengela Ing'ande. 47 Ikanava Selemani njo
anan'dengedile Nnungu Ing'ande.

48 Henga Nnungu Nkulu akdikala n'ding'ande di-
dengwije na makono la vanu, malinga chanatang-
wele nabii kuva,

49 ‘Nang'olo Nnungu ahaula kuchidoni,

“Kulihunde njo chiteng'u changu cha Ufalume,

na pachilambo njo pachinu pakuvika madodo
langu.

Hambi nnembengudengela ing'ande ivedachi?

Na pachinu ntwani panimbeyewelela?

50 Dachi, nikee nangu nguumbile vitukutuku
vyammalele kwa makono langu?” ’

51 Mwenu mmakutahuka, mitima na makutu
lenu lavele muchi la vanu vanji vakankulupila
Nnungu. Maduva lammalele muntahuka Umumu
Wanaswe malinga chivanatendile anakuluvenu.
52 Dachi, pavele nabii woheyo akanalagihijwe
na anakuluvenu? Vanivawalala avala vanalaujije
kwamba habali ya kwida kwanga ayula Mwene
Haki. Na mwenu hambi munintengeleka na
kummwalala. 53 Mwenu mupwechedile Sheliya
ya Nnungu kupitila malaika va Nnungu, henga
nanga pamunaikamwile!”

Stefano apanywa mayanga

>4 Bahi avala vajumbe va Lukumbi Lukulu
pavapilikene malove anelo langa Stefano,
nkusunala namene, nkun'gegedulila meno.
55 Henga Stefano akuno aombelé Umumu
Wanaswe, nkupalambahija meho kulihunde,
nkuwona ukulu wa Nnungu na Yesu aimidilé
m'bali wa kunkono mumamulaka la Nnungu.
56 Stefano nkuchidoni, “Lola, nikwona kulihunde

kuhunukwike na Yesu aimidilée m'bali wa
kunkono mumamulaka la Nnungu.”

57 Bahi vajumbe vammalele va lukumbi
nkutaya Iwasu na kudiva makutu lavo.
Vammalele nkunnyapatanila kwa pamo.
58 Nkunkwekwelehija panda imanga, aneko
nkumpanya mayanga. Na avala mashahidi
nkuulanga makotilavo nkunavika kwanga kijana
yumo uvanchema Sauli. 59 Pavachimpanya
mayanga Stefano, Stefano nkuva wayuwa
wachidoni, “Nang'olo Yesu, ipwachele isungu
yangu.” 60 Anepo nkutindivala malundi,
nkunonoha lidi  wachidoni, “Nang'olo,
unavavalangile sambi  aino  ivaitenda.”
Patangwele malove anelo nkuhila.

8

Sauli alibaniha likuwa lya vanu vankulupila Yesu
1 Bahi Stefano pawalelwe, Sauli dnipwawa
nanang'e nkwona kuva kuwalalwa kwanga

Stefano nni chinu chambone.
Liduva ulyolyo likuwa lya vanu vankulupila

Yesu lya ku Yelusalemu nkutandilika kubanihwa
namene. Vakukulupila vammalele nkumwadi-
likana, nkutukutila chilambo cha ku Yudeya na ku

Samaliya. Henga mitume nanga pavanamwadi-
likene.

2Vanu vamweshimu Nnungu nkunsika Stefano
na kunkutangila namene.

3 Henga Sauli nkutandilika kulyondonganga
likuwa lya vanu vankulupila Yesu, waingila kila
ing'ande wavakamula valume na vamahe na ku-
vataya nnilungu.

Filipo aneko ku Samaliya

4 Henga avala vakukulupila pavamwadilikene,
kila pachinu pavachihwika nkuva uvahubili
Malove Lambone. 5 Bahi Filipo nkuhelelekela
imanga fulani ya chilambo cha Samaliya, na
aneko nkuvahubili vanu habali dya Kilisto.
6 Makuwa la vanu pavachipilikana malove
lachitangola Filipo na kuvyona vimaiho vya
masaibu vyachitenda, vammalele nkupilikaniha
kwa bidi namene. 7 Kwa kuva, vanu vanaukwa
na anamindenga na anevo anamindenga vavauka
uvanyakonya, na vanu vadidiménge na vikwava
nkupata kulama. 8 Bahi nkuva na ihangaladi
ing'ulu namene muimanga aneyo.

9 Bahi paimanga aneyo pavele na munu
yumo uvanchema Simoni. Munu aneyo avele
nyavi kwa vyaka vyohe na datenda vitukutuku
vyakukanganya na kuvahaulila vanu va Samaliya
kuva nang'e nni munu nkulu, amaikana namene.
10 Vanu vammalele, vakulu na vakavele vakulu,
nkuva uvampilikanila saana uvachidoni, “Ayu
munu nni aila imongo ya chinnungu ichémwa,
‘Imongo Ing'ulu” ” 11 Vanu nkumpapata kwa
kuva, kwa vyaka vyohe anivakanganya kwa uhavi

wake. 12 Henga vanu pavakulupidile Malove
Lambone lachihubili Filipo, lachiyamba Ufalume
wa Nnungu na mamulaka la Yesu Kilisto, vamahe
navalume nkubatiswa. 13 Anepo Simoni nanang'e
nkukulupila na kubatiswa, nkuva wampapata
Filipo, wakangana pachilona masaibuna vimaiho
vikulu vyachitenda Filipo.

14 Bahi mitume vanavele ku Yelusalemu
pavapilikene kuva venedi va ku Samaliya

vanilikulupila Lilove lya Nnungu, nkuntuma
Petulo na Yohana. 15 Pavakamwele ku Samaliya
nkuvayuwila vanu  vakukulupila  uchinga
vampwechelele Umumu Wanaswe. 16 Kwa
kuva, uhiku anewo Umumu Wanaswe avele
bado akanambiinjila mmitima yavo, ila vabatisijwe
chihi kwa lina lyanga Nang'olo Yesu. 17 Bahi

Petulo na Yohana nkuvavikila makono avala
vakukulupila, navanang'o nkumpwechela Umumu

Wanaswe. 18 Simoni nkuva avenkuvalola
vanu pavachimpwechelela Umumu Wanaswe

kupitila mitume kuvavikila makono. Bahi
nang'e nkulinga kuhumya dihela amwing'e
Petulo na Yohana wachidoni, 19 “Nanani
uchocho ning'e anedyo dimongo uchinga kila
munu unimbemmikila makono langu apate
kumpwechelela Umumu Wanaswe.”

20 Henga Petulo nkunnyang'ula wachidoni, “Di-
hela dyako dyondongeke pamo na wako umwene,

kwa kuva utenda kuva unahulula kusuma di-
mongo dya Nnungu! 21 Wako ukdvele na se-

hemu mmadengo alano, kwa kuva, ntima wako
ukdvele wambone pameho pa Nnungu. 22 Bahi
pindikuka kuuka mmawaso lako lahakalenge

na unnyuwe Nang'olo Nnungu, panjika achi-

akusamehe kwa anelo mawaso luvenalo. 23 Kwa
kuva, ngwona kuva wiu unikuumbala namene
na sambi inikukamula.” 24 Anepo Simoni nkuchi-
doni, “Chonde, nguyuwile mwenu mmene kwa
Nang'olo Nnungu uchinga linang'oje lilove lyohe-
lyo mmalove anelo lamutangwele.”

25 Pavamalidile kushuhudila na kutanga Lilove
lya Nang'olo Nnungu, Petulo na Yohana nku-
uya ku Yelusalemu. Pavanavenkuuya nkuva

Samaliya.

Filipo na Nkulu yumo wa chilambo cha Isyopiya
26 Malaika wa Nang'olo Nnungu nkunyaulila
Filipo kuchidoni, “Hwena m'bali wa Kkusini

uilondole indila idka ku Yelusalemu uhwena
ku Gaza.” Aneyo indila ipita nnilanga. 27 Bahi

Filipo nkuuka. Panavele nndila, nkukojana
na towashi yumo wa chilambo ku Isyopiya.
Munu aneyo Aaimilila dimali dyammalele dya

Kandake,* malukiya wa chilambo chammalele
cha Isyopiya. Towashi aneyo apite ku Yelusalemu
unamwabudu Nnungu. 28 Aneyo munu
panavele nndila wahwena ku Isyopiya aikele
munkokoteni wake uchiutangwa na vanyama
akuno wasoma chitabu changa nabii Isaya.
29 Bahi Umumu Wanaswe nkunnyaulila Filipo,
“Hengelekela pepi na nkokoteni aula na
ulondojane nawo.” 30 Filipo nkuutukutila
aula nkokoteni, nkumpilikana aneyo munu
wasoma chitabu cha nabii Isaya. Anepo Filipo

* 827 Kandake, nnilina lya cheo cha malukiya.

nkummuja kuchidoni, “Dachi, unalaelewa anelo
lulasoma?” 31 Nang'e nkuyang'ula kuchidoni,
“Nimbekwelewa dachi akanapwawe munu wa
kungwelekesa?”  Nkunkalibisa Filipo akwele

munkokoteni akaikale nawe. .
32 Malemba Lanaswe lachisoma nni alano,

“Avele muchi ungandolo apeleké&jwa kumasinjilo.
Na malinga chanyalala ungandolo wa mwana
muyo mwa nkucheketa maleha,
uchocho nanang'e nanga panatangwele chinu
_ chohecho.
33 Ataijwe dihoni na kuimwa haki.
Nnani ambehulila kulonjelela kwamba vavana

vake?
Kwa kuva, umi wake uniuswa apano pachil-

ambo.” . . ey . .
34 Aneyo towashi nkummuja Filipo kuchidoni,

“Nguhaulile, ayu nabii alonjelela kwamba chani?

Alonjelela habali dyake mwene au habali dyanga
munu yunji?” 35 Bahi Filipo nkunnyunda
kwa kutandikila Malemba wulala Lanaswe,
nkunnyubilila Malove Lambone lamwamba Yesu.
36 Pavanavele mmwanda, nkuhwika pachinu
pavéle medi, ayula towashi nkuchidoni, “Lola,
apano pavele litanda lya medi. Dachi, chinu
ntwani chimbenenda nangu nnabatiswe?” [
37 Anepo Filipo nkuchidoni, “Ikava unakulupila
kwa ntima wako wammalele, inahululika.” Nang'e
nkuyang'ula kuchidoni, “Nangu nakulupila kuva
Yesu Kilisto njo Mwana wa Nnungu.”]T 38 Anepo
nkuimija nkokoteni nkusulupukanga. Filipo na

T 837 Malove la nsitali wa 37 lakapali mmalemba lanji
matandi-matandi.

ayula towashi nkuhelelekela mmedi, na Filipo
nkum'batisa ayula towashi. 39 Pavahumile
mmedi, upala Umumu wa Nang'olo Nnungu
nkuntwala Filipo, anepo ayula towashi nkuva
nanga pammwene Filipo kavila. Henga ayula

towashi nkuhwena na mwanda wake akuno
wahangalala. 49 Filipo nkulikoja avélé kuimanga

ya Asoto. Anepo nkuva wapita dimanga
dyammalele watanga Malove Lambone, mpaka
pahwikile imanga ya Kaisaliya.

9

Kupindikuka kwa Sauli
(Matendo 22:6-16, 26:12-18)

1 Mmaduva ulala Sauli nkuhweneha uvayoha
namene kuvawalala vakuhundwa vanga
Nang'olo. Nkummwenela Kuhani Nkulu,
2 nkunnyuwa ahumye dibaluwa dya kummaiha
Sauli n'ding'ande dya kunnyuwila Nnungu dya
ku Dameski, uchinga akankoja munu woheyo
wa nnikuwa lya vanu vankulupila Yesu lichémwa,
“Indila Aila,”* akava nnume au mmahe ankamule
na kumpelekeja ku Yelusalemu.

3 Henga panavele mmwanda pepi na
kuhwika ku Dameski, upala nng'anje kuhaloka
muha kulihunde nkunnangajija kila m'bali.
4 Paolo nkuhunamila pahi, nkupilikana lidi
ulinnyaulila kuchidoni, “Sauli, Sauli! Mwadachi
Unangubaniha?” 5 Sauli nkuuja kuchidoni, “Nkulu,
wako nnani?” Nang'e nkuyang'ula kuchidoni,

9:2 “Indila aila,” aneyo yavele namuna ya kuvatambuliha vanu
vachimpapata Yesu.

“Nangu nni Yesu ungubaniha. 6 Henga hambi,
imila uingile muimanga, na aneko uchiuhauliwe
lyulembelewa kulitenda.” 7 Avala vanu
vanavele mmwanda pamo na Sauli nkuimila
akuno vanyalalike wuvakangana kwa Kkuva,
vanalipilikana alila lidi, henga vakachimwona
munu achitango6la. 8 Sauli nkuimila, pahunukwile
meho lake nanga kuchona chinu chohecho, avala
vanu nkunkamula nkono nkunnodya mpaka
kuimanga ya ku Dameski. 9 Sauli dikele maduva
matatu kabla akanambilola, na maduva anelo
nanga pachilya wala kukumbila chinu chohecho.

10Bahi akula ku Dameski kuivele na munu yumo
ankulupilaYesulinalyake Ananiya. Nang'olo Yesu
nkunnyaulila mmaono kuchidoni, “Ananiya!”
Ananiya nkuyambukila kuchidoni, “Nang'olo,
nangu apano.” 11 Nang'olo nkunnyaulila
kuchidoni, “Uka uhwene indila ichémwa, Indila
Inyokile, muing'ande yanga Yuda ukammuje
munu yumo uvanchema Sauli wa imanga ya ku
Taso. Aneyo Sauli vino avenkunnyuwa Nnungu.
12 Nang'e ammwene munu yumo uvanchema
Ananiya mmaono waida kwake na kummikila
makono uchinga apate kulola kavila.” 13 Henga
Ananiya nkuyang'ula kuchidoni, “Nang'olo Yesu,
nangu nnipilikana kwa vanu vohe kwamba mambo
lohe lahakalenge lavatendile vakukulupila vako
va ku Yelusalemu. 14 Na apano pa Dameski

anikamola akuno avelé na mamulaka lahalbka
kwa makuhani vakulu uchinga avakamule

vanu vammalele vakuylGwa kwa lina lyako.”
15 Henga Nang'olo Yesu nkunnyaulila Ananiya
kuchidoni, “Wako hwena chihi, kwa kuva

ayuno munu hnintandola uchinga angutumikile,
akaliyanjaje lina lyangu kwa vanu vakavele
Vayahudi na kwa vafalume vao na kwa va Isilaeli.
16 Nangu nimwene nguchininnanguje namuna
chalembelewa kubanika ing'anya yangune.”

17 Bahi Ananiya nkuhwena. Pakamwele
n'ng'ande yanavele Sauli, nkummikila makono
Sauli, nkuchidoni, “Nkulwangu Sauli, Nang'olo
Yesu anakuhumidile paunavele n'ndila uida
apano, aningutuma uchinga upate kulole kavila
na kuumbajwa Umumu Wanaswe.” 18 Upala

vitukutuku vivéle muchi makakamba nkuhuma
mmeho mwa Sauli, nkupata kulola kavila. Anepo

Sauli nkuimila, nkuhwena unabatiswa. 19 Bahi
nkulya chakulya, nkupata dimongo kavila. Aneko
ku Dameski, Sauli nkuikala maduva kadiki pamo
na vakuhundwa.

Kuhubili kwanga Sauli aneko ku Dameski

20 Sauli nanga panatimile kutandilika kuhubili
n'ding'ande dya kunnyuwila Nnungu dya pa
Dameski wachidoni, “Yesu nni Mwana wa
Nnungu.” 21 Vanu vammalele vanampilikene
vanikangana uvachidoni, “Dachi, ayu munu akee
ayula achivabaniha vanu va ku Yelusalemu
vaylwa kwa lina lya Yesu? Dachi, na apano
pa Dameski akakamwele uchinga avakamule
anevo vanu na kuvapelekeja ku Yelusalemu kwa

makuhani vakulu?”
22 Sauli nkuhalija kuva na dimongo dya

kuhubili na kuvatahuka Vayahudi vachiikala
ku Dameski wamaiha kuva Yesu njo Kilisto
atandolwejlje na Nnungu. 23 Bada ya kupita
maduva lohe, Vayahudi nkutenda ntamelo



Matendo 9:24 xli Matendo 9:31

uchinga vammwalale Sauli. 24 Henga lammalele
lavanakudungidile pantemelo nkummwikila
mwene Sauli. Bahi chilo na muhi Vayahudi
nkuva wuvaikalanga mmilango ya kuingilila
muimanga uvavetela kummwalala Sauli.
25 Henga liduva limo vakuhundwa va Sauli
nkuntwala Sauli ching'ati chilo nkummika
nnikalala nkumpelehija pachitonono cha
lingongo lya imanga, nkunsulupuhija pawelu
imanga.

Sauli aneko ku Yelusalemu
26 Sauli pahwikile ku Yelusalemu nkulinga

kulikundanya pamo na vakuhundwa va Yesu.
Henga vammalele nkunnyopa kwa Kkuva
vakanakulupidile kuva muhiu Sauli ankulupila
Yesu. 27 Henga Banaba nkuntwala nkumpelekeja

kwa mitume. Nkuvahaulila namuna Sauli
chammwene Nang'olo Yesu panavele nndila

na namuna Nang'olo Yesu chatangwele na Sauli.
Uchocho, nkuvahaulila namuna Sauli chahubilite

aneko ku Dameski kwa mamulaka la Yesu bila
kuyopa. 28 Bahi Sauli nkuikala pamo na mitume

akuno wahubili kwa mamulaka la Nang'olo Yesu
kila pachinu aneko ku Yelusalemu bila kuyopa.
29 Pamo na anelo, Sauli nkuva walonjela na
kutahukana na Vayahudi vatangola Chigiliki,
henga vanang'o nkulembela vammwalale. 30 Bahi
vakukulupila avake pavapilikene habali aneyo,
nkuntwala Sauli, nkuhwenawe ku Kaisaliya,
aneko nkunnyaulila ahwene kuimanga ya Taso.
31 Mahiku anelo vanu vammalele vankulupila
Yesu va ku Yudeya na va ku Galilaya na va ku
Samaliya nkuva na amani. Uchocho, vanihalija

kuhwinga disungu na kuhweneha kumweshimu
Nang'olo na kutujwa mitima na Umumu
Wanaswe, bahiing'anya ya anelo vanu nkupunda
kuyenjejeka.

Petulo annamya Ineya

32 Petulo  pdnavele  wadingukadinguka
n'dimanga, liduva limo nkuvaongela vakukulupila
vachiikala ku Lida. 33 Aneko nkunkoja munu
yumo lina lyake Ineya analele kwa vyaka nane
pachinanda kwa kuva dnididimanga. 34 Bahi
Petulo nkunnyaulila Ineya kuchidoni, “Ineya,
Yesu Kilisto avenkukulamya. Takatuka ulitike
nkeka wako.” Upala Ineya nkuimila. 35 Vanu
vammalele va ku Lida na ku Saloni pavammwene
Ineya waonga, nkunkulupila Nang'olo.

Petulo anfufula Dokasti

36 Paimanga ya Yafa pdvele na nkukulupila
yumo mmahe avanchema Tabisa, kwa Chigiliki
Dokasi. Mmahe aneyo atenda lambone pamo
na kuvayangata amahuvani. 37 Bahi mmaduva
anelo, aneyo mmahe nkuuula, nkuhila.
Vanu nkuuhinga mmili wake, nkunaulaja
nchumba chivéle n'galofa. 38 Imanga ya
Yafa ivele pepi na ku Lida. Vakukulupila
nkupilikana kuva Petulo avele aneko ku Lida, bahi
nkuvatuma vanu vavili vahwene kwanga Petulo
vakannyaulile kuchidoni, “Chonde, piyanya
kwida.” 39 Upala Petulo nkuuka nkupapatana
navo. Pakamwele, nkupelekejwa kuchumba cha
n'galofa chivannajije Dokasi. Anannidi vohe
vanavele nchumba anecho nkuimilanga akuno
van'dingwike Petulo uvakuta na kunnanguja

makansu na dinguwo dyanavatotedile Dokasi
panavele mumi. 40 Petulo nkuvahaulila vanu
vammalele vahume pawelu, nkutindivala
malundi, nkuyuwa. Anepo nkuupindikukila aula
ntuhi, nkuchidoni, “Tabisa, takatuka.” Tabisa
nkukusumbula meho lake, pammwene Petulo,
nkutakatuka, nkuikala. 4! Petulo nkunkamula
nkono nkumwimija, anepo nkuvachema avala
vakukulupila chalumo na anannidi, nkumpelekeja
ayula mmahe muyo mwavo akuno avelé mumi.
42 Habali aino nkuyanjala muimanga yammalele
ya Yafa, na vanu vohe nkunkulupila Nang'olo

Yesu. 43Bahi Petulo nkuikala maduva lohe aneko
ku Yafa kwanga munu yumo uvanchema Simoni

akatapdja mambende la kukatapajija vitukutuku.

10

Petulo na Konoliyo

1 Aneko ku Kaisaliya kuvele Mloma yumo
uvanchema Konoliyo. Nang'e avele nkulu wa
likuwa lya matiyala va Chiloma myamoja
lichichémwa, “Likuwa lya Chiitaliya.” 2 Munu
aneyo pamo na vanu vammalele va nng'ande
mwake vdanalihumya kwanga Nnungu na
kumweshimu namene. Nang'e d&naveng'a
sadaka amahuvani vohe na kunnyuwa Nnungu
maduva lammalele. 3 Liduva limo, malinga

satisa muhi nkulona maono. Mmaono anelo
dmmwene malaika wa Nnungu wamwidila na

kunnyaulila kuchidoni, “Konoliyo!” 4 Konoliyo
nkumpalambahija meho ayula malaika wanga
Nnungu kwa kuyopa, nkunnyaulila kuchidoni,
“Nang'olo, nangu apano uchidachi?” Malaika

wa Nnungu nkunnyaulila kuchidoni, “Maombi
lako na sadaka dyako dyuchiveng'a amahuvani
Nnungu danidipwechelela na akambediluvalila.
5 Hambi vino, vatume vanu ku Yafa vakancheme
munu yumo uvanchema Simoni, lina lyake
linji Petulo. 6 Nang'e aikala muing'ande yanga
Simoni nkukatapaja vitukutuku vya mambende,
na ing'ande aneyo ivele pepi na bahali.”
7 Ayula malaika wa Nnungu achitangdla nawe
paukile, Konoliyo nkuvachema vatumishi
vake vavili pamo na litiyala yumo muavala
vachintumikila, analihumije namene kwa
Nnungu. 8 Nkuvahaulila mambo lammalele
lahumidile na kuvatuma kuhwena ku Yafa.

9 Liduva lya vili muhi malinga sasita, anevo
vanu vatatu pavanavele pepi kuhwika ku Yafa,
Petulo nkukwela muha ing'ande unannyuwa
Nnungu. 10 Panavele nkuyuwa nkwona
indala, nkulembela apate chakulya. @ Henga

pavachintelekela, nkulona maono. 11 Akuwene

kulihunde kuhunukwike na chinu chinavele
muchi inguwo ing'ulu uchisulupuhwa pahi

akuno chikamwilwé n'dindumba dyake ncheche.
12 Nkati muvele na kila namuna ya anyama
vavéle na madodo ncheche, na vakwava na
vyuni. 13 Anepo nkupilikana lidi ulinnyaulila
kuchidoni, “Petulo, imila, usinje koka utangune.”
14 Henga Petulo nkuyang'ula kuchidoni, “Wala,
Nang'olo! Nangu nikanalinga kulya chinu
chohecho chikaluhusiwa kuliwa, wala kulya chinu
chohecho chivalangiwa kuva najisi.”

15Henga alila lidi nkuvangulila mwanda va vili,
ulinnyaulila kuchidoni, “Vitukutuku vyavihah-

wile Nnungu, wako unavicheme najisi.” 16 Alala
malove nkupilikanika myanda mitatu, upala aila
inguwo nkuuyihwa muha kulihunde.

17 Petulo panavele nkuliuja mana la maono
anelo, avala vanu vatumwije na Konoliyo
nkuhwika paing'ande yanga Simoni akatapdja
vitukutuku vya limbende kwa kuva, vanilangujwa
paivele ing'ande aneyo. 18 Nkuimila pannango wa
lingongo nkuhodika, nkuuja kuchidoni, “Dachi,
amuno njo mwaikala nnyeni yumo uvanchema
Simoni, lina linji Petulo?”

19 Petulo panavele chihi nkuliuja mana la
maono alala, Umumu Wanaswe nkunnyaulila
kuchidoni, “Simoni, apano pavele vanu vatatu
Vanakutaha. 20 Bahi imila, usulupuke koka
upapatane navo wala unalipwalele kwa kuva
nivatumile nangu.” 21 Petulo nkusulupuka,
nkuvahaulila avala vanu kuchidoni, “Nangu
njo aneyo munu umuntaha. Chinu ntwani
chintendile muide apano?” 22 Vanang'o
nkunnyang'ula kuchidoni, “Hwetu tutumwije na
Konoliyo, nkulu wa matiyala la Chiloma. Nang'e
nni munu wambone na anamweshimu Nnungu, na
analombolewa na Vayahudi vammalele. Malaika
wa Nnungu aninnyumila nkunnaija akucheme
wako kukaya kwake uchinga apilikane malove
lumbennyaulila.” 23 Petulo nkuvakalibisa
nng'ande, nkuvalanguja pachinu pakulala.
Liduva lya vili, Petulo na avala vanu vatatu
nkutandilika mwanda. Nkupapatana na vanu
vanji vankulupila Yesu vaikala ku Yafa.

24 Liduva lipapéte nkuhwika imanga ya

ku Kaisaliya. Na aneko Konoliyo avele
nkuvalinda pamo na alangavake na ayanjavake
vanavakumbwile. 25 Petulo panavele

nkuinjila nng'ande, Konoliyo nkuhwena
unanchingamila, nkutindivala malundi muyo
mwake, nkunnyunamila. 26 Henga Petulo
nkuntakatuha nkunnyaulila kuchidoni, “Imila,
kwa kuva, nangu nni munu chihi muchi
wako.” 27 Petulo nkuingila nng'ande akuno
watangola na Konoliyo, anemwo nkuvakoja vanu
vohe vavelengé pamo. 28 Petulo nkuvahaulila
kuchidoni, “Mwenu mmene munimala kuva
Sheliya ya dini yetu ikadluhusu Nnyahudi
kukumilana na munu akavele Nnyahudi, kananga
kumwongela. Henga Nnungu aningulanguja kuva
ikdlembelewa kummalangila munu woheyo kuva
akafala kwa Nnungu au kuva najisi kwa Nnungu.
29 Njo mana puvatumile vanu unanguchema
nikanatahwike kwida. @ Hambi vino, nguyuwa
munguhaulile chimunguchemedile.” 30 Konoliyo
nkuchidoni, “Maduva matatu lapitile malinga
disadino, satisa ya muhi, nangu navele nng'ande
unguyuwa. Upala, nkumwona malaika wa
Nnungu anawete dinguwo ding'anyima namene
aimidile muyo mwangu. 31 Nkunguhaulila
kuchidoni, ‘Konoliyo, Nnungu anipilikana maombi
lako na sadaka dyuveng'a amahuvani dijuka
ukumbuso pameho pake. 32 Bahi vatume vanu
vahwene ku Yafa vakancheme Simoni, lina linji
Petulo. Aneyo Petulo apangile muing'ande yanga
Simoni nkukatapaja vitukutuku vya mambende.
Ing'ande yake ivele pepi na bahali.’ 33 Bahi upala

nangu nkuvatuma vanu kwakuwe na wako
utendile saana kuida. Hambi, hwetu tuvele apano
muyo mwa Nnungu Kkupilikanila lammalele
lakulaijije Nang'olo Nnungu unatuhaulila hwetu.”

Hutuba ya Petulo

34 Bahi Petulo nkutandilika kutangola
wachidoni, “Hambi nangu nnimala kuva Nnungu
nanga pannola munu kumeho. 35 Henga
mmilambo vyammalele, munu  woheyo
amweshimu Nnungu na kutenda lalalembela
Nnungu, Nnungu anampwechelela. 36 Na mwenu
mmene nhniumala aula ujumbe wanautumile
Nnungu kwa Vaisilaeli, uchitanga Malove
Lambone la amani ipatikdna kupitila kwa Yesu
Kilisto. Na ayu Yesu njo Nang'olo wa vanu

vammalele. 37 Mwenu munilamala lanahumidile
kutandikila ku Galilaya nkuyanjala chilambo

chammalele cha Yudeya bada ya ubatiso
wachiuhubili Yohana. 38 Kwa kuva, Nnungu
antandwele Yesu wa ku Nasaleti na kumwombaja
Umumu Wanaswe na kumwing'a dimongo
uchinga akole madengo la Nnungu. Yesu
nkuhwena kila pachinu wavatendela vanu
lambone na kuvalamya vanu vammalele
vanavele mumamulaka langa Ibilisi. Yesu atendile
uchocho kwa kuva, Nnungu avele pamo nanang'e.
39 Hwetu njo mashahidi tuva vitukutuku
vyammalele vyavitendile Yesu nchilambo cha
Vayahudi na pa Yelusalemu. Vanimmwalala kwa
kummamba munsalaba. 40 Henga Nnungu
nkunfufula nniduva lya tatu lya kuhwa kwake,
nkuntenda aoneke kwa vanu. 41 Vakanammwene

vanu vammalele, henga hwetu tutandolwejije na
Nnungu kuva mashahidi vake nni tunammwene.
Hwetu njo tunalile na kukumbila pamo nanang'e
bada ya kufufuka kwake. 42 Nkutulaija kulahubili

Malove Lambone kwa vanu vammalele na
kushuhudila kuva Yesu njo avikwije na Nnungu

kuva Nkuhukumu wa vanu vumi na vahwile.
43 Na njo uvachimwamba manabii vammalele

kuva kila munu ambenkulupila ambesamehewa
masambi lake kwa mamulaka lake.”™

Vanu vakavele Vayahudi vampwechelela Umumu
Wanaswe
44 Petulo panavele nkutangola malove anelo,
Umumu Wanaswe nkuingila mmitima vya
vammalele vanavele nkupilikanila malove
anelo. 45 Na avala Vayahudi vankulupila Yesu
vanaidile pamo na Petulo kuhaloka ku Yafa
nkukangana namene pavawene kuva Nnungu
avapele inujo ya Umumu Wanaswe vanu vakavele
Vayahudi. 46 Kwa kuva, vanivapilikana uvalonjela
kwa luga dya kukanganya uvannombolela
Nnungu. Anepo Petulo nkuchidoni, 47 “Ava vanu
vampwechedile Umumu Wanaswe malinga hwetu
chitumpwechedile. Dachi, pavele munu woheyo

ambehulila kuvadivila vanabatiswe kwa medi?”
48 Bahi anepo Petulo nkwamulu vabatiswe kwa

mamulaka la lina lya Yesu Kilisto. Anevo vanu
nkunnyuwa Petulo aikale navo kwa maduva
kadiki.

* 10:43 Munsitali auno valembile “kusamehewa kwa lina lyake.”
Henga maeleso layamba lina, lola Yohana 1:12.

11

Maeleso langa Petulo kwa likuwa lya vanu
vankulupila Yesu lya ku Yelusalemu

1Bahi mitume pamo na vanu vanji vankulupila
Yesu va aneko ku Yudeya vanipilikana kuva,
vanu vakavele Vayahudi vanilipwechela Lilove
lya Nnungu. 2 Bahi Petulo payombweke kuhwena
ku Yelusalemu, avala Vayahudi vankulupila Yesu
vachilembela vanu vakavele Vayahudi vayaluke
nkutandilika kutahukana na Petulo uvachidoni,
3 “Wako upite unaikala kwa vanu vakdayalwike na
kulya navo!”

4 Anepo Petulo nkutandilika kuvahaulila saana
kila chinu chihumidile wachidoni, 5 “Liduva
limo nguvele paimanga ya ku Yafa unguyuwa.
Anepo nkulona maono. Nguchiwene chinu
muchi inguwo ing'ulu uisulupuka kuhaloka
kulihunde akuno ikamwilwe n'dindumba dyake
ncheche, nkusulupukila wupala pannavele.
6 Pangupenekedile nkati, nkuvona anyama vavéle
na madodo ncheche na anyama va munnyitu na
vakwava na vyuni. 7 Nangu nkupilikana lidi
ulinguhaulila kuchidoni, ‘Petulo, imila usinje
koka utang'une.” 8 Nangu nkuchidoni, ‘Wala
Nang'olo! Nangu nikanalinga kulya chinu
chohecho chikdluhusiwa kuliwa, wala kulya
chinu chohecho chivalangiwa kuva najisi’
9 Henga nangu nkupilikana kavila alila lidi
kuhaloka kulihunde ulichidoni, ‘Vyavihahwile
Nnungu, unavicheme kuva najisi.’ 10 Alala
malove nkupilikanika myanda mitatu, anepo
aila inguwo pamo na vitukutuku vyammalele

vinavele  muinguwo nkuutwa  kuhwena
muha kulihunde. 11 Bahi upala, vanu vatatu
vanatumwije kwang'une kuhaloka ku Kaisaliya
nkukamola paing'ande inichiikala. 12 Umumu
Wanaswe nkunguhaulila ngupapatane navo bila
kulipwelela. Na vakukulupila avangu avano sita va
ku Yafa nkupapatana na nangu, na patukamwele
ku Kaisaliya, hwetu tuvammalele nkuingilanga
nng'ande mwanga Konoliyo. 13 Konoliyo
nkutuhaulila namuna malaika chanannyumidile
nng'ande mwake na kunnyaulila kuva, ‘Vatume
vanu ku Yafa vakancheme munu yumo
uvanchema Simoni, uvanchema Petulo. 14 Nang'e
achiakuhaulile malove lambekupoha wako pamo
na vanu va nng'ande mwako.” 15 Pangutandilike
kulonjela, Umumu Wanaswe nkuingila mmitima
yavo muchi chanaingidile mmitima yetu anepo
patandi. 16 Bahi nangu nkukumbukila alala
malove lanatangwele Nang'olo kuva, ‘Yohana
abatisa kwa medi, henga mwenu mumbebatiswa
kwa Umumu Wanaswe.” 17 Hambi ikava Nnungu
aveng'ile vanu avano uila inujo yanatwing'ile
hwetu tunkulupila Nang'olo Yesu Kilisto, dachi,
nangu nni nnani mpaka nintahuke Nnungu?”
18 Pavalapilikene anelo nkuva nanga pavanavele
na lilove lya kutahuka, anepo nkunnombolela
Nnungu uvachidoni, “Bahi Nnungu anivajalila
vanu vakavele Vayahudi wasa wa kulaleka
masambi lavo uchinga vapate umi ukavele na
ntululilo!”

Vanu va ku Antiokiya vankulupila Yesu

19 Bahi kupapatana na ibaniki inahumidile
ing'anya ya kuwalalwa kwa Stefano, vakukulupila
nkumwadilikana. Vanji nkuhwena ku Foinike
na ku Kiplo na ku Antiyokiya uvayanjaja
aula ujumbe wa Nnungu kwa Vayahudi weka.
20 Henga vakukulupila vanji muanavo vanahaleke
ku Kiplo na ku Kilene nkuhwena ku Antiyokiya
nkuva uvalonjela na vanu vakavele Vayahudi
kuyamba Malove Lambone lamwéamba Nang'olo
Yesu. 21 Dimongo dya Nnungu divele pamo na
vanang'o, vanu vohe namene nkukulupila na
kumpindikukila Nang'olo. 22 Habali anedyo
dya vanu anevo nkupilikanika kwa vanu va ku
Yelusalemu vankulupila Yesu, nkuntuma Banaba
ahwene ku Antiyokiya. 23 Banaba pahwikile
aneko nkwona namuna vanu chivabalikiwije na
Nnungu, nang'e nkuhangalala na kuvakamya
mitima wavahaulila vahalije kukulupika kwanga
Nang'olo kwa mitima yavo yammalele. 24 Banaba
avele munu wambone na aumbajijwe Umumu
Wanaswe na ing'ulupa, na likuwa likulu lya
vanu nkuyenjejeka kwanga Nang'olo. 25 Bahi
Banaba nkuhwena ku Taso unantaha Sauli, 26 na
pammwene nkuidanawe ku Antiyokiya. Kwa
chaka chammalele, Banaba na Sauli nkuikala na
avala vakukulupila na uvalihunda alila likuwa
likulu lya vanu vankulupila Yesu. Kwa mwanda
ntandi aneko ku Antiyokiya njo kuvanachemijwe
vakuhundwa va Yesu kuva Vakilisto.

27 Mmaduva ulolo manabii nkuhwika ku
Antiyokiya kuhaloka ya ku Yelusalemu. 28 Bahi

patukojene, nabii yumo muavala uvanchema
Agabo nkuimila, na kwa kuhululihwa na Umumu

Wanaswe nkulauja kuva, imbekamola indala
ing'ulu nchilambo chammalele. Indala aneyo
ihumidile mmaduva la utawala wanga Kilaudiyo.
29 Avala vakuhundwa nkukudungila kila munu
kwa chalihululila apelekeje chinu chohecho
chambekuva nacho wuchinga vavayangate
vakukulupila avao va Chiyahudi vaikadla ku
Yudeya. 30 Bahi vanang'o nkumwing'a Banaba
na Sauli anewo nchango uchinga vaupelekeje
kwa vasele va likuwa lya vanu vankulupila Yesu
lya aneko ku Yelusalemu.

12

Petulo apohwa mmakono langa Nfalume Helode
Agilipa

1Mmaduva ulala, Nfalume Helode Agilipa nku-
tandilika kuvatendela lahakalenge vanu vanji
vankulupila Yesu. 2 Nkulaija awalalwe kwa up-
anga Ntume Yakobo anavele nkuluwe Yohana.
3 Pawene kuva anelyo lyalitendile linivakatapalila
Vayahudi, nkuhweneha, nkunkamula na Petulo.
Anelyo litendeke nniduva lya Sikukuu ya Mikate
Ikataijwe Hamila. 4 Pavankamwile Petulo, nku-
nantaya nnilungu akuno walolihijwa na matunji
ncheche la matiyala lavéle na matiyala ncheche
kila litunji. Helode dkudungidile ikamalilika sikukuu
ya Vayahudi ichémwa Pasaka, ansitaki Petulo
muyo mwa vanu. > Bahi Petulo 4vele nnilungu,
henga likuwa lya vanu vankulupila Yesu nkuva
uvatumbama kunnyuwila kwa Nnungu.



Matendo 12:6 liii Matendo 12:12

6 Kabla likanambihwika liduva lyanakudungidile
Helode kunnyumya Petulo pawelu uchinga an-
sitaki, nachilo Petulo nkuva avenkwona luwono
ching'ati matiyala vavili akuno atavijwe mididi
mivili ya chitale, na matiyala vanji vavili uval-
olihija pannango wa lilungu. 7 Upala, malaika
wa Nang'olo Nnungu nkuhumila, nkuimila pepi
na pavéle nang'e, nng'anje nkulangaja amula
nchumba chivanavele. Malaika wa Nnungu
nkun'gusa Petulo nnuvau wamwimula, wachi-
doni, “Takatuka upehi!” Upala aila mididi ya
chitale nkuhunguka. & Anepo ayula malaika
wa Nnungu nkunnyaulila Petulo kuchidoni, “Li-
hunge nkaka na uwale vilatu vyako.” Petulo
nkutenda uchocho. Malaika wa Nnungu nkun-
nyaulila Petulo kuchidoni, “Wala likoti lyako,
koka umapate.” 9 Petulo nkumpapata mpaka
pawelu, henga akanamaite kuva anelo lachitenda
malaika lavele muhiu, nang'e atenda kuva alona
chihi maono. 10 Nkulipunda likuwa litandi lya
matiyala na likuwa lya vili, nkuhwika pannango
wa chitale wa kuingilila muimanga. Nnango
anewo nkuchimuka wene, navanang'o nkuhu-
mila pawelu. Nkuva uvaonga pamo m'balabala,
upala ayula malaika nkunneka Petulo weka.

11 Anepo njo Petulo pamaite kuva lammalele
lankojije lavele muhiu, nkuchidoni, “Hambi
nnimala kuva muhiu Nang'olo antumile malaika
wake na aningupoha munkono wanga Helode
na aningupoha na vitukutuku vyammalele
vivachilolela Vayahudi.”

12 Petulo palamayite alald lannyumidile,
nkuhwena kukaya kwanga Maliya anyokwe

Yohana.  Aneyo Yohana lina linji vanchema
Mako. Anemwo nng'ande muvele na vanu vohe
vanakojene uvannyuwa Nnungu. 13 Petulo
nkuhodika pannango wa pawelu, na ntumishi
yumo mmahe uvanchema Loda, nkuhwena
pannango unapilikanila. 14 Pamaite kuva anelyo
lidi lyalipilikene lyanga Petulo, nkuhangalala
namene, nkuleka kuchimula nnango nkutukutila
nng'ande nkunavahaulila avake kuva, “Petulo
avele pawelu.” 15 Avake nkunnyaulila kuchidoni,
“Wako uvele na ding'apedi!” Henga nang'e
nkukamikila kuva nni muhiu. Vanang'o
nkuchidoni, “Aneyo nni malaika wake.” 16 Henga

Petulo nkuhweneha kuhodika. Pavachimwile
nnango, nkumwona, vammalele nkukangana.

17 Petulo nkuvapungila nkono vanyalale,
nkuvahaulila namuna Nang'olo channyumije
nnilungu. Nkuvahaulila vakannyaulile Yakobo
na vakukulupila avetu vanji. Anepo Petulo nkuuka
nkuhwena pachinu panji.

18 Uhiku pauchele, avala matiyala vachinnoli-
hija Petulonkuhwang'anyika ding'ano na kuyopa,
nkutandilika kuujana kuva, chinu ntwani chihu-
midile kwa Petulo. 19 Bahi Helode pantahije-tahije
Petulo anamwone, nkuvaujauja avala matiyala
vachinnolihija, Helode nkuamulisa vawalalwe.
Anepo Helode nkuuka pa Yudeya nkuhelelekela
ku Kaisaliya, nkunaikala aneko.

Kuhwa kwanga Nfalume Helode Agilipa

20 Helode Agilipa atahukana na vanu va ku Tilo
na ku Sidoni. Bahi avala vanu va dimanga
adila dimbili nkulundana pamo kwa ntima



Matendo 12:21 v Matendo 13:2

umo uchinga vahwene vakakojane na Helode.

Nkutandilika kuvika chinemba hoti na Blasto
anavele ntumishi wa pepi achikulupika wanga

Helode. Nkuyuwa mapatano la amani kwa
Nfalume Helode kwa kuva, dimanga dyavo
dilisingila kupata vilyo kuhaloka nchilambo
changa Nfalume Helode.

21 Bahi liduva limo lyanatandwele Helode
nkukamola, dwete dinguo dyake dya chifalume
nkuikala pachiteng'u chake cha chifalume nkuva
wavahutubila vanu. 22 Avala vanu vanapawije
apala nkukuta ding'uto uvantumbuja muti
uvachidoni, “Ali lidi nni lya nnungu, likee lidi
lyanga munu.” 23 Upala malaika wa Nang'olo

nkummwalala Helode kwa kuntenda aliwe
na maledo kwa kuva, nanga panantumbyenge

Nnungu. 24 Henga Lilove lya Nnungu nkuhalija
kuyanjala na vanu vohe nkukulupila.

25 Banaba na Sauli pavamalidile kukola
madengo lanavapelekejije ku Yelusalemu,
nkuuka akuno vapapaténé na Yohana
uvachinchema Mako.

13

Kutumwa kwa Banaba na Sauli uvanchema
Paolo

1 Nnikuwa lya vanu vankulupila Yesu lya
ku Antiyokiya muvele na vanu vanji vanavele
manabii na vakuhunda, anevo nni Banaba na Sauli
na Simeoni uvachinchema wanapi, na Lukio wa
ku Kilene pamo na Manaeni analelewije pamo na
Nfalume Helode. 2 Bahi liduva limo pavanavele
uvamwabudu Nang'olo na kufunga, Umumu

Wanaswe nkuchidoni, “Nguhapulile Banaba na
Sauli vakakole madengo lanivachemedile.” 3 Bahi
pavamalidile kufunga na kuyuwa, nkuvavikila
makono uvavabaliki, nkuvatuma vakakole
madengo anelo.

Sauli nawi Banaba vanahubili aneko ku Kiplo

4 Bahi Banaba na Sauli pavatumwije na
Umumu Wanaswe, nkuhelela kuhwena ku
Seleukiya. Aneko nkukwela mmeli, nkuhwena
chisiwa cha ku Kiplo. 5 Pavakamwele imanga
ya Salami, nkuvahubilila vanu Lilove lya
Nnungu n'ding'ande dya kunnyuwila Nnungu
dya Chiyahudi. Aneko vapapatene na Yohana
uvanchema Mako anavele ntumishi wavo.

6 Pavapitile nchisiwa chammalele nkuhwika ku
Pafo, aneko nkunkoja Nnyahudi yumo anavele
nnyavi, lina lyake Bali-Yesu, lina linji Elima,
achililambilila kuva nabii. 7 Munu aneyo avele na
chinemba na Segiyo Paolo, nkulu wa chisiwa
achila, munu anavele na ding'ano namene.
Aneyo Segiyo Paolo nkunchema Banaba na
Sauli ing'anya dalembela apilikane Lilove lya
Nnungu. @& Henga aneyo nnyavi, uvanchema
kwa Chigiliki, Elima, nkulinga kutahukana
na Banaba na Sauli wachinga ankumbe ayula
nkulu wa chisiwa anakulupile. 9 Bahi Sauli
uvachinchema Paolo, akuno aumbajijwé Umumu
Wanaswe nkumpalambahija meho ayula nnyavi.
10 Nkuchidoni, “Wako nni mwana wanga Ibilisi,
uumbele ulamba wa kila namuna na lahakalenge
lammalele! Wako nni mmongo wa kila chinu
chambone! Indila ya Nang'olo nni muhiu, henga

wako ukdleka kulinga kuitimbanga! 11 Hambi
pilikanila, Nang'olo ambekuhukumu, Umbeputala
meho na ukambehulula kuwona nng'anje kwa
mahiku fulani.” Upala meho la Elima nkwenda
litambwe na lupi, nkutandilika kupamipamila
wantaha munu wa kunnodya.

12 Ayula nkulu wa chisiwa palawene anelo,
nkukulupila kwa kuva, anilakangana mahundo
lalapilikene lamwéamba Nang'olo.

Paolo nawi Banaba aneko ku Antiyokiya ya ku
Pisidiya

13 Bahi Paolo na avake nkuuka pa Pafo
nkukwela mmeli nkuhwena mpaka kuimanga
ya Pega ivéle nchilambo cha ku Pamlfiliya,

aneko Yohana uvanchema Mako nkuvaleka
nkuhwena ku Yelusalemu. 14 Henga vanang'o

nkuhweneha mwanda wavo kuuka ku Pega
mpaka ku Antiyokiya ya ku Pisidiya. Liduva
lya Kuyewelela nkunainjila muing'ande vya
kunnyuwila Nnungu, nkuikala. 15 Pavamalidile
kusoma nchitabu cha Sheliya ya Musa na
Malemba la manabii, vakulu va aila ing'ande
ya kunnyuwila Nnungu nkuntuma munu yumo
kwavo avahaulile kuchidoni, “Mmalangavetu,
ikava muvele na lilove lyohelyo lya kuvahaulila
vanu kwajili ya kuvakamya mitima, vahaulile.”

16 Bahi anepo Paolo nkuimila, nkuvapungila
nkono, nkutandilika kulonjela, “Mwenu mmanu
mma pa Isilaeli na mmanu mukavele Mmayahudi,
mumweshimu Nnungu, pilikanila! 17 Nnungu
wa Vaisilaeli avatandwele anakuluvetu, nkuva-
tenda vasitawi pavanavele kuyeni nchilambo cha

ku Misili. Aneko Nnungu nkuvalodya kuuka,
kwa dimongo dyake ding'ulu. 18 Pavanavele
aneko kulilanga, Nnungu anivapililila kwa vyaka
alubaini. 19 Nnungu pavaondongenge vanu va
matawa saba la ku Kanaani, nkuveng'a Vaisilaeli
anecho chilambo kuva mapala lavo. 20 Anelo
lammalele latendeke kwa uhiku wa vyaka myanne
naamsini. Bada ya anelo, Nnungu nkuvavika vaa-
musi vanavalodidye Vaisilaeli mpaka mmahiku
la nabii Samwili. 21 Anepo Vaisilaeli nkunnyuwa
Nnungu aveng'e nfalume, na Nnungu nkuveng'a
Sauli mwanawe Kisi, wa litawa lya Benjamini,
aneyo Sauli nkuva nfalume wavo kwa vyaka
alubaini. 22 Nnungu pammusije Sauli, nkun'juha
Daudi kuva nfalume wavo. Nnungu mwene
adnihumya ushahidi wachidoni, ‘Nangu nimmwene

Daudi mwanawe Yese kuva nni_ munu_auvaila
ntima wangu, munu ambelaténda lammalele lan-

gulambela latendeke.” 23 Kuhaloka nnukolo
lwa munu aneyo, Nnungu danivapelekejija Vaisi-
laeli Mpohi malinga chanavaahidite, na aneyo njo
Yesu. 24 Yesu kabla akanambitandilika madengo,
Yohana anilongolela hoti unavahubilila vanu vam-

malele va Isilaeli valeke masambi na vabatiswe.
25 Yohana pachimalilila madengo lake nkuva-

haulila vanu kuchidoni, ‘Mwenu mutenda kuva
nangu nnani? Nangu nikee aneyo umunnolela.
Henga pilikanila, ayula aida nnyuma mwangu,
nangu wala nikafala kuntumikila kananga kwa
kuhungula mididi ya vilatu vyake.’

26 Mwenu mmalangavangu, mmanu mma
lukolo lwa Iblahimu, na mwenu mmammalele
mukavele Mmayahudi mumweshimu Nnungu!

Auno ujumbe wa upohi upelekejijwe kwetu
hwetu. 27 Kwa kuva, vanu vaikala pa Yelusalemu
na vakulu vao nanga pavanammaite Yesu na
wala nanga pavanamaite malove la Manabil
lachihundwa kila Liduva lya Kuyewelela.
Henga vanilatimisa malemba la manabii
kwa kunnyukumu Yesu ahwe. 28 Pamo na
kuva vakanapete ing'anya ya kunnyukumu
kuhwa, nkunnyuwa Pilato annyukumu kuhwa.
29 Pavamalidile kutenda lammalele lalembwije
kumwamba Yesu, nkunsulupuha munsalaba,
nkunsika munsati uvedwije nniyanga. 30 Henga
Nnungu nkunfufula kuhaloka kwa vanu vahwile.
31 Kwa maduva lohe nang'e nkuva wavahumila
avala vanapapatene navo kuhaloka ku Galilaya
mpaka ku Yelusalemu. Na anevo vanu hambi
njo mashahidi vake kwa vanu va Isilaeli. 32 Na
hwetu tunnyubilila Malove Lambone kuyamba
aila ahadi yanavaahidite Nnungu anakuluvetu.
33 Hambi aniitimisa kwetuhwe tuvadukuluvao,
kwa kunfufula Yesu, malinga chiilembwije
nchitabu cha Sabuli yavili kuva,
‘Wako njo Mwanangu,
nangu nelo ngujukile kuva Atatako.’
34 Na kuyamba kufufuka kwanga Yesu uchinga
anahwe kavila, Nnungu atangwele kuchidoni,
‘Nimbemwing'a mwenu dibalaka dyanaswe dya
kulisingila, dinnamwahidite Daudi.’

35 Inilembwa kavila musabuli inji kuva,

‘Ukambenneka Wanaswe wako akandike mun-
satl.’
36 Bahi Daudi pamalidile kutenda lalalembela

Nnungu mmahiku lake, nkuhwa, nkunansika

munsati unavedwije nniyanga, uvanavasikile

anakuluvake na mmili wake nkukandika.
37 Henga ayula wananfufwile Nnungu, nanga

panakandike. 38 Bahi mmalangavangu, hwetu

tuvele apano tunnyubilile kuva kupitila ayuno

Yesu pavele kusamehewa masambi lenu. 39 Kila

munu ankulupila Yesu avalangiwa kuva wambone

pameho pa Nnungu, chinu chikachihululika

kutendeka kwa Sheliya ya Musa. 40 Bahi

lyongolelange uchinga lanankojange alala

lavanatangwele manabii kuva,

41 ‘Pilikanila mwenu mutendanga mang'wanyu.
Kangana na kuhwa,

kwa kuva, nimbetenda chinu mmaduva lenu,

chinu chimukambechikulupila,

ata kwapwawa munu ambennyaulila.’ ”

42 Paolo na Banaba pavanavele nkuhuma
muing'ande ya kunnyuwila Nnungu, vanu
nkuvayuwa vaide kavila Liduva lya Kuyewelela
lichipapata vakahunde ujumbe uula. 43 Bahi
pavamwadilikene, vanu vanavele muing'ande
ya kunnyuwila Nnungu Vayahudi vohe pamo na
vanu vakavele Vayahudi vanasilimukidile dini ya
Chiyahudi nkuva uvampapata Paolo na Banaba.
Paolo na Banaba nkupwahika na anevo vanu na
kuvakamya mitima uchinga vahwenehe kulolela
inema yanga Nnungu.

44 Liduva lya Kuyewelela lipapéte, vanu ma-
linga vammalele va imanga aila vaniida uchinga
vakapilikanile Lilove lya Nnungu. 45 Henga
Vayahudi pavaliwene alila likuwa likulu lya vanu
nkuva na wiu, anepo nkutandilika kulatahuka na
kulahebula malove lalatangwele Paolo. 46 Anepo

Paolo na Banaba nkuvayang'ula Vayahudi bila

kuyopa, uvachidoni, “Tulembelewa tunnyanjajije

Lilove lya Nnungu mwenu hoti. Henga kwa kuva

munilihita na kulivalangila mmene kuva mwenu

mukafala muumi ukee na ntululilo, bahi hwetu

tuvahwenela vanu vakdvele Vayahudi. 47 Kwa kuva

uvila nni chatuhaulidile Nang'olo,

‘Nintendile mwenu kuva nng'anje wa vanu
vakavele Vayahudi,

uchinga muvapelekejije vanu upohi nchilambo
chammalele.” ”

48 Vanu vakavele Vayahudi pavalapilikene anelo
malove nkuhangalala na kuhaula kuva Lilove
lya Nang'olo nni lyambone. Na vammalele
vanatandolewije vapate umi ukee na ntululilo,
nkunkulupila Yesu.

49 Lilove lya Nang'olo nkuyanjala nchilambo
achila chammalele. 50 Henga Vayahudi
nkuvachonjela kwa vakulu va imanga na kwa

vamahe vachieshimika na vachimweshimu
Nnungu. Bahi Vayahudi nkuchonjela kubanihwa

kwa Paolo na Banaba, nkuvavinganga vauke

nchilambo chavo. >1 Bahi Paolo nawi Banaba
nkuvakana kwa kupumuna litutunga mmadodo

lavo, anepo nkuukananga nkuhwena ku Ikoniyo.
52Vakuhundwa va ku Antiyokia nkuumbalwa na
ihangaladi na Umumu Wanaswe.

14

Paolo na Banaba aneko ku Ikoniyo

1 Bahi akula ku Ikoniyo vatendile muchi
chivanatendile ku Antiyokiya. Paolo na Banaba
nkuingila muing'ande ya kunnyuwila Nnungu

ya Chiyahudi. Anemwo nkuhubili saana na
likuwa likulu lya Vayahudi na vanu vakavele
Vayahudi nkukulupila. 2 Henga Vayahudi
vanahitile kukulupila nkuva uvavachonjela
vanu vakavele Vayahudi uchinga vavasunalile
alangavao vankulupila Yesu, Paolo na Banaba.

3 Bahi Paolo na Banaba nkuikala aneko kwa
mahiku lohe uvahubili kwajili ya Nang'olo bila

kuyopa. Na Nang'olo nkuveng'a dimongo dya

kutenda vimaiho na masaibu. Na kwa indila
aneyo Nang'olo animaiha kuva ujumbe wake

uvachitanga kuyamba inema yake uvele muhiu.
4 Vanu va imanga aneyo nkuyavanyika, vanji
nkuyambukilana na Vayahudi, na vanji nkuva
m'bali wa mitume.

5 Vanu vakdvele Vayahudi na Vayahudi pamo
na vakulu vao nkutaha indila ya kuvatendela
mitume lahakalenge na kuvawalala kwa kuvay-
alangila mayanga. 6 Paolo na Banaba pava-
maite anelyo nkutukutila chilambo cha Likoniya
muimanga ya Lista na Debe na sehemu dinji dya
nnyenje. 7 Aneko nkuva uvahweneha uhubili
Malove Lambone.

Paolo na Banaba aneko ku Lista na ku Debe

8 Aneko ku Lista kuivele munu yumo analamele
madodo kutandikila nnitumbo lya anyokwe. Na
wala nanga pachihulula kuhwena. 9 Munu aneyo
nkuva wampilikanila Paolo pachitanga Malove
la Nnungu, Paolo nkumpalambahija meho
nkumwona kuva avele na ing'ulupa ya kulamya.
10 Paolo nkunonoha lidi wachidoni, “Imila kwa
madodo lako!” Upala ayula munu nkuimila
nkutandilika kuhwena-hwena. 11 Mmuluku

wa vanu pavalawene alald lalatendile Paolo,
nkunonoha lidi kwa luga yavo ya Chilikoniya
uvachidoni, “Milungu initusulupukila malinga
nfano wa vanu!” 12 Nkunchema Banaba Sewu,
lina lya nnungu wavo, na Paolo nkunchema
Heme, lina lya nnungu wavo yunji kwa kuva,
Paolo njo anavele nkutangola nkulu. 13 Bahi
kuhani wa ing'ande ya nnungu wavo Sewu
inavele kunyenje kadiki na imanga, nkuida
na magogoma la ding'ombe na mauwa muyo
mwa nnango wa kuinjilila. Aidile na vitukutuku
anevyo kwa kuva nang'e pamo na likuwa lya
vanu valembela vavahumije avala mitume sadaka
ya anyama vasinjijwe.

14Henga Banaba na Paolo pavalapilikene anelo
lavachichivatende nkupwapulanga dinguwo
dyavo, kulanguja kulekana na anelo. Nkupiyanya
kuhwena ching'ati likuwa lya vanu, nkunonoha
lidi uvachidoni, 15 “Mwenu mmanu, mwadachi

mutenda uchocho? Hwetu nni tuvanu chihi
muchi mwenu, hwetu tunnyubilila mwenu malove

lambone kuva muleke kulisingila vitukutuku
avino vikafala na munnaukile Nnungu avéle na
umi, Nnungu aumbile kulihunde na chilambo na
bahali na vyammalele vipwawije nkati mwake.
16 Mmaduva lapitile Nnungu &nivaleka vanu va
vilambo vyammalele vatende chivachilembela.
17 Henga Nnungu akanalekile kulilanguja kwa
kuvatendela vitukutuku vyambone, wavatonyela
imbula kuhaloka muha na kumwing'a mwenu
mavuno kwa mahiku lake na kuveng'a chakulya
chohe na kuiumbaja mitima yenu ihangaladi.”
18 Pamo na malove anelo la mitume, henga

inikamajanga namene kuvadivila avala vanu
vanavahumije sadaka.

19 Henga pavele Vayahudi vanji vanakamwele
kuhaloka ku Antiyokiya na ku Ikoniyo, nku-
vakumba vanu valilunde m'bali wavo, nkumpa-
nya Paolo mayanga na kunkwekweleha mpaka
pawelu imanga uvatenda kuva anihila. 20 Henga
vakuhundwa va Yesu pavakojene na kun'dinguka
Paolo, nang'e nkutakatuka nkuhwena kumanga.
Liduva lipapéte, nang'e pamo na Banaba nkuh-
wena ku Debe.

Paolo na Banaba vauya ku Antiyokiya ya Siliya

21 Bahi Paolo na Banaba nkuyanjaja Malove
Lambone paimanga ya ku Debe na kuvapata
vakuhundwa vohe. Anepo nkutenda mwanda
wa kuuya mpaka ku Lista na ku Ikoniyo na
ku Antiyokiya ya ku Pisidiya. 22 Aneko nkuva
uvavadenga vakuhundwa na kuvakamya mitima
uchinga vahwenehe kuikamulila ing'ulupa
yavo. Uvavahaulila kuchidoni, “Tulembelewa
tuingile mu Ufalume wa Nnungu kwa kupitila
tabu dyohe.” 23 Paolo na Banaba nkuvatandola
vasele kwa kila likuwa lya vanu vankulupila Yesu,
na kwa kuyuwa pamo na kufunga, nkuvavika
kwanga Nang'olo wuvachilisingila, wuchinga
avalolihije.

24 Bada ya kupita nchilambo cha ku
Pisidiya, nkuhwika chilambo cha ku Pamfiliya.
25 Pavamalidile kutanga Malove la Nnungu aneko
ku Pega, nkuhelelekela ku Ataliya. 26 Pavaukile
ku Ataliya nkukwela mmeli nkuhwena ku
Antiyokiya ya ku Siliya, aneko njo kuvanavavikile

kwanga Nnungu uchinga valolihijwe kwa inema
yake ing'anya ya madengo lavamalidile hambi

kukola.
27 Pavahwikile aneko ku Antiyokiya,

nkulichema likuwa lya vanu vankulupila Yesu,
nkuvahaulila habali dya vitukutuku vyammalele
vyatendile Nnungu kupitila vanang'o na namuna
Nnungu chavachimulidile nnango vanu vakavele
Vayahudi uchinga navanang'o vapate kukulupila.
28 Na aneko ku Antiyokiya nkuikalanga maduva
lohe pamo na avala vakukulupila.

15

Lukumbi aneko ku Yelusalemu
1 Bahi vanu vanji va ku Yudeya nkuhwena

ku Antiyokiya, nkutandilika kuvahunda avala
vakukulupila uvachidoni, “Mwenu mukanayaluke
malinga chiilaijije Sheliya yanga Musa mukambe-
pohwa.” 2 Bahi Paolo na Banaba nkutahukana
na anevo vanu kuyamba chinu anecho. Anepo
vakukulupila vanji nkuntandola Paolo na Banaba
pamo na vanu vanji vahwene ku Yelusalemu
vakalonjele na mitume na vasele va alila likuwa
lya vakukulupila, kwamba malove anelo.

3 Bahi likuwa lya vanu vankulupila Yesu lya ku
Antiyokiya nkumpanganiha Paolo na Banaba,
na vanang'o pavachipita chilambo cha Foinike
na Samaliya nkuva uvavahaulila vanu vanji
namuna vanu vakdavele Vayahudi chivannaukidile
Nnungu. Habali aneyo nkuvahangaladya
namene vakukulupila vammalele. 4 Pavakamwele
ku Yelusalemu, likuwa lya vanu vankulupila Yesu
na mitume na vasele va likuwa lya vakukulupila

nkuvakalibisa, na vanang'o nkuvahaulila
lammalele lalatendile Nnungu kupitila vanang'o.
> Henga vakukulupila vanji va nchama cha
Mafalisayo vaniimila nkuchidoni, “Vanu vakavele
Vayahudi lasima vayaluke na kuikamula Sheliya
yanga Musa.”

6 Anepo mitume na vasele va likuwa lya
vakukulupila nkukojana pamo uchinga valonjelele
habali aneyo. 7 Bada ya kutenda mwaha nkulu,
Petulo nkuimila nkuchidoni, “Anungunuvangu,
mwenu munimala kuva, anepo patandi Nnungu
aningutandola mmwenu uchinga nguhubili Malove
Lambone kwa vanu vakavele Vayahudi uchinga
vapate kupilikana na kukulupila. & Nnungu
aimaite mitima ya vanu dnimaiha kuva anivakubali
vanu vakavele Vayahudi kwa kuveng'a Umumu
Wanaswe muchi chatwing'ile hwetu. 9 Nnungu
nanga panabagwile kati yetu na vanang'o, nang'e
anithahula mitima yavo kwa kuva vaninkulupila.
10 Hambi mwadachi munninga Nnungu kwa
kuvatika vakukulupila misigo ivakanahulwile
kuinyakula anakuluvetu kananga hwetu tuvene?
11 Tnave uchocho, kwa kuva, hwetu pamo na
vanang'o tuvammalele tunakulupila kuva tupohwa
kwa inema yanga Nang'olo Yesu.”

12 Likuwa lyammalele nkunyalalika
akuno wuvavapilikanila Banaba na Paolo
pavachivahaulila  kuyamba  vimaiho na
masaibu lalatendile Nnungu kupitila vanang'o
muvanu vakdavele Vayahudi. 13 Pavamalidile
kulonjela, Yakobo nkuchidoni, “Alangavangu,
ngupilikanile! 14 Petulo anituhaulila namuna

Nnungu chahusike kwa mwanda ntandi kwa

kulitandolela vanu kuhaloka muvanu vakavele
Vayahudi uchinga vaave vanu vake. 15 Na chinu

anecho chilandana na malove alano la manabii
lalembwije Mmalemba Lanaswe kuva,

16 ‘Bada ya kupita mambo alano nimbeuya,

na nangu nimbeuimija kavila ufalume wanga
Daudi uyangwike.

Nimbeudenga na kuuimija kavila aula uyangwike,

17 uchinga vanu vanji vammalele vantahe
Nnungu Nang'olo

chalumo na vanu vammalele vakavele Vayahudi
univachemile vaave vang'une.

Anelo njo lalatangwele Nang'olo Nnungu,
aviténda vitukutuku anevyo,

18 yimaikane kutandikila kala.’
19 Nangu ngwona kuva tunavakambyekambye

vanu vakavele Vayahudi vannaukila Nnungu.
20 Henga  tulembelewa tuvalembile kwa
kuvahaulila kuva valinyemye na vilyo
vivalangiwa kuva najisi ing'anya ya kuhumywa
sadaka kudisanamu na valinyemye na umalaya
navanavalye anyama vadilihijwe na wala vanalye
myadi. 21 Kwa kuva, kutandikila machedo
Sheliya yanga Musa inahubiliwa kila imanga na
inasomwa kila Liduva lya Kuyewelela n'ding'ande
dyammalele dya kunnyuwila Nnungu.”

Baluwa itumwije kwa vakukulupila vakdvele
Vayahudi

22 Mitume na vasele va likuwa lyammalele
lya vanu vankulupila Yesu lya ku Yelusalemu
nkwamula kuvatandola vanu nnikuwa lyavo,
nkuvatuma ku Antiyokiya pamo na Paolo na

Banaba. Bahi nkuntandola Yuda uvanchema
Balisaba na Sila. Vanu anevo_vavili vavele
vakulodya nnikuwa lya vanu vankulupila Yesu.

23 Nkuveng'a baluwa ilembwije uvila, “Baluwa
aino ihaloka kwetuhwe mitume pamo na vasele
va likuwa lyetu apano pa Yelusalemu, hwetu
tujukile kuva tuvakukulupila avenu. Hwetu
tunsalimilanga mwenu mmakukulupila avetu
mukavele Mmayahudi, muvéle muimanga ya
ku Antiyokiya na nchilambo cha ku Siliya
na cha ku Kilikiya. 24 Tunipilikana kuva vanu
fulani vaukile akuno kwetu bila ulaijwa na
hwetu, vaninkambyakambya kwa malove na
kuntayanga lipamba. 25 Hambi, tuvammalele
tunipatana kuvatandola vanu na kuvatuma
kwenu mwenu pamo na nnung'unwetu Banaba
na Paolo, 26 vauhumije umi wavo kwajili ya
kuntumikila Nang'olo wetu Yesu Kilisto. 27 Bahi
tuntuma Yuda na Sila kwenu mwenu, na anevo
vachivamaihe kwa malove lavo kuyamba
alano latulembile. 28 Bahi ininkatapalila Umumu
Wanaswe pamo na hwetu kuva tunantikange
nsigo unji nkulu ikanave chihi mambo alano la
muhimu, 29 munalye vyakulya vihumijwe sadaka
kudisanamu na wala munalye myadi na wala
munalye anyama vadilihijwe na mulinyemye na
umalaya. Mumbetenda saana mukalinyemya na
mambo anelo. Tunnembelela kila lyambone!”

30Bahi anevo vajumbe nkuhweneng'ana ku An-
tiyokiya. Aneko nkuvachema vakukulupila vam-
malele nkuveng'a aila baluwa. 31 Pavasomile
aila baluwa, nkuhangalala ing'anya ya malove la
kuvakamya mitima lalembwije m'baluwa aneyo.

32 Bahi kwa kuva Yuda na Sila vévele man-
abii, nkulonjela na vakukulupila avao kwa ku-

vakamya mitima na kuvadenga muing'ulupa.
33-34 pavaikele aneko ku Antiyokiya kwa maduva
fulani, vakukulupila avao va aneko nkuvalaila
na kuvalembelela amani uchinga vahwene kwa
avala vanavatumile.™

35 Paolo na Banaba pamo na vanu vanji vohe
nkuisalila ukoko ku Antiyokiya kwa maduva
fulani, uvahunda na kuyanjaja lilove lyanga
Nang'olo.

Kuhapukana kwa Paolo na Banaba

36 Bada ya maduva fulani, Paolo nkunnyaulila
Banaba kuchidoni, “Tuuyile kila imanga
ituyanjajije Lilove lyanga Nang'olo, tukavalole
vakukulupila avetu chivaendelela.” 37 Banaba
alembela vapapatane na Yohana uvanchema
Mako. 38 Henga Paolo nanga panalembedile
kupapatana na Mako ing'anya Mako danivaleka
alumi Paolo na Banaba akula ku Pamfiliya na
kuhita uhweneha unakola navo madengo. 39 Bahi
nkutahukana namene mpaka kuhapukana.

Banaba nkuntwala Mako nkukwela meli
nkuhwena ku Kiplo. 49 Henga Paolo nkutandola

kupapatana na Sila, na vakukulupila avake
nkunkabisi Paolo kwa Nang'olo wuchinga
anchunge. 41 Nkupitila nchilambo cha ku Siliya
na cha ku Kilikiya walakamya mitima makuwa la
vanu vankulupila Yesu.

* 15:33-3¢  Mmalemba lanji la kala lakulupika namene, mal-
ove alano lahatla kuva, “Henga Sila damwile kuisalila ukwoko,”
lakapali.

16

Timoseo alundana pamo nawi Paolo na Sila
1 Bahi Paolo nkuhwena ku Debe, na paukile

aneko nkunahwika ku Lista aneko kuvele
nkuhundwa yumo uvachinchema Timoseo.

Anyokwe d&vele Nnyahudi ankulupila Yesu,
henga atatake avele N'giliki, vanu vakdyaluka.
2 Vakukulupila avake va ku Lista na ku Ikoniyo
vannombolela lambone Timoseo. 3 Paolo
alembedile apapatane na Timoseo mmwanda
wake, bahi nkunnyalula. Aninnyalula kwa kuva,
Vayahudi vachiikala apala vanimala kuva atatake
Timoseo avele N'giliki. 4 Pavachipita n'dimanga
dyammalele nkuva uvavahaulila vakukulupila
malaijo lavahumije mitume na vasele va likuwa
lya vanu vankulupila Yesu va ku Yelusalemu,
na kuvahimya valakamulihe. 5 Bahi makuwa
la vanu vankulupila Yesu nkuhalija kuhwinga
muing'ulupa na vanu nkuyenjejeka kila liduva.

Paolo dlona maono la kuchemwa kuhwena ku
Makedoniya

6 Kwa kuva Umumu Wanaswe nanga
panavahululihije kutanga Lilove lya Nnungu
nchilambo cha Asiya, bahi Paolo na avake
nkupita nnipalu lya ku Filigiya na ku Galatiya.
7 Pavahwikile nnipalu lya ku Misiya na ku
Bisiniya, nkulinga kuingila ku Bisiniya, henga
Umumu wanga Yesu nanga panavahululihije.
8 Bahi nkupita ku Misiya nkunahwika kuimanga
ya Tolowa. 9 Chilo, Paolo nkulona maono,
dmmwene munu yumo wa ku Makedoniya
aimidile muyo mwake wannyuwa namene

wachidoni, “Yomboka uide akuno ku Makedoniya
ukatuyangate.” 10 Bahi Paolo palawene anelo
maono, hwetu nkupiyanya kulipanganiha,
nkuuka kuhwena ya ku Makedoniya, kwa kuva
tunimala kuva Nnungu anituchema tukavahubilile
Malove Lambone.

Lidiya ankulupila Nang'olo

11 Bahi hwetu nkukwelanga mmeli, nkuuka
pa Tolowa, nkuhwena mwalehu mpaka ku
Samotalake, na liduva lipapéte nkuhwika ku
Neapoli. 12 Patuukile aneko, nkuhwena ku Filipi,
imanga ing'ulu nchilambo cha ku Makedoniya,
imanga ivachiikala laiya va Chiloma. Hwetu
nkuikalanga muimanga aneyo kwa maduva
kadiki. 13 Liduva lya Kuyewelela tunihuma
muimanga aneyo nkuhwena pepi na muto fulani,
pachinu patunaloledile kuva tuchitupate wasa
wa kunnyuwa Nnungu. Tuniikala, nkulonjela na
vamahe vanakojene pachinu anepo. 14 Nnikuwa
lya avala vanu vachitupilikanila, apwawije mmahe
yumo uvanchema Lidiya wa imanga ya Tiyatila.
Mmahe aneyo dsumisa dinguwo dya sambalau
digalika namene na dnamweshimu namene
Nnungu. Nang'olo aniuhungula ntima wanga
Lidiya uchinga apwechele malove lachitangola
Paolo. 15 Anepo nang'e pamo na vanu vanng'ande
mwake nkubatiswa. Nang'e nkutuyuwa namene
wachidoni, “Ikava munakubali kuva, muhiu
nangu nhninkulupila Nang'olo, bahi idang'ana
muikalange nng'ande mwangu.” Nkutuyuwa
namene tukubali.

Paolo na Sila nnilungu

16 Liduva limo, patuchihwena pachinu
pakunnyuwila Nnungu, tukojene na mwali yumo
ntumwa, anavele na nanndenga achinnyululiha
kulauja. Mwali aneyo aveng'a anang'olo vake
dihela dyohe kwa dihango dyake. 17 Bahi mwali
aneyo nkuva wannondola Paolo na hwetu,
wataya lwasu wachidoni, “Vanu avano nni
vatumishi vanga Nnungu Nkulu. Vannyubilila
mwenu indila ya upohi.” 18 Aneyo mwali nkuva
watenda uchocho kwa maduva lohe. Kuntululilo,
Paolo nkutunuuka, nkulauka na kunnyaulila
ayula nanndenga kuchidoni, “Nikuamulisa kwa
mamulaka la lina lya Yesu Kilisto, mmuke ayuno
munu!” Upala ayula nanndenga nkummuka.

19 Anang'olo va ayula mwali ntumwa pavawene
kuva lilolelo lyavo lya kuhweneha kupata di-
hela linihila, nkuvakamula Paolo na Sila, nku-
vakululuha mpaka muyo mwa vakulu, nnukumbi
luvéle kusakoni. 20 Pavavahwikihije kwa vakulu
va Chiloma, nkuvasitaki uvachidoni, “Vanu ava
nni Vayahudi na vatenda timbwili muimanga
yetu. 21 Na vahunda mihambo itukaluhusiwa
hwetu laiya tuva Chiloma kuikubali na kuitenda.”
22Bahilikuwalya vanu vanavele apala nkuvahap-
atanila Paolo na Sila, na avala vakulu nkuamulisa
vavaulange dinguwo Paolo na Sila na kuvasu-

lubula. 23 Pavamalidile kuvasulubula namene
nkuvataya nnilungu, nkunnaija nkulu wa lilungu

avalolihije saana. 24 Palaijijwe uchocho, ayula
nkulu wa lilungu nkuvataya nchumba cha nkati
na kuvahunga madodo lavo kwa mbao ya ku-
vahungila vanu.

25 Ching'ati chilo, Paolo na Sila nkuva

uvannyuwa Nnungu na kwimba dihimu dya
kunnombolela Nnungu akuno vafungwa
vanji uvavapilikanila. 26 Upala, nkuhumila
nndengendo nkulu wa chilambo mpaka nsingi
wa lilungu nkutikinyika. Upala, milango ya
lilungu nkuchimuka na vihungo vivanahungwije
vafungwa vammalele nkuhunguka. 27 Ayula
nkulu wa lilungu nkutakatuka, pawene milango
ivele mwandu, nkuhalamola upanga wake
uchinga aliwalale kwa kuva atenda Kkuva
vafungwa vanitaloka. 28 Henga Paolo nkunonoha
lidi wachidoni, “Unaliwalale kwa kuva hwetu
tuvammalele tuvele apano!”

29 Ayula nkulu wa lilungu nkuyuwa vampeleke-
jije chibatali, nkupiyanya kuingila nchumba
cha lilungu, nkutindivala malundi muyo mwa
Paolo na Sila akuno watetemela. 30 Anepo
nkuvahumya pawelu, nkuvauja kuchidoni,
“Anang'olo vangu, ngutende dachi uchinga
ngupohwe?” 31 Nkunnyang'ula kuchidoni,
“Nkulupile Nang'olo Yesu uchiupohwe, wako
pamo na vanu vammalele va nng'ande mwako.”
32 Anepo nkunnyubilila Lilove lya Nang'olo
pamo na vanu vammalele va nng'ande mwake.
33 Uhiku uula nkulu wa lilungu nkuvatwala,
nkuvahahula vilonda vyavo, anepo nang'e
pamo na vanu vammalele va nng'ande mwake
nkubatiswa. 34 Anepo nkumpelekeja Paolo na
Sila nng'ande mwake na kuveng'a chakulya.
Nang'e nkuhangalala namene ing'anya nang'e
pamo na vanu vammalele va nng'ande mwake
vankulupidile Nnungu.

35 Ulyamba wake, avala vakulu nkuvatuma
vakulu va matiyala vao kwa ayula nkulu wa
lilungu vakannyaulile kuchidoni, “Vachimulile
avala vanu.” 36 Ayula nkulu wa lilungu
nkunnyaulila Paolo aila habali wachidoni,
“Vakulu valaijije kuva nikuchimulile wako pamo
na Sila. Hambi munahulula kuukananga. Bahi
hweneng'ana chihi kwa amani.” 37 Henga
Paolo nkuvayang'ula avala vakulu va matiyala
kuchidoni, “Ati chani? Vanitupanya muyo mwa
vanu bila kutusitaki na kutuhoji, nkututaya
nnilungu ikanava hwetu nni laiya va Loma.
Mwadachi hambi vambetuhumya nnilungu
kwa sili? Ikahululika! Vaidang'ane vene
vakatuchimulile!” 38 Avala vakulu va matiyala
nkuuyang'ana, nkunavahaulila vakulu malove
anelo. Vanang'o pavapilikene kuva Paolo na Sila
nni laiya va Loma nkuyopa namene. 39 Bahi
avala vakulu nkuhwena unavayuwa Paolo na
Sila vavasamehe, nkuvahumya nnilungu na
kuvayuwa vauke paimanga aneyo. 40 Paolo na
Sila pavahumile nnilungu, nkuhwena kukaya
kwanga Lidiya. Aneko nkukojana na vakukulupila
avao, nkuvakamya mitima, anepo nkuukananga.

17

Paolo na Sila aneko ku Sesalonike )
1 Pavapitile ya ku Amfipoli na ku Apoloniya,

nkunahwika ku Sesalonike kunavele ing'ande ya
kunnyuwila Nnungu ya Vayahudi. 2 Malinga
chiunavele nnyambo wake, Paolo nkuingila
amula muing'ande ya kunnyuwila Nnungu
na kwa Maduva matatu la Kuyewelela nkuva

waujana navo kuyamba Malemba Lanaswe.
3 Anivaelesa na kumaiha kuva Kilisto dnilembelewa
abanihwe na kufufuka. Nkuvahaulila kuchidoni,
“Ayu Yesu uninnyaulila mwenu habali dyake
njo Kilisto atandolwejije na Nnungu.” ¢ Bahi
Vayahudi vanji na likuwa likulu lya Vagiliki
vachimweshimu Nnungu pamo na vamahe vohe
vachiheshimika paimanga aneyo, vammalele
nkunkulupila Yesu na kulundana pamo na Paolo

na Sila. _ . _
5 Henga Vayahudi vanji nkuva na wiu,

nkuhwena kusakoni nkuvatwala vanu vamavelu
vaténda lahakalenge, nkuva likuwa. Anepo

nkutaya timbwili paimanga. Nkuhavila ing'ande
yanga Yasoni uvantaha Paolo na Sila uchinga
vavapelekeje pawelu pavéle likuwa lya vanu.
6 Henga pavavakohije, nkunkukuluha Yasoni
pamo na vakukulupila avake muyo mwa vakulu
va imanga, nkutaya lwasu uvachidoni, “Avano
vanu vatendile timbwili pachilambo pammalele
na hambi vavele apano. 7 Yasoni anivakalibisa
nng'ande mwake. Vanu anevo vammalele
vatindana na amuli ya Nfalume wa Loma,”
vahaula kuva pavele nfalume yunji uvanchema
Yesu.” 8 Pavapilikene malove anelo, likuwa
lyammalele lya vanu pamo na vakulu va imanga
nkuchonjewa kutaya timbwili. 9 Vakulu va
imanga pavannipisije dihela Yasoni pamo na
avake, nkuvaleka vahwene.

Paolo na Sila aneko ku Beloya

* 17:7 Nsitali auno ulembwije Kaisali, kuyamba lina lya cheo cha
Nfalume nkulu wa Loma.

10 Chilo uchila, vakukulupila avao nkumpelekela
Paolo na Sila ku Beloya. Pavahwikile aneko,
nkuhwena kuing'ande ya kunnyuwila Nnungu
ya Vayahudi. 11 Vanu va ku Beloya vdvele
vakupilikaniha saana kupunda avala va ku
Sesalonike.  Vanipwechela aula ujumbe kwa
hamu ing'ulu. Nkuva uvaloleha saana Malemba
Lanaswe Kkila liduva, uchinga vamale kuva
alala lavatangola anga Paolo na Sila nni muhiu.
12 Bahi Vayahudi vohe na vamahe va Chigiliki
vachiheshimika apala paimanga pamo na valume
vohe va Chigiliki, vammalele vanikulupila.

13Henga avala Vayahudi va ku Sesalonike pava-
pilikene kuva Paolo atanga Lilove lyanga Nnungu
aneko ku Beloya, nkuhwena ku Beloya, nku-
vakumba vanu na kuvachonjela makuwa la vanu
kutaya timbwili. 14 Anepo vakukulupila avake
nkumpelekela Paolo pwani, henga Sila na Timo-
seo vdisalidlile ku Beloya. 15 Avala vanu vanam-
pelekedile Paolo vapite pamo na nang'e mpaka
ku Asene. Aneko nkuuya na malaijo kuhaloka
kwanga Paolo kuva, Sila na Timoseo vatende kila
lihululika vapiyanye kunnondola.

Paolo aneko ku Asene

16 Bahi Paolo panavele nkuvalinda alumi
Sila na Timoseo aneko ku Asene, nkunchima
namene muisungu pawene namuna aila imanga
chiiombele disanamu dya milungu. 17 Bahi
nkuva wajadiliana na Vayahudi muing'ande
ya kunnyuwila Nnungu pamo na vanu vakavele
Vayahudi vamweshimu Nnungu. Na Kkila liduva
djadiliana na vanu vachikojdna navo kusakoni.

18 Vakuhunda vanji va mahundo la Vaepikuleo na
mahundo la Vastoiko vanitahukana na Paolo. Vanji
nkuva uvachidoni, “Ayu munu wa liloko alinga
kutangola chinu ntwani?” Vanji nkuchidoni,

“Aonekana kuva ahubili habali dya milungu ya
chiyeni.” Vatangwele malove anelo ing'anya Paolo
ahubili habali dyambone kunnyamba Yesu na
kuyamba ufufulo. 19 Bahi nkuntwala Paolo,
nkumpelekeja ku lukumbilukulu lwa aila imanga
luvachema Aleopago, nkunnyaulila kuchidoni,

“Hwetu tulembela tumale mana la mahundo alano
lahambiluhunda. 20Wako tidana mambo mayeni

mmakutu letu. Hambi hwetu tulembela tumale
alano mambo layamba chani.” 21 Kwa kuva, vanu

va pa Asene na vanu vanji vayeni vachiikéla
anepo vakanatamwije kutenda chinu chohecho,
ila kutanga mambo anelo na kupilikanila mawaso
lahambi.

22 Bahi Paolo nkuimila muyo lukumbi
lwa Aleopago, nkuchidoni, “Mwenu mmanu
mma pa Asene! Kwa namuna yoheyo aneyo,
nangu ngwona kuva mwenu nni mmanu
muditdmwa namene habali dya dini. 23 Kwa kuva,
panichiongaonga paimanga yenu, unguloleha
saana, niviwene vitukutuku vyenu vimuviabudu,
na nichiwene chitala chenu chimo valembilé
kuva, ‘KWA NNUNGU AKAMAIKANA.’ Bahi
aneyo Nnungu umunnyuwa manganya bila
kummala njo ungunnyaulila mwenu habali
dyake. 24 Nnungu achiumbile chilambo na
vyammalele vipawije, nang'e njo Nang'olo wa
kulihunde na pachilambo, nanang'e akaikala
n'ding'ande dya Nnungu didengwije na makono la

vanu. 25 Wala nanga patumikiwa kwa makono la
vanu kuva muchi nang'e chinipwawa chalembela,
kwa kuva, nang'e njo avéng'a vanu umi, na
kuvahululiha kupumula pamo na kuveng'a
kila chinu. 26 Kutandilika na munu yumo,
Nnungu avaumbile vanu va vilambo vyammalele
uchinga vaikale pachilambo chammalele. Na
kabla akanambiumba, Nnungu aniamula mahiku
na pachinu pavambeikala. 27 Atendile uchocho
uchinga vanu vantahe Nnungu ikanava kwa
kupamapama, henga vapate kumwona. Na nni
muhiu kuva, Nnungu nanga pava kulehu na
munu woheyo muhwetu. 28 Malinga chatangwele
munu yumo kuchidoni,

‘Kwa kulundana nawi nang'e tuva na umi,

tunalihululila na tuvachinkupwawa!’
Malinga chivatangwele adihimu vanji kuva,

‘Hwetu tuvammalele nni tuvana vake.

29 Bahi kwa kuva hwetu nni tuvana tuva Nnungu,
tukalembelewa tutende kuva Nnungu avele muchi
sanamu ikatapajijwe kwa sahabu au dimiya au
liyanga, vitukutuku vikatapajijwe kwa ufundi
na ding'ano dya vanu. 30 Bahi mahiku alala
la ungamala, Nnungu dnalapililila masambi la
vanu, henga vino avalaija vanu vammalele va
kila pachinu valekange masambi. 31 Kwa kuva,
anilivika liduva lyambevahukumu vanu va pachil-
ambo chammalele kwa haki kupitila kwanga
munu yumo wantandwele uchinga ahukumu.
Nnungu anivamaiha vanu vammalele chinu achino
kwa kunfufula munu aneyo kuhaloka kwa vanu
vahwile!”



Matendo 17:32 Ixxix Matendo 18:5

32 Bahi pavampilikene Paolo watangola
kwamba kufufuka kwa vanu vahwile, vanu
vanji nkuntendele mang'wanyu, henga vanji
nkuchidoni, “Tulembela tukupilikane kavila
utangola kuyamba chinu achino.” 33 Anepo
Paolo nkuuka, nkuvaleka. 34 Henga vanu vanji
nkulundana pamo na Paolo na kukulupila. Na
vanu vanapwawije nnikuwa anelyo lya vanu
vanakulupidile nni Diyonisiyo anavele n'jumbe
wa Lukumbi Lukulu luvachema Aleopago, na
mmahe yumo uvanchema Damali pamo na vanu
vanjivohe.

18

Paolo aneko ku Kolinso
1 Bada ya anelo, Paolo nkuuka pa Asene

nkuhwena ya ku Kolinso. 2 Aneko nkunankoja
Nnyahudi yumo lina lyake Akila, mwenedi wa ku
Ponto. Aneyo Akila pamo na n'jawe uvanchema
Pilisila, vakamwele mmaduva ulolo kuhaloka ku
Italiya, ing'anya Nfalume wa Loma uvanchema
Kilaudiyo avalaijije Vayahudi vammalele vauke
muimanga ya Loma. Na Paolo apite unavalola,
3 na kwa kuva vanang'o vavele akutota dihema
muchi nang'e, Paolo nkuva waikala kwavo akuno
uvakola madengo. 4Kila Liduva lya Kuyewelela,
Paolo nkuva watenda navo lilonji muing'ande ya
kunnyuwila Nnungu walinga kuvauta Vayahudi
na Vagiliki.

5 Bahi pakamwele Sila na Timoseo kuhaloka
ku Makedoniya, Paolo nkutandilika kuutumila
uhiku wake wammalele kwa kuhubili, wava-
maiha Vayahudi kuva, muhiu Yesu njo Kilisto.

6 Henga Vayahudi pavantahwike na kutandi-
lika kuntangolela malove lahakalenge, nang'e
nkuliula kwa kupumunanga litutunga n'dinguwo
dyake muyo mwavo wachidoni, “Hukumu ya
asabuyenuiive kwenu mmene! Nangu nikambek-
wambika ing'anya yenu mwenu, na kutandikila
hambi nimbehwena kwa vanu vakavele Vayahudi.”
7 Bahi Paolo nkuhuma, nkuhwena unaikala ku-
ing'ande ya munu yumo akanavele Nnyahudi
achimweshimu Nnungu, lina lyake Tito Yusto, na
ing'ande yake ivele pepi na aila ing'ande ya kun-
nyuwila Nnungu. 8Kilispo, nkulu wa ailaing'ande
ya kunnyuwila Nnungu, nang'e nkunkulupila
Nang'olo pamo na vanu vammalele va nng'ande
mwake. Vakolinso vohe pavapilikene malove la
Paolo, nkukulupila na kubatiswa.

9 Liduva limo nachilo, Nang'olo nkunnyaulila
Paolo mmaono kuchidoni, “Unayope, wako
hweneha chihi kutangola wala unanyalale, 10kwa
kuva, nangu nimwene nguvele pamo na wako. Na
wala nanga munu woheyo ambehuliila ukuhavila
na kukutendela lahakalenge, kwa kuva, apano
pamanga pavele vanu vohe vavéle m'bali wangu.”
11 Bahi Paolo nkuikala aneko wavahunda Lilove
lya Nnungu kwa chaka chimo na myedi sita.

12 Henga Galiyo panavele nkulu wa chilambo
cha Akaya, Vayahudi vanilundana na kunnyap-
atanila Paolo, nkunkamula na kumpelekeja ku-
lukumbi. 13 Nkunsitaki uvachidoni, “Munu ayuno
avakumba vanu vadmwabudu Nnungu kwa indila
itindananasheliya.” 14BahiPaolo pachichiatandi-
like kutangola, Galiyo nkuvahaulila Vayahudi
kuchidoni, “Kuikavele umunsitakiing'anya ya ku-

tenda likosa au kutenda lahakalenge, mukaniva
na ing'anya ya kupilikanwa. 15 Henga kwa
kuva nni matahukano chihi kuyamba malove na
malina na sheliya yenu, bahi malilana mwenu
mmene. Nangu nikatamwa kuva nkuhumu wa
vitukutuku anevyo!” 16 Bahi Galiyo nkuvavin-
ganga nnukumbi. 17 Anepo Vayahudi vam-
malele nkunkamula Sosisene anavele nkulu wa
ing'ande ya kunnyuwila Nnungu, nkumpanya
upala palukumbi. Henga Galiyo nanga panajalite
mambo anelo.

Paolo auya ku Antiyokiya ya Siliya

18 Paolo nkuikala aneko ku Kolinso kwa
maduva lohe. Anepo nkulailana na avake
vankulupila Yesu, nkuhwena ku Kenkileya,
aneko Paolo nkumowa linolo ing'anya d&nitimisa
nasili yanavikile muyo mwa Nnungu. Anepo

nkukwela mmeli ihwéna nchilambo cha ku
Siliya akuno apapatené na Pilisila na Akila.

19 pavahwikile ku Efeso, Paolo na avake
nkusulupuka, Paolo nkuvaleka avake Pilisila
na Akila. Nang'e nkuhwena kuing'ande ya
kunnyuwila Nnungu, nkuva watenda lilonji
na Vayahudi. 20 Pavannyuwite aikale navo
kwa maduva lohe namene, nang'e nanga
panalembedile. 21 Henga panavele nkuuka,
nkuvahaulila kuchidoni, “Nnungu akatamwa,
nguchinguide kavila.” Anepo nkukwela mmeli
nkuuka pa Efeso.

22 Pahwikile ku Kaisaliya, nkuhwena ku
Yelusalemu wunalisalimila likuwa lya vanu
vankulupila Yesu. Paukile anepo nkuheleleke
ku Antiyokiya. 23 Nkuikala aneko kwa maduva

kadiki, paukile anepo nkuva wapita n'dimanga
dya chilambo cha Galatiya mpaka chilambo cha
ku Filigiya, wavakamyanga mitima vakuhundwa.

Apolo aneko ku Efeso na ku Kolinso

24 Bahi Nnyahudi yumo lina lyake Apolo,
mwenedi wa ku Alekisandiliya, nkukamola
pa Efeso. Aneyo dvele munu amaite kulonjela

saana na alamaite saana Malemba Lanaswe.
25 Munu aneyo dnihundwa indila ya Nang'olo,

bahi nang'e nkutanga habali dyanga Yesu kwa
bidi na kwa uhiu, henga dumaite chihi ubatiso
wanga Yohana. 26 Apolo nkutandilika kutangola
bila kuyopa muing'ande ya kunnyuwila Nnungu,
Pilisila nawi Akila pavampilikene chachitangola

nkuntwala nkuhwena nawe kwavo nkunhululiha
kuyelewa saana indila ya Nnungu. 27 Apolo

pachichiahwene ku Akaya, vakukulupila avake
nkunkamya ntima kwa kuvalembila baluwa
vakuhundwa va ku Akaya uchinga vampwechele.
Apolo pakamwele aneko danivayangata namene
avala vanu vakulupidile kwa inema ya Nnungu.
28 Kwa kuva, dnitahukana na Vayahudi muyo mwa
vanu na kuvalema, wavamaihija kwa Malemba
Lanaswe kuva Yesu njo Kilisto atandolwejije na
Nnungu.

19

Paolo aneko ku Efeso

1Bahi Apolo panavele ku Kolinso, Paolo nanga
panapitile mmilambo vivéle nnyenje bahali,
henga 4&pitile waonga mmilambo vya nkati-
nkati nkunahwika ku Efeso. Aneko nkukojana

na vanu fulani vankulupila Yesu, 2 Paolo
nkuvauja kuchidoni, “Dachi, munimpwechela
Umumu Wanaswe pamukulupidile?” Vanang'o
nkunnyang'ula kuchidoni, “Nanga, kananga
kupilikana kuva pavele Umumu Wanaswe
tukdnapilikana.,” 3 Nang'e nkuchidoni, “Hambi
mwenu mubatiswije ubatiso ntwani?” Vanang'o
nkunnyang'ula kuchidoni, “Ubatiso wa Yohana.”
4 Paolo nkuchidoni, “Ubatiso wanga Yohana
Unitendeka uchinga vanu valeke kutenda
masambi. Yohana &vahaulila vanu vankulupile
ayula anavele nkwida nnyuma mwake, yani
Yesu.” 5 Pavapilikene anelo, vammalele
nkubatiswa kwa mamulaka la lina lya Nang'olo
Yesu. 6 Bahi Paolo nkuvavikila makono, na
Umumu Wanaswe nkuingila mmitima yavo,
nkutandilikanga kutangola kwa luga dya
kukanganya na kuhumya unabii. 7 Vanu anevo
vammalele vavele malinga valume kumi na mbili.

8 Kwa myedi mitatu Paolo &va wahwena
muing'ande ya kunnyuwila Nnungu,
wavahubilila vanu bila kuyopa. Nkuva watenda
lilonji na kuvakumba vanu uchinga vadikulupile
habali dya Ufalume wa Nnungu. 9 Henga
vanji nkuva na mitima ya kunonopa, nkuhita
kukulupila, nkutandilika kutangola malove
lahakalenge kwamba Indila Aila muyo mwa
mmuluku wa vanu. Bahi Paolo nkuvanyema,
nkuvatwala panyenje avala vakuhundwa vake,
nkuva walonjela na vanu kila liduva nnukumbi
lwa kulihundila lwa Tilano. 10 Anihweneha
kutenda uchocho kwa vyaka vivili mpaka vanu
vammalele vachiikdla ku Asiya kulipilikana

lilove lya Nang'olo, Vayahudi na vanu vakavele
Vayahudi.

Vana vanga Sikewa valinga kuvausa anamin-
denga

11 Nnungu nkutenda masaibu la kuyoha
kwa makono langa Paolo. 12 Vanu nkuva
uvatwala vitambala na dinguwo dinagusije
mummili mwa Paolo, nkudipelekeja kwa vagonjo,
vagonjo nkulama na vanavele na anamindenga
nkuvauka. 13 Bahi pdvele na Vayahudi vanji
vachionga-Onga uvavausa anamindenga,
vanu anevo nkulinga kuvausa anamindenga
kwa kulitambulanga lina lya Nang'olo Yesu,
uvachidoni, “Nimwamulisa muuke kwa lina lya
Yesu ayula ahubiliwa na Paolo.” 14 Vanatendile
uchocho vavele vana saba vanga Skewa, yumo wa
makuhani vakulu va Chiyahudi. 15 Henga aneyo
nanndenga nkuvayang'ula kuchidoni, “Yesu
nangu hnimmala na Paolo nnimmala, henga mwenu
mmanani?” 16 Anepo ayula munu anavele na
nanndenga nkuvaulukila vammalele, nkuvalema
dimongo.  Anevo vanu nkuhuma nng'ande
uvatukuta akuno vavélé lukundumwandu na
vabwang'wikenge.

17 Vanu vammalele va ku Efeso, Vayahudi na
vanu vakavele Vayahudi nkumala habali aneyo.
Vammalele nkukamulwa na lipamba, na lina
lya Nang'olo Yesu nkutumbyangwa. 18 Vanu
vohe vankulupila Yesu vaniida, uvalitangolanga
masambi lavo bila kupiha. 19 Vanu vohe vachiten-
danga mambo la chihavi vaniida na vitabu vyavo
vya chihavi nkuviyocha moto muyo mwa vanu.

Pavatendile isabu ya galama ya avila vitabu, isabu
yake ivele ing'ulu namene, ihwikila vipande alufu
amsini vya madini la dihela. 20 Uvila njo Lilove
lya Nang'olo chilinahalijije kuyanjala namene na
kuva na dimongo.

Timbwili aneko ku Efeso

21 Bada ya anelo, Paolo dkudungidile kuhwena
ku Yelusalemu kwa kupitila ku Makedoniya
na ku Akaya. Nkuchidoni, “Nikahwika
aneko, ngulembelewa ngwongele na ku Loma.”
22 Anepo nkuvatuma vanu vake vavili muavala
vantumikila, Timoseo na Elasto, valongolele
kuhwena ku Makedoniya, nang'e mwene
nkuisalila ku Asiya kwa maduva kadiki.

23 Mmahiku ulolo nkuhumila timbwili ing'ulu
aneko ku Efeso ing'anya ya Indila ya Nang'olo.
24P4vele na munu yumo nkuhana madinila dihela,
lina lyake Demetiliyo. Munu aneyo davele na
madengo la kukatapaja disanamu dya madini
la dihela dilandana na aila ing'ande ya nnungu
fulani uvanchema Atemi. Anelo madengo laveng'a
faida ing'ulungwa akuhana. 25 Bahi Demetiliyo
nkuvakunganya anevo akuhana na vanu vanji
vachik6la madengo malinga anelo, nkuvahaulila
kuchidoni, “Mwenu mmalume, munimala
kuva kupata kwetu kuhalokana na madengo

alano _latukola. 26 Hambi mwenu mmene
mmenkupilikana na Kkulyonela vitukutuku

vyatenda Paolo, akee chihi apano pa Efeso weka,
henga kila pachinu nchilambo chammalele cha
Asiya. Nang'e anivakumba vanu vohe na ahaula
kuva milungu aila ivedwije na vanu ikavele

milungu mihiu wala kadiki. 27 Hambi pavele
hatali, akee chihi kuhebuliwa kwa madengo letu,
henga mpaka ing'ande ya nnungu wetu Atemi
imbevalangiwa kuva ikee mana. Na ukulu wake
nnungu wetu aabudiwa na vanu vammalele va
chilambo cha Asiya na chilambo chammalele,
ukambepwawa.”

28 Pavapilikene anelo, nkuvisa namene,
nkutandilika kutaya lwasu uvachidoni, “Atemi
nnungu wa Vaefeso nni nkulu!” 29 Upala
imanga yammalele nkuumbala timbwili.
Avala vanu nkunkamula Gayo na Alistaliko
vanu va ku Makedoniya vachipapatdna na
Paolo. Vammalele nkupiyanya kutukutila
kuchiwanja cha makojano. 30 Paolo nkulembela
kulilanguja muyo mwa mmuluku wa vanu, henga
vakuhundwa nkun'divila. 31 Vakulu vanji va
chilambo anecho cha Asiya, vanavele ayanjavake
Paolo, nkupelekejija Paolo ujumbe uvampembeja
namene anainjile nchiwanja cha makojano.
321jkuwa lyammalele lya vanu nkuhwang'anyika
ding'ano, vanji nkuva uvahinginika uvila na vanji
uvila, na vanji vakanamaite chivaidilidile apala.
33 Vayahudi nkun'gong'olela Alekisanda muyo
mwa vanu, na vanu vanji nnikuwa alila lya
vanu nkumwing'a maeleso. Bahi Alekisanda
nkuvapungila makono vanyalale wuchinga
alitetele muyo mwa vanu. 34 Henga pavamaite
kuva nang'e nni Nnyahudi, vammalele kwa pamo
nkutaya lwasu kwa masaa mavili uvachidoni,
“Atemi nnungu wa Vaefeso nni nkulu!”

35 Kuntululilo, kalani wa imanga nkuvanyalaja

vanu wachidoni, “Mwenu mmanu mma pa Efeso

kila munu nchilambo chammalele animala kuva
imanga aino ya Efeso njo ichlnga ing'ande ya

nnungu Atemi na njo ichlinga alila liyanga lyake
lyanaswe limatwéke kuhaloka kulihunde. 36 Kwa
kuva, nanga munu ambehultla kukana malove
alano, bahi mwenu nyalala, munatende chinu

chohecho kwa halaka. 37 Mwenu muidile na
avano vanu apano pamo na kuva nanga pavaivite

vitukutuku vya muing'ande ya nnungu wetu na
wala nanga pavankufwile nnungu wetu Atemi.
38 Bahi ikava Demetiliyo pamo na akuhana avake
vavele na lilove lya kuvasitaki avano vanu,
lukumbi lunipwawa na vakulu va chilambo
Vanipwawa, vanahultla chihi unavasitaki
aneko. 39 Ikava muvele na lilove linji, bahi
ilembelewa lipelekejwe pamakojano palembelewa
chisheliya. 40 Kwa kuva, kupapatana na
vitukutuku vihumidile nelo, selekali ya Chiloma

inahulula kutusitaki kuva tutendile timbwili. Na
wala tukambehulula kuvayang'ula, ing'anya

itutendile hwetu tutende timbwili.” 41 Pamalidile
kutangola anelo, nkuuulaila nkojano uchinga

vamwadilikane.

20

Paolo apita ku Makedoniya na ku Giliki

1 Paimalilike aila timbwili ya pa Efeso,
Paolo nkuvachema pamo avala vakuhundwa,
nkuvakamya mitima. Anepo nkuvalaila,
nkuhwena ya ku Makedoniya. 2 Nkupitila
nchilambo achila watangola na vanu kwa
malove lohe la kuvakamya mitima. Nkuhwena

ku Giliki, 3 nkuikala aneko myedi mitatu.
Panavele pepi kuuka kuhwena chilambo cha ku
Siliya, nkupilikana kuva Vayahudi vakudungidile
vantendela lahakalenge. Bahi nang'e nkwamula
kuuya kwa kupitila chilambo cha ku Makedoniya.
4 Vanu vanapapatene na Paolo nni Sopateli
mwanawe Pilo wa ku Beloya na Alistaliko
na Sekundo venedi va ku Sesalonike na Gayo

mwenedi wa ku Debe na Timoseo na Tikiko na
Tilofimo venedi va chilambo cha ku Asiya. > Vanu

anevo vanitulongolela nkunatulinda kuimanga
ya ku Tolowa. 6 Paimalilike Sikukuu ya Mikate
Ikataijwe Hamila, hwetu nkukwela meli kuuka
paimanga ya Filipi.  Nkuonga kwa maduva
nnyano, nkunavakoja akula ku Tolowa, aneko
nkuikala kwa maduva saba.

Paolo anfufula Eutiko

7Liduva litandi lya lijuma tdinikojana uchinga tu-
lye chakulya cha pamo. Paolo nkulonjela na vanu
mpaka ching'ati chilo, kwa kuva, akudungidile
auke ulyamba wake. & Nchumba cha n'galofa
chitunavele, muvele na vibatali vyohe vichiyaka.
9 Nnemba yumo lina lyake Eutiko davele aikelée
palidilisha akuno Paolo avenkuhweneha kup-
wahika. Ayula kijana nkutandilika kuhindila na
kuntululilo luwono nkuntwala mwalehu, nku-
matokela pahi kuhaloka kugalofa ya tatu, vanu
nkunannokota ahwile. 10 Paolo nkusulupuka
pahi, nkunanhunamila ayula kijana, nkunkum-
batila nkuchidoni, “Munave na lipamba, momi.”
11Paolo nkukwela kavila n'galofa, nkumeya nkate

nkulya pamo na vanu vankulupila Yesu. Nkuh-
weneha kupwahika na vanu kwa muda nnehu
mpaka kulyamba, anepo nkuuka. 12 Avala vanu
nkuntwala ayula kijana nkumpelekeja kukaya
akuno avelé mumi, akuno vatujijwe mwalehu
mitima.

Paolo ahwena ku Mileto
Hwetu nkukwela mmeli nkulongolela
nkuhwena ya ku Aso. Aneko tulembelewa

tuntwale Paolo malinga chanatulaijije, kwa kuva,
dkudungidile uhwena aneko kwa madodo. 14 Bahi
patukojene na Paolo aneko ku Aso, nkunkweja
mmeli, nkuhwena nawe ku Mitilene. 15 Liduva
lipapéte, nkuuka pa Mitilene nkuhwika ku
chisiwa cha Kiyo, na liduva lya vili nkunahwika
chisiwa cha ku Samo, na liduva lya tatu

nkunahwika ku Mileto. 16 Paolo dlembedile
tupulung'anye chihi pa Efeso uchinga tunatime

namene nchilambo cha Asiya. Kwa kuva,
kuikave uihululika Paolo apiyanyanga ahwike
ku Yelusalemu kabla ikanahwika Sikukuu ya
Pentekoste.

Paolo alailana na vasele va likuwa lya vanu
vankulupila Yesu lya ku Efeso

17 Paolo panavele ku Mileto nkuvatuma vanu
vahwene vakavacheme vasele va likuwa lya vanu
vankulupila Yesu lya ku Efeso uchinga akojane
navo. 18 Pavakamwele, Paolo nkuvahaulila
kuchidoni, “Mwenu mmene munimala namuna
chinguikele na mwenu maduva lammalele
kutandikila nniduva litandi lingukamwele
apano pa Asiya. 19 Nintumikidile Nang'olo kwa
kulisulupuha namene na kwa kukuta mihodi

ungupililila ibaniki na itahukwi ingupete ing'anya
ya hila ya Vayahudi. 20 Mwenu munimala kuva
nikanampihite kananga lilove limo lya kunfala
mwenu, henga nnivahubilila na kuvahunda
muyo mwa vanu na n'ding'ande dyenu.
21 Nnivaduma Vayahudi na Vagiliki kuva ilembelewa
vannaukile Nnungu kwa kuleka masambi na
kunkulupila Nang'olo wetu Yesu Kilisto. 22 Hambi
pilikanila! Kwa kuva nnikolokohwa na Umumu
Wanaswe, bahi nguchinguhwene ku Yelusalemu
bila kumala ldmbengupata aneko. 23 Henga
chingumaite nangu nni kuva, kila imanga
Umumu Wanaswe anangumaiha kuva vihungo
na kubanika vivenkungulinda. 24 Henga nangu
nikduvalangila umi wangu kuva chinu chamana
namene, henga ngulembela chihi ngumalile
madengo langu na utumishi waning'ile Nang'olo
Yesu, yani kushuhudila Malove Lambone la
inema yanga Nnungu.

25 Nangu hnaongaonga mmwenu mmammalele
unguhubili Ufalume wa Nnungu. Henga hambi,
nnimala kuva wala nanga munu kananga yumo
mmwenu ambengwoOna kavila. 26 Bahi ninnyaulila
kuva munu yumo mmwenu akayahika nangu
nikambekwambika. 27 Kwa kuva, nangu
nikanayopile kananga kadiki kunnyanjajija
lammalele lalalembela Nnungu. 28 Lyongolelange
mwenu mmene na mulyongolele alila likuwa
lyammikile mwenu Umumu Wanaswe Kkuva
mmakulolihija. = Vachunge vanu va Nnungu
vavasumile kwa myadi yake mwene. 29 Nangu
nnimala kuva nikauka nangu, lambekwida mahoha



Matendo 20:30 xci Matendo 20:38

nnikuwa lyenu na kum'bwilangilanga, na wala
lakambelivikila chididi anelyo likuwa. 30 Na
nnikuwa lyenu mumbehumila vanu vambehtnda
mahundo la kulambila uchinga vavatindinganye
vanu na kuvatenda vavapapate vanang'o. 31 Bahi
lyongolelange! Himukilanga kuva kwa vyaka
vitatu, chilo na muhi nikanahopedile kun'duma

kila munu mmwenu kwa mihodi. o
32 Bahi hambi, nimmikanga mwenu muulinsi

wanga Nnungu na wa lilove lyake liyamba
inema yake lihulula kun'denga muing'ulupa na
kumwing'a mapala pamo na vanaswe vake
vammalele. 33 Nangu nikanavele na tama ya
hela yoheyo wala inguwo yanga munu woheyo.
34 Mwenu mmene munimala kuva ngukola
madengo kwa makono langu nimwene uchinga
ngupate vitukutuku vyammalele vinichisikikila,
nangu chalumo na avangu. 35 Kwa vitukutuku
vyammalele vingutendile, ninnangujije nfano kuva
kwa kutenda uchocho tulembelewa kuvayangata
vakalihululila, akuno wutulahimukila malove
lanatangwele mwene Nang'olo Yesu kuchidoni,
‘Wasa kuhumya kuliko kupwechela.’ ”

36 Paolo patangwele malove anelo, nkutindi-
vala malundi pamo na avala vanu vammalele,
nkuyuwa. 37Vammalele nkukuta, nkunkumbatila
Paolo na kum'busu. 38 Chinavayundahije namene

nni malove lanavahaulidile kuva vakambem-
wona kavila. Anepo nkumpelekela mpaka ku

meli.

21

Paolo ahwena ku Yelusalemu

1 Patulailene navo, hwetu nkukwela mmeli
nkuhwena mwalehu mpaka ku Kosi. Liduva lya
vili lyake nkuhwika ku Lodo, na patuukile aneko
nkuhwena ku Patala. 2 Aneko, nkuikoja meli
ichihwena ku Foinike, nkukwela nkuhwena na
mwanda. 3 Patukamwele pachinu patuchihulula
kuchona chisiwa cha Kiplo, hwetu nkupita m'bali
wa kunchinda nkuhwena chilambo cha ku Siliya.
Nkunaimila imanga ya ku Tilo kwa kuva aila meli
isulupuhansigo unavele mmeli. 4 Aneko nkuvakoja
vakuhundwa, nkuikala navo kwa maduva saba.
Vanang'o kwa kulojwa na Umumu Wanaswe
nkunnyaulila Paolo kuchidoni, anahwene ku
Yelusalemu. > Henga palamalilike maduva letu,
hwetu nkuuka. Vakuhundwa vammalele pamo
na vamahe vao na vana vao nkutupelekela
mpaka panda imanga. Patukamwele pwani,
tuvammalele nkutindivala malundi, nkuyuwa.
6 Anepo nkulailana, hwetu nkukwela mmeli,
vanang'o nkuuyang'ana kwavo.

7 Hwetu nkuhweneha na mwanda wetu,
kuuka ku Tilo nkuhwika ku Tolemayi, aneko
nkusalimilana na vakukulupila avetu, nkuikala
liduva limo. & Liduva lipapéte hwetu nkuhwena
ku Kaisaliya. = Aneko nkuhwena kuing'ande
yanga Filipo Nkuhubili Malove Lambone. Filipo
nni yumo wa avala saba vanatandolwejije
kuyava chakulya akula ku Yelusalemu. ° Munu
aneyo davele na vana va chimahe ncheche
vakanambimmala nnume, vachihGmya unabii.
10Patuikele aneko maduva lohe, nkukamola nabii
yumo wa Nnungu kuhaloka ku Yudeya lina lyake
Agabo. 11 Pahwikile apala patuvele, nkutwala

nkaka wanga Paolo, nkulihunga mmakono na
mmadodo lake, nkuchidoni, “Umumu Wanaswe
achidoni, ‘Uvila njo Vayahudi chivambennyunga
mwene nkaka auno, aneko ku Yelusalemu
na kunkamuja mmakono mwa vanu vakavele
Vayahudi.’ ”

12 Patupilikene anelo, hwetu na vanu vanji
vanapwawije apala nkumpembeja namene Paolo
anahwene ku Yelusalemu. 13 Henga nang'e
nkuyang'u kuchidoni, “Mwadachi munakuta na
kundumula ntima? Nangu nguvele tayali, akee
chi kutaywa nnilungu aneko ku Yelusalemu,
henga ata kuhwa ing'anya ya Nang'olo Yesu.”
14 Patuwene chihi anihita chitunnyaulidile, hwetu
nkuleka kun'duma, nkuchidoni, “Lalalembela
Nang'olo latendeke.”

15 Bada ya anelo, hwetu nkupanganika, nkuh-
wena ku Yelusalemu. 16 Vakuhundwa vanji
kuhaloka imanga ya ku Kaisaliya nkutupelekela
mpaka kukaya kwanga Nnasoni, munu wa ku
Kiplo uchinga tukave tuvayeni vake. Munu aneyo
avele yumo wa vakuhundwa vatandi vanga Yesu.

Paolo amwongela Yakobo

17 Patuhwikile ku Yelusalemu vakukulupila
avetu vdnitupwechela kwa ihangaladi ing'ulu
namene. 18 Ulyamba wake Paolo nkupapatana
na hwetu kuhwena unannola Yakobo, na
vasele vammalele va likuwa lya vanu
vankulupila Yesu navanang'o vanipwawa.
19 Paolo pavasalimidile, nkuvahaulila kila
chinu chatendile Nnungu muvanu vakavele
Vayahudi kupitila utumishi wanga Paolo.

20 Bahi vanang'o pavapilikene malove anelo,
nkuntumbyanga Nnungu. Anepo nkunnyaulila
Paolo kuchidoni, “Nnung'unwetu, lola namuna
maelufu la Vayahudi chivakulupidile, na
vammalele vanalihumya kukamula Sheliya.
21 Vanipilikana habali kukwamba wako kuva,
uvahunda Vayahudi vammalele vaikala mmilambo
vya vanu vakavele Vayahudi vanakamule Sheliya

ya Musa. Univalimbija vanavayalule vanavao na
wala vanapapate mihambo yetu ya Chiyahudi.
22 Anevo vanu vambepilikana kuva unikamola
apano pa Yelusalemu. Vino tutende dachi?
23 Bahi tenda malinga chitumbekuhaulila. Apano
pavele valume ncheche vavikile nasili muyo
mwa Nnungu. 24 Lundana na valume anevo
muibada ya kulihahula na uvalipile galama
yavo uchinga vamowe ulindo. Kwa kutenda

uchocho vanu vammalele vachivamale kuva
habali divapilikene divele dya kulambila. Pamo

na anelo vachivamale kuva unakamula Sheliya
yanga Musa. 25 Henga kuyamba avala vanu
vakavele Vayahudi vankulupila Yesu tunivalembila
kuyamba vitukutuku vituamwile. Tunivaamulu
vanalye vyakulya vihumijwe sadaka kudisanamu
na vanalye myadi na vanyama vapopotwije na
valinyemye na umalaya.” 26 Bahi liduva lipapéte

Paolo nkuvatwala avala valume nkutenda ibada
ya kulihahula pamo na anevo. Anepo nkuingila

mu Ing'ande ya Nnungu, nkutambulanga

kwamba ntululilo wa maduva la kulihahula
na kuvahumija sadaka, kila munu muanevo

nchenche.
Kuhungwa kwa Paolo

27 Alald maduva saba palanavele pepi
kumalilika, Vayahudi fulani vanahaleke ku
Asiya vammwene Paolo avele mu Ing'ande ya
Nnungu. Nkuvachonjela vanu vammalele,
nkunkamula Paolo. 28 Nkutayanga Iwasu
uvachidoni, “Mmaisilaeli avetu, tuyangate! Ayu
njo ayula munu avahiinda vanu vammalele kila
pachinu kwa kuvatangolela lahakalenge vanu
vetu na Sheliya yanga Musa pamo na Ing'ande
aino ya Nnungu wetu. Henga pamo na kulatenda
Ing'ande ya Nnungu na kupahakajanga pachinu
apano panaswe.” 29 Vatangwele uchocho ing'anya
vammwene Paolo kumanga pamo na Tilofimo
mwenedi wa ku Efeso, na vanang'o vatenda
kuva Paolo amwingijije Tilofimo mu Ing'ande ya
Nnungu.

30 Imanga yammalele nkwombala chihi
timbwili na vanu nkuhaloka mipata yammalele
uvatukuta chimbamba, nkunkamula Paolo,
nkummutanga na kunnyumya mu Ing'ande
yanga Nnungu. Na milango ya Ing'ande ya
Nnungu nkuchimwa. 31 Pavachichivammwalale
Paolo, nkulu wa matiyala la Valoma nkupilikana
habali aneyo kuva imanga yammalele vya
Yelusalemu yoOmbele timbwili. 32 Upala ayula
nkulu wa matiyala nkuvatwala vakulu vanji
va matiyala nkupiyanya kuhwena akula kuvéle
likuwa lya vanu. Bahi pavammwene ayula nkulu
wa matiyala pamo na matiyala vake, nkulekanga
kumpanya Paolo.

33Bahi ayula nkulu wa matiyala nkummwenela
Paolo, nkunkamula na kwamulu ahungwe mididi

mivili ya chitale. Anepo nkuuja kuchidoni, “Ayu
nnani? Na atendile chani?” 34 Vanu vanji palikuwa
alila lya vanu vataya lwasu uvatangola uvila na
vanji uvila. Bahi ing'anya ya alula lwasu, nkulu
wa matiyala nanga panahulwile kumala uhiu wa
habali aneyo. Bahi nkulaija Paolo apelekejwe
m'boma lya matiyala. 35 Paolo pahwikile padin-
gasi, matiyala nkunnyakula ing'anya ya timbwili
dyalikuwa lya vanu. 36 Kwa kuva, likuwa lya vanu
vammalele vannondola pachikundu uvachidoni,
“Mmwalale!”

Kulitetela kwanga Paolo

37 Matiyala pavachichivamwingije Paolo
mboma lya matiyala, Paolo nkunnyaulila
ayula nkulu wa matiyala kuchidoni, “Dachi,
unanguluhusu nikuhaulile lilove limo?” Nkulu

wa matiyala nkunnyang'ula kuchidoni, “Unimala
kutangola Chigiliki? 38 Kwani wako ukavele ayula
Mmisili anatandilihije ing'ondo mmaduva ulola
lapitile na kuvalodya vakdwalala alufu ncheche
kuhwena kulilanga?” 39 Paolo nkunnyang'ula
kuchidoni, “Nangu ni Nnyahudi, nimunu wa
imanga ya ku Taso chilambo cha Kilikiya,
imanga ya muhimu namene. Chonde nguluhusu
ngutangole na ava vanu.” 40 Ayula nkulu wa
matiyala nkunnuhusu. Bahi Paolo nkuimila
paingasi, nkuvapungila nkono avala vanu
uchinga vanyalale. Vammalele pavanyalalike,
Paolo nkutangola navo kwa luga yavo ya
Chieblaniya.

1 Paolo nkuchidoni, “Mmalangavangu pamo
na atatavangu, ngupilikanile panilitetela muyo
mwenu!” 2 Pavapilikene watangola navo kwa
Chieblaniya, nkuhalija kunyalalika namene
kupita patandi. Anepo Paolo nkuchidoni,
3 “Nangu Ninnyahudi, nguvelekwejije ku
Taso chilambo cha Kilikiya, henga ngulelewije
upano pamanga pa Yelusalemu. Nangu
nguvele nkuhundwa wanga Gamalieli, na
aninguhunda saana namuna ya kudipapata

Sheliya dya atatavetu. Nnilihumya mwalehu
kuntumikila Nnungu malinga mwenu
mmammalele chimuvele nelo. 4 Nnivabaniha
mpaka kuvawalala vanu vachiipapata Indila
ya Nang'olo. Nnavakamula valume na vamahe na
kuvahunga nnilungu. 5 Kuhani Nkulu pamo
na lukumbi lukulu Iwa vasele, vammalele
vanahulula chihi kungushuhudila. Ngupwechedile
na baluwa kuhaloka kwa vananng'o, ilembwije
na alangavetu Vayahudi va ku Dameski. Nangu
nkuhwena ku Dameski uchinga nivahunge vanu
vankulupila Yesu va aneko koka nguide navo
mpaka pa Yelusalemu uchinga vaasibiwe.

6 Bahi pannavele nndila pepi na kuhwika
ku Dameski, malinga saa sita muhi, upopo
nkuhumila nng'anje kuhaloka kulihunde,
ung'anyima namene nkungulangajija mipata
yammalele. 7 Anepo nangu nkuhunamila pahi,
nkupilikana lidi ulinguhaulila kuchidoni, ‘Sauli,
Sauli! Mwadachi Unangubaniha?” 8 Nangu nkuuja
kuchidoni, ‘Nang'olo, wako nnani?”  Nang'e

nkunguhaulila kuchidoni, ‘Nangu nni Yesu wa
ku Nasaleti ungulagihd.” 2 Avala vanu vanavele
pamo na nangu vaniwona aula nng'anje, henga
nanga pavanalielewije lidi lya ayula achilonjéla
na nangu. 10 Bahi nangu nkuuja kuchidoni,
‘Hambi Nang'olo ngutende dachi?”  Nang'olo
nkunguhaulila kuchidoni, ‘Imila, uhwene ku

Dameski na aneko vachivakuhaulile lammalele
lapangwije ulatende.’ 11 Nangu nikanahulwile

kulola ing'anya ya ing'anyimi ya aula nng'anje,
bahi avangu nkungukamula nkono nkungulodya
mpaka ku Dameski.

12 Aneko ku Dameski kuvele na munu yumo
uvachinchema Ananiya, munu achimweshimu
Nnungu na kukamula Sheliya ya Musa,
na kulombolewa lambone na Vayahudi
vammalele vachiikdla ku Dameski. 13 Nang'e
nkunguidila, nkuimila pepi nanangu nkuchidoni,
‘Nnangawangu Sauli, ulole kavilal’ Upala
nangu nkupata kulola kavila, nkumwona aneyo
munu. 14 Anepo Ananiya nkuchidoni, ‘Nnungu
wa anakuluvetu anikutandola uchinga ulamale
lalalembela Nnungu na umwone ayula Wambone
pameho pa Nnungu na umpilikane mwene
walonjela na wako. 15 Kwa kuva, Umbekuva
shahidi wake kwa vanu vammalele kuyamba
alala lulawene na kulapilikana. 16 Hambi ulindilila
chani? Imila ubatiswe, uhahulwe masambi lako
akuno uyuwa kwa lina lya Nang'olo.’

17 Bahi nangu nkuuya ku Yelusalemu,
panichiyuwa mu Ing'ande yanga Nnungu,
nkulona maono. 18 Nimmwene Nang'olo Yesu,
nkunguhaulila kuchidoni, ‘Piyanya! Uka pa

Yelusalemu upehi, kwa kuva vanu va apano
vakambeukubali ushuhuda wako kungwamba
nangu.’ 19 Nangu nkuyang'ula kuchidoni,
‘Nang'olo, vanang'o vanimala kuva ngupita kila
ing'ande ya kunnyuwila Nnungu unguvataya
nnilungu na kuvapanya avala vakukulupila
wako. 20 Na vanu pavammwalele shahidi
wako Stefano, nangu nimwene nnipwawa upala,
Nnikubaliana navo kuyamba kuwalalwa kwake.
Na nangu njo nichilolihija makoti la avala
vammwalele.” 21 Anepo Nang'olo nkunguhaulila
kuchidoni, ‘Hwena, nimbekutuma uhwene kulehu,
kwa vanu vakavele Vayahudi.” ”

22 Alila likuwa lya vanu nkumpilikanila
Paolo mpaka patangwele malove anelo. Anepo
nkunonohanga lidi wuvachidoni, “Mmwalale
aneyo munu, kwa kuva akalembelewa kuva
mumi!” 23 Nkuhweneha kutaya lwasu akuno
uvayahanga makoti lavo na kuululuha litutunga
muha.

Paolo aupisula ulaiya wake wa Chiloma

24 Nkulu wa matiyala nkuvahaulila matiyala
vampelekeje m'boma lyavo. Nkulaija
vammujeuje kwa  kunsulubula mijeledi
uchinga vamale ing'anya ivatendile vanu
vataye lwasu ing'anya yanga nang'e. 25 Henga
pavannyungile Paolo wuchinga vansulubule,
nang'e nkummuja nkulu yumo wa matiyala
myamoja anavele apala kuchidoni, “Dachi,
sheliya inannuhusu kunsulubula laiya wa Loma
kabla akanambihukumiwa?” 26 Ayula nkulu
palapilikene malove anelo, nkuhwena kwa

nkulu wa matiyala, nkunnyaulila kuchidoni,

“Umbetenda chani? Ayu munu nni laiya wa
Loma!” 27 Bahi nkulu wa matiyala nkummwenela
Paolo, nkummuja kuchidoni, “Nguhaulile, wako
nni laiya wa Loma?”  Paolo nkunnyang'ula
kuchidoni, “Elo.” 28 Anepo nkulu wa matiyala
nkuchidoni, “Nangu ngusumile haki ya kuva
laiya wa Loma kwa dihela dyohe.” Paolo
nkuchidoni, “Henga nangu ni laiya wa Loma kwa
kuvelekwa.” 29 Bahi avala vachichivamujeuje
Paolo, nkupiyanya kuukananga. Na ayula nkulu
wa matiyala nkuyopa namene pamaite kuva
Paolo wannyungile kwa mididi ya chitale ni laiya
wa Loma.

Paolo aimijwa muyo Lukumbi Lukulu

30 Liduva lipapéte, nkulu wa matiyala dlambela
amale uhiu wa masitaka lasitakiwije Paolo na
Vayahudi. Bahi nkunnyungula, nkuvalaija
makuhani vakulu na vajumbe va Lukumbi
Lukulu vakojane. Anepo nkwida nawe Paolo
na kumwimija muyo mwavo.

23

1 Paolo nkuvapalambahija meho avala
vajumbe va Lukumbi Lukulu, nkuchidoni,
“Mmalangavangu, mpaka nelo ntima wangu
ukdnguhukumu kwa chinu chohecho kuyamba
maisha langu pameho pa Nnungu.” 2 Bahi
ing'anya ya kutangola uchocho, Ananiya kuhani
nkulu nkuvalaija avala vanaimidile pepina Paolo
vampanye likofi. 3 Anepo Paolo nkunnyaulila
kuchidoni, “Nnungu mwene achiakupanye likofi,

wako uvéle muchi libaka lya ing'ande livapakile
chokaa! Wako uikele anepo unguhukumu nangu
kwa kuipapata sheliya. Henga umwene uilumula
sheliya kwa kulaija ngupanywe!” 4 Avala
vanu vanaimidile pepi na Paolo, nkunnyaulila
Paolo kuchidoni, “Wako untongolela malove
lahakalenge Kuhani Nkulu wa Nnungu!” 5 Paolo
nkuyang'ula kuchidoni, “Mmalangavangu, nangu
nikanamaite kuva nang'e nni Kuhani Nkulu.
Kwa kuva, Mmalemba Lanaswe inilembwa kuva,
‘Unantangolele lahakalenge nkulu wa vanu vako.’

6 Akuno Paolo wamala kuva vanu vanji
vavele Masadukayo na vanji vavele Mafalisayo,
nkunonoha lidi muyo lukumbi wachidoni,
“Mmalangavangu, nangu nni Nfalisayo mwana
wanga Nfalisayo. Nangu nguhukumiwa ing'anya
ya lilolelo limbenalyo kuva vanu vahwile
vambefufulwa.” 7 Pamalidile kutangola malove
anelo, Mafalisayo na Masadukayo nkulindamuka
kupwatana namene, anepo vanu va lukumbi
nkuyavanyika mipata mivili. 8 Anelo lanihumila
ing'anya Masadukayo vahaula kuva nanga ufufulo
wa vanu vahwile, na wala nanga malaika na wala
mahoka, henga Mafalisayo vanalakulupila anelo
lammalele. 9 Bahi pavele nalwasu lukulu namene,
vakuhunda va Sheliya va nnikuwa lya Mafalisayo
nkuimila nkutahuka kwa dimongo uvachidoni,
“Hwetu tukachona chinu chohecho chihakalenge
chachitendile ayu munu. Panjika malaika au
mahoka vanipwahika nawe.”

10 Matahukano palayenjejeke  namene,
nkulu wa matiyala nkuyopa kuva avala

vanu vachivan'dalulange Paolo. Bahi nang'e
nkuvaamulisa matiyala vahwene paching'ati pa

aula mmuluku wa vanu vakammuse Paolo kwa
dimongo koka vampelekeje m'boma.

11 Chilo, Nang'olo nkuhumila na kwimila pepi
na Paolo, nkunnyaulila kuchidoni, “Likamye
ntimal! Kwa kuva, malinga chushuhudidile
habali dyangu apano pa Yelusalemu, ulembelewa
akatende uchocho na ku Loma.”

Mitemelo ya kummwalala Paolo

12 Uhiku pauchele, Vayahudi nkutenda ntamelo
chitinya. Nkulyapilila uvachidoni, “Tukachitulye
na wala tukambekumbila mpaka tummwalale
Paolo.” 13 Isabu ya vanu vanatendile ntemelo
anewo yanipunda vanu alubaini. 14 Bahi
vanang'o nkuhwena kwa makuhani vakulu na
vasele va Vayahudi nkuchidoni, “Hwetu tuniapila
kuva tukambeyeja chinu chohecho mpaka
tummwalale Paolo. 15 Hambi, mwenu pamo
na vajumbe va Lukumbi Lukulu laija ujumbe kwa
nkulu wa matiyala uchinga ampelekeje Paolo

kwenu mwenu umulambilila kuva mulembela
mumale saana habali dyake. @ Hwetu tuvele

tayali kummwalala kabla akanambihwika pepi
na mwenu.”
16 Henga mwipwave Paolo dnipilikana habali

dya mitemelo ya avala vanu ya kummetela Paolo
vammwalale. Bahi nkuhwena, nkunainjila
mboma lya matiyala nkunnyaulila Paolo
lammalele lavakudungidile. 17 Anepo Paolo
nkunchema nkulu yumo wa matiyala myamoja
nkunnyaulila kuchidoni, “Papatana na ayu
kijana uhwene nawe kwanga nkulu wa matiyala

kwa kuva avele na lilove lya kunnyaulila.”
18 Bahi ayula nkulu wa matiyala myamoja
nkumpelekeja mwipwave Paolo mpaka kwa
nkulu wa matiyala, nkuchidoni, “Ayula nfungwa
uvanchema Paolo daninguchema nkunguyuwa
nikupelekejije ayu kijana kwa kuva avele
na chinu chambekuhaulila.” 19 Bahi ayula
nkulu wa matiyala nkunkamula nkono ayula
kijana, nkuhwena nawe panyenje, nkummuja
kuchidoni, = “Umbenguhauli chinu ntwani?”
20 Ayula kijana nkuchidoni, “Vayahudi vanipatana
vakuyuwe umpelekeje Paolo ku Lukumbi

Lukulu nundu uvalilambilila kuva valukumbi
valembela vapate habali dyake kwa uhiu namene.

21Henga wako unakumbike kwa kuva pavele vanu
vapunda alubaini vammetéla. Na vaniapila kuva
vakambekulya wala kukumbila chinu chohecho
mpaka vammwalale hoti Paolo. Na vino vavele
tayali, valindilila chihi chumbekwamula wako.”
22 Bahi nkulu wa matiyala nkunneka ayula kijana
ahwene, nkun'duma wachidoni, “Unannyaulile
munu woheyo kuva uninguhaulila habali aino.”

Paolo apelekejwa kwanga Feliki

23 Nkulu wa matiyala nkuvachema matiyala
vavili, vakulu va matiyala myamoja nkuvahauli
kuchidoni, “Vavikange tayali matiyala myambili,
akukwela falasi matiyala sabini na matiyala
myambili va mikuchi uchinga vahwene ku
Kaisaliya, muikale tayali kuuka satatu ya
chilo. 24 Vavike tayali falasi vambennyakiila
Paolo uchinga akahwike kwanga Feliki, nkulu
wa chilambo cha ku Yudeya, avélé mumi.”

25 Bahi nkulu wa matiyala nkulemba baluwa ya
kumpelekejija nkulu Feliki, baluwa yene valembile
uvila,

26 “Nangu Kilaudiyo Lusiya, nikulembila
baluwa aino wako Nkulu, Mweshimiwa Feliki.

Pwechelela disalamu dyangu.

27 Nkulu, Vayahudi vaninkamula ayu munu na
vavele pepi na kummwalala, nangu nkuhwena
na matunji la matiyala nkumpoha, kwa
kuva, vaningumaiha kuva nang'e nni laiya wa
Loma. 28 Bahi kwa kuva ngulembela ngumale
chinu ntwani chivaténda Vayahudi vansitaki,
nangu nkunhwikiha ku Lukumbi Iwavo
Lukulu. 29 Nangu nkumala kuva masitaka
lene layamba chihi matahukano la sheliya
dyavo. Bahi nangu nikawene kuva pavele chinu
chohecho chakosedile chimbeténda afungwe
nnilungu au kuwalalwa. 30 Pangupilikene
kuva Vayahudi vatenda ntemelo wuchinga
vammwalale, upopo nangu nkumpelekeja
kwakuwe, na kuvalaija vanu vansitaki vaide na
masitaka lavo kwakuwe.”

31 Bahi avala matiyala nkuntwala Paolo
malinga chivalaijijwe, chilo uchila nkumpelekeja
Paolo mpaka ku Antipatili. 32 Ulyamba
wake avala matiyala vachionga wamadodo
nkuuya ku Yelusalemu, m'boma lya matiyala.
Nkuvaleka avala matiyala akukwela falasi

vahwenehe na mwanda chalumo na Paolo.
33 Pavakamwele ku Kaisaliya nkumwing'a

baluwa nkulu Feliki na kunkamuja Paolo
kwanga ayula nkulu. 34 Feliki paisomile aila
baluwa, nkuvauja kuchidoni, “Ayu munu
ahaloka chilambo ntwani?” Pavannyaulidile
kuva ahaloka chilambo cha ku Kilikiya, 35 Feliki
nkuchidoni, “Nguchingupilikanile ing'anya yako
pavambekamola vanu vakusitaki.” Anepo Feliki
nkuamulisa vammike Paolo muing'ande ya
chifalume yanga Helode, vanchunge.

24

Vayahudi vansitaki Paolo muyo mwa Feliki

1 Bada ya maduva nnyano, Kuhani Nkulu
Ananiya nkukamola ku Kaisaliya akuno
apapaténé na vasele va Vayahudi pamo na
mwanasheliya yumo wa Chiloma lina lyake
Tetulo. Vanang'o nkwida na masitaka lavo
lavansitaki Paolo muyo mwa ntawala. 2 Bahi
Paolo pachemwije, Tetulo nkutandilika kuhumya
masitaka wachidoni, “Mweshimiwa Feliki,
kupitila wako tuniikala maduva lohe kwa amani
ihiu. Na uongosi wako uidile na mabadiliko
lohe lambone kwajili ya chilambo achino.
3 Anelo lammalele tunilapwechelela kwa shukulani
na lakambeluvalika kila pachinu mmahiku
lammalele. 4 Henga kwa kuva nangu nikdtamwa
nikuhopeje, bahi kwa uwambone wako nikuyuwa
utupilikanile kwa alano malove letu lainjipele
latumbetangola. 5 Tunimala kuva ayu munu
anyakwile ihonjela. Nang'e atandiliha timbwili
kila pachinu pavéle Vayahudi pachilambo
pammalele. Na uyoyo njo nkulu wa lisehebu

lya Vanasaleti. 6 Na nang'e dnilinga kuitaya unajisi
Ing'ande ya Nnungu, bahi hwetu nkunkamula.
[Hwetu tulembela tunnyukumu kupapatana na
sheliya dyetu. 7 Henga nkwida Lusiya, nkulu
wa matiyala nkuntwala kwa dimongo mmakono
letu. & Anepo Lusiya nkuvalaija vanu vansitaki
Paolo vaide kwakuwe.]* Na wako umwene
ukammujauja uchiumale uhiu wa masitaka
latunsitaki.” 9 Vayahudi vammalele nkulundana
nawe kwa kunhapatanila Paolo uvachidoni,
masitaka lammalele nni la uhiu.

Paolo alitetela muyo mwanga Feliki

10 Bahi Feliki nkumpungila nkono Paolo
uchinga atangole. Paolo nkuchidoni,
“Nahangalala kulitetela muyo mwako akuno
ungumala kuva wako ujukile kuva mwamusi
nchilambo achino kwa vyaka vyohe. 11 Wako
umwene Unahulula kumaiha kuva lakanapunda
maduva kumi na mbili kutandikila pangupite
ku Yelusalemu unannyuwa Nnungu. 12 Ava
vanu nanga pavangukojije ungutahukana na
munu woheyo mu Ing'ande ya Nnungu wala
kuvachonjela vanu n'ding'ande dya kunnyuwila
Nnungu au pachinu panji pohepo muimanga
aino. 13 Wala nanga pavahulula kumaiha uhiu
wa masitaka lavangusitaki nangu. 14 Nangu
nakubali muyo mwako kuva, nangu ngumwabudu
Nnungu wa anakuluvetu, na nni nkuhundwa wa
Indila aila, ivahatila vanang'o kuva lisehebu lya
kulambila. Nangu nakulupila malove lammalele

24:8 Mmalemba lanji la kala malove anelo lavéle mmabano
lakapali.

lalembwije mmitabu vya Sheliya na mmitabu vya
manabii. 15 Nangu nguvele na lilolelo kwanga
Nnungu malinga vanang'o chivalolela kuva,
Nnungu ambevafufula vanu vambone pameho
pake na avala vaténda lahakalenge. 16 Bahi
ing'anya ya anelyo nangu natumbama kuikala
saana maduva lammalele uchinga ntima wangu
unanguhukumu kwa chinu chohecho pameho pa
Nnungu na pavanu.

17 Bahi bada ya kuikala aneko kulehu kwa
vyaka vyohe, nangu nkuida ku Yelusalemu
uchinga nivapelekejije alangavangu Vayahudi
nsada kwajili ya amahuvani na kuhumya
sadaka kwa Nnungu. 18 Pavangukojije mu
Ing'ande ya Nnungu ungulatenda anelo, nangu
nguvele ngumalidileé aila ibada ya kulihahula.
Wala nikanavele na likuwa lya vanu na wala
pakanavele na timbwili. 19 Henga apala pavele na
Vayahudi vanahaleke kuchilambo cha ku Asiya,
anevo njo vachilembelewa vapwawe apano
uvahumya masitaka lavo ikava vavéle na lilove
lyohelyo au chinu chohecho chakungusitaki.
20 Au, ava vanu vavéle apano vahaule chinu
ntwani chihakalenge chivachiwene kwangune
pannaimidile pa Lukumbi Lukulu, 2! ikanave
chihi malove ulala lannatangwele pannaimidile
muyo mwavo kuva, ‘Munguhukumu nelo ing'anya
ya lilolelo linguvenalyo kuva, vanu vahwile
vambefufuliwa!l’ ”

22 Anepo Feliki, anaimaite Indila aila saana,
nkuiimija aila ing'anya hoti. Nkuvahaulila kuchi-
doni, “Nahumya hukumu ya ing'anya aino pam-
beida apano Lusiya nkulu wa matiyala.” 23 Bahi

nkumwamulisa nkulu wa matiyala myamoja an-
chunge Paolo na kumwing'a wasa kadiki, na
ayanjavake vanalimbijwe kumwing'a vitukutuku
vyasikikila.

Feliki na n'jawe vampilikanila Paolo

24 Bada ya maduva kadiki, Feliki nkukamola
na Dulusila n'jawe, anavele Nnyahudi. Nkulaija
Paolo achemwe, nkumpilikanila pachitangola
kuyamba ing'ulupa ya kunkulupila Yesu Kilisto.
25 Henga Paolo pachilonjelela kuyamba haki
na uweso wa kulikamulanga na kuyamba
hukumu ya Nnungu iida, Feliki nkuyopa,
nkunnyauli Paolo kuchidoni, “Vino hwena hoti,
nguchinikucheme kavila panimbepata wasa.”
26 Henga pamo na anelo Feliki dlolela kuva, Paolo
achiamwing'e dihela. Bahi ing'anya ya anelyo,
Feliki nkuva wanchemachema Paolo myanda
yohe wapwahika nawe.

27Bada ya vyaka vivili, Polikiyo Festo nkutwala
chiteng'u cha ukulu changa Feliki. Bahi kwa kuva
Feliki dlembela alipakahe kwa Vayahudi, nkun-
neka Paolo avelé nnilungu.

25

Paolo muyo mwanga Festo
1 Bahi Festo pakamwele ku Kaisaliya, nkupita
maduva matatu, nkuyomboka kuhwena Ku

Yelusalemu. 2 Aneko makuhani vakulu na vakulu
va Vayahudi nkunnyaulila Festo habali dyanga

Paolo. 3 Nkuva uvampembeja Festo uchinga
avatendele lyambone kwa Kkuvapelekejija
Paolo ku Yelusalemu, kwa kuva, valembela

vammetele na kummwalala pambekuva nndila.
4 Henga Festo nkuvayang'ula kuchidoni, “Paolo
avenkuchungwa nnilungu aneko ku Kaisaliya, na
nimwene nguvele pepi kuhwena ukwoko. 5 Bahi
vakulu venu vapapatane na nangu vakansitaki,
ikava pavele chinu chohecho chihakalenge
chachitendile.”

6 Bahi Festo paikele navo malinga maduva nane
au kumi uvila, nkuhelelekela ya ku Kaisaliya.
Liduva lya vili nkuikala pachiteng'u cha hukumu,
nkuamulisa vaidinawe Paolo. 7Paolo pakamwele,
avala Vayahudi vahaléke ku Yelusalemu
nkun'dinguka na kutandilika kunsitaki masitaka
lohe la kwidopa lavakanahulwile kananga vene
kulamaiha. & Anepo Paolo nkulitetela wachidoni,
“Nangu nanga chinu chingukosedile kwamba
sheliya ya Vayahudi wala kwamba Ing'ande ya
Nnungu na wala nikankosedile Nfalume wa Loma.”
9 Henga kwa kuva Festo dlembela alipakahe kwa
Vayahudi, nkummuja Paolo kuchidoni, “Dachi,

unalembela uhwene ku Yelusalemu ukahukumiwe
aneko muyo mwangu Kkwajili ya masitaka

alano lavakusiteke?” 10 Paolo nkuyang'ula
kuchidoni, “Nangu nguimidile muyo lukumbi
luvéle mumamulaka la Nfalume wa Loma, na
apano njo pangulembelewa nguhukumiwe.
Nikavakosedile Vayahudi chinu chohecho malinga

wako umwene chiumaite saana. 11 Bahi ikava
ngwonekene kuva ngutendile chinu chihakalenge

chilembeléwa nguhukumiwe kuhwa, nangu
nikdhita kuhwa. Henga ikava nanga uhiu wohewo
wa masitaka lavangusitaki, bahi nanga munu
woheyo ahulila kungukamuja kwa Vayahudi.

Nangu ngulembela haki yangu ya kunahukumiwa
kwa Nfalume wa Loma!”

12 Bahi Festo pamalidile kutangola na vasauli
vake nkuchidoni, “Uyuwite ukahukumiwe kwa
Nfalume wa Loma, bahi uchiuhwene kwa
Nfalume wa Loma.”

Festo ayuwa ltinda kwa Nfalume Agilipa

13 Bada ya maduva kadiki, Nfalume Agilipa na
Beneke nkuhwika ku Kaisaliya unammuja habali
Festo. 14 Na pavaikele aneko kwa maduva lohe,
Festo nkunnyaulila nfalume kwamba ing'anya
yanga Paolo wachidoni, “Apano pavele munu
yumo wannekile Feliki ahungwije nnilungu.
15 Nangu pannavele ku Yelusalemu, makuhani
vakulu na vasele va Vayahudi vaninsitaki na
kunguyuwa ninnyukumu kuhwa. 16 Nangu
nkuvayang'ula kuva, aneyo ikee mihambo ya
Chiloma kunnyukumu munu woheyo kuwalalwa
kabla akanambikojana meho kwa meho na vanu
vansitéke uchinga nanang'e apate wasa wa

kulitetela kwamba masitaka lavansiteke. 17 Bahi
pavakamwele apano nangu nikanatimile. Liduva

lipapéte, nangu nkuchemehija lukumbi, nkuikala
pachiteng'u cha hukumu nkuamulisa aneyo

munu vaide nawe. 18 Pavaimidile vanu vansitéke
Paolo, nanga pavanahawile lilove lyohelyo

lihakalenge lyatendile malinga chinichilolela
nangu. 19 Henga vatahukana nawe kwamba dini
yao vene na kuyamba munu yumo uvanchema
Yesu anahidile, henga Paolo atumbamila kuva
Yesu mumi. 20 Anepo nangu nikanamaite
namuna ya kupata uhiu wa malove anelo. Nangu
nkummuja Paolo ikava achiatamwe kuhwena ku

Yelusalemu uchinga ing'anya yake ikahukumiwe
aneko. 21 Henga Paolo palembedile haki yake
ya kunahukumiwa kwa Nfalume wa Loma,
nangu nkuamulisa vanchunge nnilungu mpaka
panimbempelekeja kwa Nfalume wa Loma.”
22 Anepo Agilipa nkunnyaulila Festo kuchidoni,
“Nanani uchocho ngulambela nimpilikanile ayu
munu nimwene.” Festo nkuyang'ula kuchidoni,

“Unampilikanila nundu.”

Paolo apelekejwa muyo mwanga Agilipa

23 Bahi liduva lipapéte, Agilipa pamo nawi
Beneke nkukamola kwa dihinji ding'ulu,
nkuingila nnukumbi lwa makojano pamo na
vakulu va matiyala na vakulu va imanga. Anepo

Festo nkuamulisa vakantwale Paolo vaide nawe.
24 Anepo Festo nkuchidoni, “Nfalume Agilipa,

na mmammalele mméle apano na hwetu, ayu
munu umumwona muyo mwenu, Vayahudi
vammalele va apano na va ku Yelusalemu
vaningutongodikila akuno uvataya lwasu kuva,
ayu munu alembelewa ahwe. 25 Nangu ngluwene

kuva akatendile chinu chohecho chimbentenda
ahukumiwe kuhwa. Henga kwa kuva Paolo

mwene aniyuwa akahukumiwe kwanga Nfalume
wa Loma, nangu nkuamula nimpelekeje ku
Loma. 26 Henga nikdvele na chinu chimaikéna
cha kunnembila nkulu wetu, Nfalume wa Loma
kumwamba Paolo. Bahi nguidile nawe muyo
mwenu, asa muyo mwako, wako Nfalume Agilipa
uchinga akaujwaujwa ngupate masitaka la
kulemba. 27 Kwa kuva, ngwona akee chinu

chambone nangu kumpelekeja nfungwa bila
kulatambulanga masitaka lavansiteke.”

26

Paolo alitetela muyo mwa Nfalume Agilipa

1 Bahi Agilipa nkunnyaulila Paolo kuchidoni,
“Hambi unaluhusiwa kulitetela.” Anepo Paolo
nkunyoloja nkono wake nkutandilika kulitetela,
wachidoni, 2 “Nfalume Agilipa, nangu nilyona
kuva ngupete wasa nkulu wa kulitetela muyo

mwako kwamba alala masitaka lammalele la-
vangusiteke Vayahudi, 3 asa kwa kuva wako

umwene unimala namene mihambo ya Vayahudi
na matahukano lavo lammalele, bahi nakuyuwa
ungupililile kwa kungupilikanila.

4 Vayahudi vammalele vanimala habali dya
maisha langu kutandikila pannavele nin‘joko
na namuna chinguikele nchilambo changu na
aneko ku Yelusalemu. 3> Vanang'o vaningumala
kwa vyaka vyohe na vakalembela vanahulula
chihi kushuhudila kuva nangu nguvele nimunu
wa lisehebu lya Mafalisayo, lisehebu lipapata
namene sheliya dya dini yetu ya Chiyahudi.
6 Vino nguvele apano, nguhukumiwe ing'anya
ya kuva nguilolela aila ahadi yanavaahidite
Nnungu anakuluvetu. 7 Ahadi yene nni uila

iloléwa na matawa letu kumi na mbili ]la vanu
vetu, uvamwabudu Nnungu kwa bidi chilo

na muhi. Nfalume Agilipa, ing'anya ya lilolelo
anelyo Vayahudi vanangusitaki! 8 Ing'anya ntwani
mwenu mutenda kuva nni chinu chikakulupika
Nnungu kuvafufula vanu vahwile? 9 Nangu
nimwene ngutenda kuva ngulembelewa ngutende

lammalele lahululika uchinga ngutahuke
habali dya Yesu wa ku Nasaleti. 10 Anelo
njo langulatendile ku Yelusalemu.  Ngupete
mamulaka kuhaloka kwa makuhani vakulu,
nangu nkuvataya nnilungu vakukulupila vohe.
Na pavachihukumiwa kuwalalwa, nanani
ngutandola vawalalwe. 11 Myanda yohe
Nnahwena n'ding'ande dya kunnyuwila Nnungu
univabaniha na kuvakolokoha vaikane ing'ulupa

yavo. Nnivasunalila namene mpaka kunavataha
n'dimanga dya chiyeni.”

Paolo atana namuna chankulupidile Yesu

(Matendo 9:1-19, 22:6-16)

12 «“Bahi liduva limo nguvele mmwanda
unguhwena ku Dameski akuno nguvelé na
mamulaka na malaijo lahaloka kwa makuhani
vakulu. 13 Nfalume Agilipa, pannavele
nndila malinga sasita ya muhi, nauwene
nng'anje ung'anyima kupunda wa liduva
uhaloka kulihunde. Nkungulangajija nangu na
avangu vangupapatene navo. 14 Tuvammalele
nkumatoka pahi, nangu nkulipikana lidi
ulitangola na nangu kwa Chieblaniya kuchidoni,
‘Sauli! Sauli! Mwadachi unangubaniha? Uliwalala
chihi bule malinga ung'ombe apanya litapola
isimbo ihongoleke ya nchunga wake.” 15 Nangu
nkuuja kuchidoni, ‘Nang'olo, wako nnani?’
Nang'olo nkuyang'ula kuchidoni, ‘Nangu nni
Yesu ungubaniha. 16 Henga vino takatuka uimile.
Nnikuhumila uchinga nikuvike kuva ntumishi
wangu na shahidi wangu. Uchiuvamaihe
vanu vanji vitukutuku vyuviwene nelo na

vinji vinimbekulanguja paida. 17 Nimbekupoha
mmakono mwa Vayahudi na vanu vakavele
Vayahudi. Nikutuma kwa vanu anevo uchinga,
18 yvakusumbule meho lavo vapate kuuka
nnupi vaide kunng'anje na kuuka muutawala
wanga Nanchindenga, vannaukile Nnungu
uchinga kwa kungukulupila nangu vasamehewe
masambi lavo na vapate mapala pamo na vanu
vahahuliwije kuva vanu va Nnungu.” ”

Paolo atongola kwamba madengo lake

19 “Bahi Nfalume Agilipa, nangu nkutenda
malinga chingulaijijwe mmaono alald lahaléke
kulihunde. 20 Henga ngutandilike kuvahubilila

vanu va ku Dameski hoti koka nkuhwena
kunavahubilila vanu va ku Yelusalemu na
chilambo chammalele cha Yudeya na kwa vanu

vakavele Vayahudi, unguvahimya vanu valeke
kutenda masambi na kunnaukila Nnungu na
vamaihe kwa vitendo vyavo kuva vaninnaukila
Nnungu. 2! Bahi ing'anya ya malove anelo
Vayahudi nkungukamula pannavele mu Ing'ande
ya Nnungu nkulambela vambwalale. 22 Henga
kwa kuyangatwa na Nnungu, nangu nimumi
mpaka nelo. Nangu nniimila kuhumya ushahidi
kwa vanu vammalele, vakulu na vakavele vakulu.
Wala nanga pangutangola malove lanji lalekéne
na alala lavanatangwele manabii pamo na Musa
kuva lambehumila. 23 Vanang'o vatangwele kuva,
Kilisto ambebanihwa, na kuva, nang'e ambekuva

ntandi kufufulwa kuhaloka kwa vanu vahwile
uchinga avayanjajije vanu vammalele nng'anje

wa upohi, Vayahudi na vanu vakavele Vayahudi.”

24 Paolo pachilitetela uchocho, Festo
nkunonoha lidi wachidoni, “Paolo uvele na
ding'apedi! Kusoma kuusomile namene
kukutenda uuve n'ding'apedi!” 25 Henga Paolo
nkuyang'ula kuchidoni, “Mwenye Festo, nangu
nikavele n'ding'apedi. Nangu ngutangola malove
mahiu na lamana. 26 Kwa kuva, Nfalume
Agilipa anilamala alano, na nangu nahulula
chihi kutangola muyo mwake bila kulipwelela.
Kwa kuva, nnimala namene kuva wala nanga
lilove lyohelyo mualano lyakalimaite kwa

kuva chitukutuku chene achino chikatendeke
kunamaweka. 27 Nfalume Agilipa, dachi

unakulupila malove lavatangwele manabii va
kala? Nangu nnimala kuva unalakulupila.” 28 Anepo
Agilipa nkunnyaulila Paolo kuchidoni, “Dachi,

wako utenda kwa malove lako kadiki unahulula
kungutenda nangu kuva Nkilisto?” 29 Paolo

nkuyang'ula kuchidoni, “Tkava kwa malove kadiki
au kwa malove lohe, henga nangu ninnyuwa
Nnungu uchinga wako na vanu vammalele
vangupilikanila nelo vaave Vakilisto muchinangu,
henga bila uhungwa uvila mididi.”

30 Anepo Nfalume Agilipa na Festo, nkulu

wa chilambo nawi Beneke na avala vammalele
vanavele apala pamo na vanang'o, nkuimilanga.

31 Pavamwadilikene nkuva uvahaulanila kuva,
“Ayu munu nanga patendile chinu chohecho
chimbentenda  ahukumiwe kuhwa wala
kuhungwa nnilungu.” 32 Anepo Agilipa nanang'e
nkunnyaulila Festo kuchidoni, “Ayu munu
akanihunguliwa kuikave akayuwa ing'anya yake

ikapilikaniwe kwa Nfalume wa Loma.

27

Paolo apelekejwa ku Loma

1 Bahi paiamuliwije kuva tuhwene ku
Italiya kwa indila ya bahali, Paolo na
vafungwa vanji nkuvikwa kwa nkulu yumo
wa matiyala myamoja lina lyake Yulio uchinga
avachunge, nang'e dvele wa nnitunji lya matiyala
lichichemwa “Litunji lya Nfalume wa Loma.”
2 Hwetu nkukwela mmeli ichihal6ka imanga
ya ku Adilimitiyo inavele pepi kuuka kuhwena
kubandali dinji dinavele pwani ya vilambo
vya ku Asiya. Hwetu nkuuka anepo akuno
tupapaténe na munu yumo wa ku Makedoniya
uvachinchema Alistaliko, 4&chihaloka imanga
ya ku Sesalonike. 3 Liduva lipapéte, hwetu
nkuhwika ku Sidoni, bahi Yulio nkuntendela
Paolo uwambone nkulu namene, nkunnyaulila
avaongele ayanjavake wuchinga vamwing'e
vitukutuku vyanasikikidile. 4 Patuukile anepo,
nkukwela mmeli kavila, nkupita m'bali ukapunga
namene lipungo wa chisiwa cha Kiplo kwa
kuva lipungo linatutukuha kwa kuhalokela muyo
mwetu. S Bahi patuyombweke bahali inavele
m'bali wa chilambo cha ku Kilikiya na ku
Pamfiliya, nkunahwika kuimanga ichémwa Mila,
ivele chilambo cha ku Likiya. ¢ Aneko ayula
nkulu wa matiyala nkuikoja meli inji ya ku

* 26:32 Nsitali auno ulembwije Kaisali, kuyamba lina lya cheo cha
Nfalume nkulu wa Loma.

Alekisandiliya ichihwena ku Italiya, tuvammalele
nkukwelanga anemwo.

7 Tutwete maduva lohe utwonga kadiki-
kadiki akuno wutubanika, henga kuntululilo
nkunakamola pepi na imanga ya ku Nido. Kwa
kuva lipungo livele likulu, nkutudivila tunahulule
kuhwena indila ituchilembela tuilondole. Anepo
hwetu nkupita m'bali ukdpunga namene lipungo
wa chisiwa cha ku Kilete, pepi na Salimone.
8 Twonga kadiki-kadiki utupita nnyenje medi
akuno utubanika namene, nkunahwika pachinu
pachemwa “Bandali Ikatapele,” pepi na imanga
ichémwa Laseya.

9 Maduva lohe lanipita, ata liduva lya kufunga
nalinang'o linipita, na maduva lachipapata lava
la hatali kwonga m'bahali. Bahi Paolo nku-
vaduma wachidoni, 10 “Mmalangavangu, nangu
ngwona kuva auno mwanda uvele na hatali na
asala yohe muyo mwetu, akee chihi meli na
misigo bahi, henga pamo na umi wetu mwalehu.”
11 Henga ayula nkulu wa matiyala myamoja
nkuleka kupilikanila malove latangwele Paolo,
nang'e nkupilikanila malove la mwene meli pamo
na nkulodya meli. 12 Hambi kwa kuva apala pa-
bandali pakanavele pachinu pakatapele kuikala
kwa mahiku la imepo, vanu vohe nkuhumya
ding'ano kuva vauke pachinu apala vahwenehe
na mwanda wavo mpaka kuimanga ya ku Foiniki,
koka vaikale aneko mpaka palambepita mahiku
la imepo hoti. Foiniki ivele bandali inavele
pachisiwa cha ku Kilete chichilola m'bali wa
kusini-mangalibi na kasikasini-mangalibi kwa

kuva aneko vakanihulula kuikala kwa mahiku la
imepo.

Kutibuka kwa bahali

13 Pautandilike kupunga mpapa ukdvele na
dimongo namene uchihaloka m'bali wa kusini,
vanang'o nkwona kuva mpapa uvachilindilila
unikamola, bahi nkuiusa naanga nkutandilika
mwanda uvaonga mwitepa chisiwa cha Kilete.
14 Henga bada ya kupita uhiku kadiki nkuhaloka
lipungo likulu lichémwa, “Lipungo lya kasikasini-
mashaliki,” kuhaloka m'bali wa chisiwa cha
Kilete. 15 Anelyo lipungo nkuitukuha meli, na
kwa kuva tukanahulwile kwopotana nalyo,
hwetu nkuileka meli itukuhwe na lipungo
mpaka kumedi lohe kulichilodya anelyo lipungo.
16 Patuchipita m'bali ukdpunga namene lipungo
mwitepa chisiwa chijoko chichémwa Kauda,
tunibanika namene Kkuinjija mashuwa inyoko
nkuitava mididi meli uchinga inahaduke. Na kwa
kuva vayopa vanaching'amwa muulongo uvéle
pepi na pwani ya ku Siliti, bahi nkusulupuha
matanga, nkuileka meli itukuhwe na lipungo.
18 Lipungo linihweneha kutwopota namene,
na liduva lipapéte nkututenda tutandilike
kuyahanga misigo inavele mmeli. 19 Liduva lya
tatu, nkutandilika kuyahanga mmedi vikolelo vya
mmeli kwa makono lavo vene. 20 Nkupita maduva
lohe tukanambilyona liduva wala inondwa, na
lipungo nkuhalija kupunga namene, kuntululilo
lilolelo lya kupohwa nkuyahika mwalehu.

21 Vanu vdvele vaikele. maduva lohe
vakanambikulya chinu chohecho. Bahi Paolo

nkuimila ching'ati vanu nkutangola kuchidoni,
“Mwenu mmanu, kuikavele umungupilikanila
na kuyeweja mwanda wa kuuka ku Kilete,
ibaniki aino na asala aino ikdnatukoje. 22 Henga
hambi ninnyuwa mulikamye mitima, kwa kuva,
wala nanga munu kananga yumo ambekihwa,
ila meli bahi njo imbehadtka. 23 Kwa kuva,
chilo cha nelo malaika wa Nnungu, Nnungu
ayula angutendile nangu kuva wake na nni
unguntumikila, &ninguhumila nkuimila muyo
mwangu, 24 nkunguhaulila kuchidoni, ‘Paolo,
unayope! Kwa kuva, ulembelewa uimile muyo
mwa Nfalume wa Loma, na Nnungu kwa
uwambone wake anivapoha vanu vammalele
vadnga pamo na wako.” 25 Bahi mmalangavangu,
likamyange mitima kwa kuva, nangu nankulupila
Nnungu na imbekuva muchi changuhaulidile.
26 Henga lasima meli yetu iching'amwe
munnyangi wa chisiwa fulani.”

27 Pachikamwele ching'ati chilo cha liduva
lya kumi na ncheche, patuchitukuhwa akuno
na aneko na lipungo lya bahali ya Adiliya,
amadengo vammeli nkutenda kuva vavele pepina
kunnyangi. 28 Nkusulupuhija n'didi uvahungile
chinu cha kwidopa mmedi, ukuwona ulehu wake
uchidika mita alubaini kwenda pahi. Nkuhwena
muyo kadiki nkupima kavila nkupata mita
salasini.

29 Kwa kuyopa meli inaguma mmayanga,
nkusulupuhija mmedi naanga ncheche kwa
nnyuma meli uchinga ihwene kadiki-kadiki,
nkuyuwa uhiku upiyanye kucha. 30 Amadengo
va mmeli nkulembela vatile, nkusulupuhija

mashuwa m'bahali, uvalambilila kuva valembela
vasulupuhe naanga m'bali wa muyo meli. 31 Paolo
nkunnyauli nkulu wa matiyala na matiyala
lake kuchidoni, “Ava vanu vakanaisalile umuno
mmeli, mwenu mmammalele mukambepohwa.”
32 Anepo matiyala nkuicheketa mididi
ichikamulila mashuwa, nkuileka imatokele
m'bahali. 33 Ulyamba na mambumbu Paolo
nkuvakulumisa vanu vammalele valye chakulya,
wachidoni, “Nelo nni liduva lya kumi na ncheche
muvelé chihi nnipamba na mukatamwije kulya,
na mukdnakulya chinu chohecho. 34Bahi ninnyuwa
mulye chakulya, kwa kuva mulembelewa mulye
uchinga munahwe. Kwa kuva, wala nanga munu
mmwenu ambeliwalala kananga kadiki.” 35 Paolo
pamalidile kutangola malove anelo nkutwala
nkate, nkunshukulu Nnungu muyo mwavo,
nkuumeya nkutandilika kuulya. 36 Anepo
vammalele nkulikamya mitima, navanang'o
uchocho nkutandilika kulya chakulya. 37 Jumula
ya tuvanu tinavele mmeli tuvele myambili sabini
na sita. 38 Kila munu palile nkusiba, nkutandilika
kuyaha misigo ya ngano m'bahali kupungula
iidopi ya meli.

Kuhadukanga kwa meli

39 Uhiku pauchele, vamadengo va mmeli
nanga pavanachimaite achila chilambo, henga
nkupona pachinu fulani bahali paiyendile
kadiki nchisiwa na pachinu panavele nnyangi
wohe. Bahi nkukudungila vahwene aneko
uchinga ikachihululika vaiimije meli yao
aneko. 40 Nkuhungulanga naanga dyammalele

na _ kudileka dititimile m'bahali akuno
uvahungulanga mididi ivanahungile mmilandi

ivalodidya meli. Anepo nkukweja inguwo imo
muyo uchinga ipapate mpapa na kutukuha
meli kuhwena pwani. 41 Henga meli nkuguma
nchisulu cha ulongo. M'bali wa muyo wa meli
nkuhavikwa mwalehu muulongo na wala nanga
kutikinyika, na m'bali wa nnyuma nkulumukana
vibeduli kwa dimongo dya mawimbi.

42 Bahi matiyala nkulembela vavawalale va-
fungwa vammalele kuyopa vanaogelela dahu
mpaka kunnyangi na kutaloka. 43 Henga kwa
kuva ayula nkulu wa matiyala alembela ampohe
Paolo, nkuvadivila matiyala vanalatende anelo.
Nkuvahauli vanu vahulila kwogelela valiyahe
mmedi vaogelele mpaka kunnyangi. 44 Na vanu
vanji vahwene akuno valikamulidile n'dimbao au
mmibeduli vya meli ilumukene. Na uvila njo
tuvammalele chitunahwikile pwani salama.

28

Paolo kuchisiwa cha Malita _
1 Patuhwikile kunnyangi salama, nni

patukameke kuva achila chisiwa chichemwa
Malita. 2 Venedi va anepo vatutendeledile lambone
namene. Vakumbanyije moto nkutukalibisa
tuvammalele kwa kuva imbula inatonya na pavele
na imepo. 3 Bahi Paolo dlokwete nnyunda wa
ding'uni, na pachidivika pamoto, nnyongo avéle
na sumu nkuhuma n'ding'uni adila ing'anya ya
ntukuta, nkuluma munkono wanga Paolo na
kuning'inila upala. 4 Venedi va anepo pachisiwa
pavammwene nnyongo waning'inila munkono



Matendo 28:5 cxxii Matendo 28:11

wanga Paolo, nkuva uvahaulanila kuchidoni,
“Hakika ayu munu nni nkuwalala, pamo na kuva
anipohwa kuhwa m'bahali, henga nnungu wetu
wachimahe utunchema Haki, akambenneka
aave mumi!” 5 Bahi Paolo nkumpatulila pamoto
ayula nnyongo na wala nanga paunammengile
kananga kadiki. 6 Avala vanu valolela vamwone
Paolo wavimbanga au wamatoka na kuhwa
upala. Henga pavalindilidile kwa uhiku nnehu
bila kuchona chinu chohecho uchinkoja Paolo,
nkupindikulanya ding'ano dyao nkutandilika
kutangola kuva Paolo nni yumo wa milungu.

7 Pepi na pachinu apala pavele na welu nku-
lungwa wanga nkulu wa achila chisiwa, lina
lyake Publiyo. Munu aneyo anitupwachelela saana
kuva tuvayeni vake kwa maduva matatu akuno
watutendela lambone. 8 Atatake Publiyo alele
pachinanda kwa kuva avele nchidumba na adalola
myadi. Paolo nkuinji nng'ande uchinga akannole,
nkunnyuwila na kummikila makono na nkun-
namya. Y Bahi ng'anya ya anelyo lihumidile, vanu
vammalele vachiutla va apala pachisiwa nkuida,
navanang'o nkulamywa. 10 Vanu nkutweshimu
namene, na patunavele tayali kuuka mwanda
kwa indila ya mmedi, venedi nkutwing'a vituku-
tukutu vyammalele vitunasikikidile, na kutupak-
ilila mmeli.

Paolo na avake vahwika ku Loma

11 Paipitile myedi mitatu, hwetu nkutandilika
kavila mwanda wetu mmeli ya ku Alekisandiliya
inaimidile pachisiwa anecho uvalindilila lapite
mahiku la imepo hoti. Na mmeli aneyo vavedile
disanamu dya milungu mavila vachémwa,

Kasta na Polukusi. 12 Patuhwikile imanga ya
ku Silakusa, nkuikala anepo maduva matatu.
13 Patuukile anepo, nkunahwika imanga ya
Legiyo. Liduva lipapéte, lipungo nkutandilika
kupunga kuhaloka m'bali wa kusini, na liduva lya
vili nkunahwika paimanga ya Puteoli. 14 Aneko
nkuvakoja avetu vankulupila Yesu, nkutuyuwa
tuikale navo kwa lijjuma limo. Anepo nkuhwena
ku Loma. 15 Bahi vakukulupila avetu va ku
Loma pavapilikene kuva tuvenkwida, vanji
nkuida mpaka Palisoko lya Apiyo na vanji
mpaka pachinu pachemwa, “Ding'ande Dinatu
dya Vayeni,” nkutupwechela. Paolo pavawene
nkunshukulu Nnungu, nkutujwa ntima.

Paolo avahubilila vanu ku Loma
16 Patukamwele ku Loma, Paolo vamwing'ile
luhusa lwa kunaikala ing'ande ya weka pamo na
litiyala yumo achinnolihija.

17Bada ya maduva matatu, Paolo nkuvachema
vakulu va Vayahudi. Pavakojene, Paolo
nkuvahaulila kuchidoni, “Mmalangavangu,
pamo na kuva nanga chinu chohecho
chihakalenge chinivatendile Vayahudi avetu
au kutahukana na mihambo ya anakuluvetu,
henga nangu nnnikamulwa aneko ku Yelusalemu na
kutaywa mmakono la Valoma. 18 Henga Valoma
pavanguujije-ujije nkungwona nanga chinu
chingukosedile chimbenguténda nguhukumiwe
kuhwa, nkulembela vanguhungulange. 19 Henga
pavaamwile uchocho, Vayahudi nkuhita, nangu
nkuyuwa nikahukumiwe kwa Nfalume wa Loma
pamo na kuva nikanavele na lilove lyohelyo lya

kuvasitaki Vayahudi avangu. 20 Bahi ing'anya ya
anelyo, nangu ninchemenge apano nelo uchinga
tupwahike na ninnyaulile kuva ing'anya ya
lilolelo livavenalyo Vaisilaeli, nangu ngutavijwe
kwa mididi aino ya chitale.”

21 Vanang'o nkunnyaulila Paolo kuchidoni,
“Hwetu tukanambipwachela baluwa yoheyo
ihal6ka ku Yudeya ikwadmba wako, na wala nanga
munu woheyo akamweéle apano unatuhaulila
habali dyako au kutuhaulila chinu chohecho
chihakalenge chikwamba wako. 22 Henga hwetu
tunatamwa namene tupilikane chiuwona wako
umwene, kwa kuva, tunimala kuva Kkila pachinu
vanu vatangola malove lahakalenge kuyamba
lisehebu anelyo.”

23 Anepo vanang'o nkupanga liduva lya
kukojana na Paolo. Liduva anelyo nkuida vanu
vohe paing'ande yachiikala Paolo. Bahi Paolo,
kutandikila ulyamba mpaka chinalyulo nkuva
wavaelesa vanu mambo lohe pamo na kuhumya
ushuhuda kwamba Ufalume wa Nnungu. Nkuva
walinga kuvakulupisa vanu habali dya Yesu kwa
kutanga malove la mu Sheliya ya Musa na la
mmitabu vya manabii. 24 Bahi vanu vanapawije
apala vanji vanilakulupila malove lake, henga
vanu vanji nanga pavanakulupidile. 25 Bahi vanu
kabla vakanambiukananga akuno uvatahukana,
Paolo nkuyenjeja kutangola wachidoni, “Umumu
Wanaswe 4atangwele muhiu panatangwele na
anakuluvenu kupitila kwanga nabii Isaya kuva,
26 ‘Hwena kwa ava vanu ukavahaulile kuva,
“Kupilikana mumbepilikana, henga mukambek-

welewa,

na kulola mumbelola, henga mukambekameka.
27Kwa kuva, mitima ya ava vanu ininonopa,

na makutu lavo lanaidopa kupilikana

na meho lavo lanionija.

Kuikavele ikava uchocho,

vakanilola kwa meho lao,

na vakanipilikana kwa makutu lao,

na vakanikameka kwa mitima yao,
vakaningulaukila,

nanani nikanivalamya.” ’

28 Bahi imaike kwenu mwenu kuva auno
upohi wa Nnungu upelekejijwe kwa vanu vakavele

Vayahudi na anevo vachivapilikanile.” 29 Paolo
pamalidile kutangola malove anelo, Vayahudi

nkuukananga akuno uvatahukana vene kwa
vene.
30 Kwa uhiku wa vyaka vivili Paolo nkuikala

kuing'ande yake yanapangile, wavapwechela
vanu vammalele vachihwena unamwongela.
31 Nkuva wavahubilila vanu habali dya Ufalume
wa Nnungu pamo na kuvahunda vanu habali dya
Nang'olo Yesu Kilisto, bila kuyopa wala kudivilwa
na munu woheyo.

